
1.0 ᑕᐃᒎᓯᖓ 

 1.1 ᐅᓇ ᐊᑐᐊᒐᖅ ᐊᑎᖃᓐᓂᐊᖅᑐᖅ ᑕᐃᒍᖅᑕᐅᓗᓂ “ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ” ᐅᕝᕙᓘᓐᓃᑦ “NNI 

ᐊᑐᐊᒐᖓ”.  

 

2.0 ᐊᑐᓕᖅᑎᑕᐅᓂᐊ ᐊᑐᐊᒐᐅᑉ ᑭᖑᕝᕖᓂᖓᓗ  

2.1 ᑖᓐᓇ NNI ᐊᑐᐊᒐᖓ ᓯᕗᓪᓕᖅᐹᒥᒃ ᐊᖏᖅᑕᐅᓂᑯ ᓄᓇᕘᑉ ᒐᕙᒪᒃᑯᖏᓄᑦ ᒫᔾᔨ 17, 2000-ᒥ 

ᐊᑐᓕᖅᑎᑕᐅᓂᑯ ᐄᑉᐳ 1, 2000-ᒥ. ᐱᔾᔪᑎᖃᖅᖢᑎᒃ ᖃᑯᑎᒃᑯᑦ ᕿᒥᕐᕈᔭᐅᖃᑦᑕᕈᑖᓄᑦ, ᐋᖅᑭᒋᐊᕆᔾᔪᑎᑦ 

ᓴᖅᑭᖃᑦᑕᖅᓯᒪᕗᑦ ᐊᑐᖅᑕᐅᓂᐊᑐ ᐊᕐᕌᒍᖁᑎᖏᒍᑦ. ᑭᖑᓪᓕᖅᐹᖅ ᓴᖅᑭᑕᐅᓂᑯᑦ ᐄᑉᐳ 20, 2006 (ᑖᓐᓇ 

2006 ᐊᑐᐊᒐᖓᑦ”). 

2.2 ᐅᓇ NNI ᐊᑐᐊᒐᖓ ᐊᑐᓕᕆᐊᕐᓂᐊᖅᑐᖅ ᐄᑉᐳ 1, 2017-ᒥ. ᑕᐃᒪᓕ ᐊᑐᓕᖅᑎᑕᐅᑐᐊᕈᓂ, ᑖᓐᓇ NNI 

ᐊᑐᐊᒐᖓ ᑭᖑᕝᕖᓂᐊᖅᑐᖅ ᑖᔅᓱᒥᖓ 2006 ᐊᑐᐊᒐᕕᓂᐊᓂᒃ.   

 2.3 ᓇᓪᓕᐊᑐᐃᓐᓇᑦ ᑭᒡᓕᓯᓂᐊᕆᔪᑦ, ᑎᓕᐅᕆᔾᔪᑏᑦ, ᐊᒻᒪᓘᓐᓃᑦ ᓂᐅᕕᕋᕈᑎᒧᑦ ᐊᐅᓚᔾᔪᑎᐅᓲᑦ ᑐᓂᔭᕕᓃᑦ 

ᐊᑖᒍᑦ 2006 ᐊᑐᐊᒐᖓᑕ ᑲᔪᓰᓐᓇᕋᔭᖅᑐᑦ ᑭᖑᓂᐊᒍᑦ ᐋᖅᑭᒋᐊᕈᑎᖃᓕᖅᑐᓂᒃ ᓴᖅᑮᔪᖃᕐᓂᕈᓂ, ᑭᓯᐊᓂ 

ᐃᓱᒪᓕᐅᕆᔭᐅᒋᐊᕆᖁᔭᐅᓯᒪᕗᖅ ᓲᕐᓗᓕ ᒪᓕᒐᓱᖕᓂᐊᓂᒃ ᐆᒥᖓ NNI ᐊᑐᐊᒐᖓᓄᑦ. 

3.0 ᐱᔪᓐᓇᕐᓂᖏᑦ ᒥᓂᔅᑕᐃᑦ ᑲᑎᒪᔨᖏᑦ  

3.1 ᒥᓂᔅᑕᐃᑦ ᑲᑎᒪᔨᖏᑦ ᑕᐃᒪᙵᑦ, ᓴᖅᑭᑕᐅᔪᖃᕌᖓᑦ ᑭᒃᑯᓕᒫᓄᑦ ᐱᔪᒪᓂᖃᐅᓯᐅᓲᓄᑦ, ᕿᒪᕈᐃᔪᓐᓇᖅᑐᑦ 

ᑖᒃᑯᐊ ᐅᖃᐅᓯᖅᑕᕆᔭᖏᓐᓂᒃ NNI ᐊᑐᐊᒐᖓᑕ ᐱᕐᔪᐊᓪᓚᕆᒃᑯᑦ ᑕᑯᒃᓴᕈᖅᑐᖃᖅᓯᒪᒍᓂ.  

3.2 ᓯᕗᓂᐊᒍᑦ ᕿᒪᕈᐃᔾᔪᑎᒥᓂᒃ ᑖᒃᑯᓇᙵᑦ ᐅᖃᐅᓯᖅᑕᖏᓂᒃ NNI ᐊᑐᐊᒐᖓᑕ, ᓄᓇᕘᑉ ᒐᕙᒪᒃᑯᖏᑦ 

ᑐᓴᕆᐊᕋᓱᒋᐊᓖᑦ ᓄᓇᕗᑦ ᑐᙵᕕᒃ ᑎᒥᖁᑖᓄᑦ ᐱᔾᔪᑎᒥᓂᒃ ᓴᖅᑮᓗᑎᒃ ᕿᒪᕈᐃᔾᔪᑎᖏᓂᒃ ᐊᒻᒪᑦᑕᐅᖅ 

ᓴᓂᕌᒍᑦ ᐊᑐᕋᓱᐊᖅᑕᐅᔾᔪᑎᒋᓂᐊᖅᑕᖏᓂᒃ ᓄᓇᕘᑉ ᒐᕙᒪᒃᑯᖏᑕ ᐊᑐᕋᓱᒃᑲᔭᖅᑕᖏᑦ ᑎᑭᓐᓇᓱᐊᕐᓗᒋᑦ 

ᑕᑯᒃᓴᕈᖅᑕᐅᓇᓱᒃᓯᒪᔪᑦ ᐊᖏᕈᑎᐊᓛᖅ 24 ᐃᓗᐊᓂ ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ. ᑖᓐᓇ 

ᑐᓴᕋᓱᐊᕆᓂᖅ ᑳᓐᑐᕌᖑᔪᓄᑦ ᐊᑐᖅᑎᑕᐅᖏᑦᑐᓄᑦ ᑖᒃᑯᓄᖓ ᓄᓇᕘᑉ ᒐᕙᒪᒃᑯᖏᓄᑦ ᒪᓕᒋᐊᓖᑦ ᐅᑯᓂᖓ 

ᑎᑎᕋᖅᑕᐅᓯᒪᔪᓂᒃ ᐊᐅᓚᓂᒻᒧᑦ ᐅᖃᐅᓯᖅᑕᐅᑉ 6.0 ᐃᓗᐊᒍᑦ. 

 

4.0 ᑐᕌᖓᕝᕕᐅᑎᑕᐅᔪᑦ 

4.1 ᑐᙵᓪᓗᓂ ᐅᖃᐅᓯᖅᑕᖓᓄᑦ 4.3, ᑖᓐᓇ NNI ᐊᑐᐊᒐᖓ ᑐᕌᖓᔪᖅ ᓴᓇᔭᐅᒪᓂᐊᓄᑦ, ᐊᐅᓚᑕᐅᓂᐊᓄᑦ ᐊᒻᒪ 

ᑐᑭᖃᖅᑎᑕᐅᓂᐊᑕ ᓇᓕᐊᑐᐃᓐᓇᐅᑉ ᓂᐅᕕᕋᕐᓂᕐᒧᑦ ᐊᐅᓚᓂᐅᓲᑉ, ᑐᑭᓕᐅᕆᔭᐅᓯᒪᔪᑐᑦ ᐅᖃᐅᓯᖅᑕᖓᑕ 

7.1, ᐊᒻᒪᓗ ᑳᓐᑐᕌᒥᒃ ᑐᓐᓂᕆᔭᖃᕐᓂᓕᒫᖑᔪᑦ:  

 (ᐃ) ᑕᒪᒃᑯᓄᖓ ᓄᓇᕘᑉ ᒐᕙᒪᒃᑯᖏᑦ ᐃᓚᒋᔭᐅᖃᑕᐅᑎᓪᓗᒋᑦ;  

 (ᐱ) ᓇᐅᒃᑯᑐᐃᓐᓇᖅ ᓄᓇᕘᑉ ᒐᕙᒪᒃᑯᖏᑦ ᑐᓂᓯᖃᑕᐅᒍᑎᒃ ᑮᓇᐅᔭᖃᑐᑎᒥᓂᒃ ᐅᖓᑖᓄᑦ 51% 

ᑲᑎᓕᒫᕐᓗᒍ ᑳᓐᑐᕌᒧᑦ ᐊᑭᓕᐅᑎᔅᓴᖏᓄᑦ ᓇᓗᓇᐃᖅᓯᒪᔪᒧᑦ ᓂᐅᕕᕈᑎᒧᑦ ᐊᒻᒪᓘᓐᓃᑦ ᓂᐅᕕᒐᓄᑦ; 

ᐊᒻᒪᓘᓐᓃᑦ 

 (ᑎ) ᓇᐅᒃᑯᑐᐃᓐᓇᖅ ᓄᓇᕘᑉ ᒐᕙᒪᒃᑯᖏᑦ ᑐᓂᓯᖃᑕᐅᒍᑎᒃ ᑮᓇᐅᔭᖃᑐᑎᒥᓂᒃ ᐅᖓᑖᓄᑦ 51% ᐊᕐᕌᒍᒧᑦ 

ᐊᐅᓚᔾᔪᑖᑕ ᑮᓇᐅᔭᖅᑑᑎᔅᓴᖏᓐᓂᒃ ᑖᒃᑯᓄᖓ ᐃᓚᒋᔭᐅᖃᑕᐅᔪᒧᑦ ᑳᓐᑐᕌᒧᑦ.  

4.2 ᑕᒪᐃᓐᓄᑦ ᑐᑭᓯᐅᒪᔭᐅᑦᑎᐊᖁᓪᓗᒍ ᑖᓐᓇ NNI ᐊᑐᐊᒐᖓ ᑐᕌᖓᒋᕗᖅ ᑕᒪᐃᓐᓄᑦᑎᐊᖅ ᒐᕙᒪᒃᑯᑦ ᓄᓇᕗᒻᒥ 

ᑎᒥᖁᑎᓕᐊᖏᓐᓂᒃ ᐃᖅᑯᓪᓕᐅᑕᐅᓯᒪᔪᑦ ᐅᐃᒍᖅ ᐱ ᑖᔅᓱᒪ ᑮᓇᐅᔭᓕᕆᔾᔪᑎᑦ ᐊᐅᓚᑦᑕᐅᓂᖏᓄᑦ ᒪᓕᒐᖅ, 

R.S.N.W.T. (Nu) 1988, c.F-4, ᐃᓚᖃᖅᖢᑎᒃ ᑭᒡᓕᖃᖅᑎᑕᐅᖏᑦᑐᒥᒃ, ᓄᓇᕗᒻᒥ ᓯᓚᑦᑐᖅᓴᕝᕕᖓ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖓ, ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ ᑎᒥᖓ, ᓄᓇᕗᒻᒥ ᐱᕚᓪᓕᕈᑎᔅᓴᓄᑦ ᑎᒥᖓ, 

ᓄᓇᕗᒻᒥ ᐱᔅᓇᓯᓄᑦ ᐊᑐᖅᑎᑦᑎᔨᑦ ᑎᒥᖓᑦ ᐊᒻᒪᑦᑕᐅᖅ ᑭᖑᓂᐊᒍᑦ ᐊᓯᓕᒫᖏᑦ ᓴᖅᑭᑕᐅᓯᒪᔪᑦ ᓄᓇᕘᑉ 

ᐃᓗᐊᓂ ᐃᓕᔭᐅᒐᔭᖅᑐᓄᑦ ᐅᐃᒍᖓ ᐱ ᑎᑎᖅᓯᒪᔭᖏᓄᑦ.  

4.3 ᑖᓐᓇ NNI ᐊᑐᐊᒐᖓ ᑐᕌᖓᔾᔮᖏᑦᑐᖅ ᒪᑯᓄᖓ:  

(ᐃ) ᑳᓐᑐᕌᖑᒍᓂ ᑐᓐᓂᕆᓯᔪᖅ ᓄᓇᕘᑉ ᒐᕙᒪᒃᑯᖏᓂᑦ ᓇᓪᓕᐅᒃᑯᒫᖑᔪᒥᒃ ᓵᖓᔪᖅ ᐸᓯᒃᖠᕈᑎᒧᑦ;  

(ᐱ) ᑳᓐᑐᕌᖑᒍᓂ ᓴᖅᑮᔪᖅ ᐃᖅᑲᓇᐃᔭᖅᑎᑦᑎᔨᒥᒃ-ᐃᖅᑲᓇᐃᔭᖅᑎᒧᑦ ᐊᒃᑐᐊᖃᑎᒌᓐᓂᒻᒥᒃ ᓄᓇᕘᑉ 

ᒐᕙᒪᒃᑯᖏᓐᓄᑦ; 

(ᑎ) ᐊᑕᐅᓯᑐᐊᕐᒧᑦ-ᒪᓂᒻᒥᑕᐅᓪᓗᓂ ᑳᓐᑐᕌᖑᒍᓂ, ᑕᒪᐃᓐᓂᓕᒫᖅ ᑕᐃᒪᓐᓇ ᐅᓂᒃᑳᕆᔭᐅᓲᖑᓂᐊᒍᑦ 

ᒐᕙᒪᒃᑯᑦ ᑳᓐᑐᕌᖏᓄᑦ ᒪᓕᒐᕋᓛᖏᒍᑦ, ᑕᒪᒃᑯᓄᖓ ᐱᖃᖅᑎᑦᑎᓂᒻᒧᑦ ᐱᖁᑎᓂᒃ, ᐱᔨᑦᑎᐅᑎᓂᒃ, 

ᐱᖁᑎᓪᓚᕆᓂᒃ ᐊᒻᒪᓘᓐᓃᑦ ᓴᓇᔭᐅᑎᑦᑎᓂᕐᒥᒃ ᑖᓐᓇ ᑳᓐᑐᕌᒃᑎᑦᑎᔨ ᐊᑎᖃᖅᑎᑕᖅ ᐱᔾᔪᑎᖃᕐᓗᓂ 

ᐅᒃᐱᕈᓱᒃᐸᑦ ᐃᒪᓐᓇ: 

(i) ᑖᓐᓇ ᐱᖁᑎᐅᔪᖅ ᑐᐊᕕᕐᓇᖅᑐᒥ ᐱᔭᐅᔭᕆᐊᖃᕐᒪᑦ, ᑕᒪᓐᓇᓗ ᑭᖑᕙᖓᓂᖓ ᑭᒃᑯᓕᒫᑦ 

ᐊᑐᕈᒪᓲᖏᓄᑦ ᓱᕋᐃᓂᖃᕋᔭᖅᖢᓂ;   

(ii) ᐊᑕᐅᓯᑐᐊᖅ ᐃᓚᒋᔭᐅᔪᖅ ᐊᑐᐃᓐᓇᐅᖕᒪᑦ ᐱᔪᓐᓇᕐᓂᖃᖅᑐᑑᓪᓗᑎᒡᓗ ᑲᒪᒋᔭᖃᕐᓂᕐᒥᒃ 

ᑳᓐᑐᕌᖑᔪᒥᒃ; ᐊᒻᒪᓘᓐᓃᑦ 

(iii) ᑖᔅᓱᒪ ᑳᓐᑐᕌᖑᔫᑉ ᐊᑭᑐᓂᖓ ᐅᖓᑕᐅᔾᔨᔾᔮᖏᒻᒪᑦ $25,000-ᒥᒃ ᐃᓚᒋᒍᓂᐅᒃ ᑳᓐᑐᕌᖑᓲᑦ 

ᑕᒪᒃᑯᓄᖓ ᐃᒡᓘᑉ ᓴᓇᐅᒪᔪᓕᕆᓂᖏᓄᑦ ᐊᒻᒪᓘᓐᓃᑦ ᓴᓇᔭᐅᓂᒃᓵᓄᑦ ᐱᔨᑦᑎᐅᑎᓄᑦ, 

ᐊᒻᒪᓘᓐᓃᑦ $5,000 ᐊᓯᒋᔭᓕᒫᖏᓄᑦ ᑳᓐᑐᕌᖑᔪᓄᑦ ᐱᔭᐅᓂᐊᖅᑐᒧᑦ.  

(ᑭ) ᓄᓇᓖᑦ ᒐᕙᒪᖏᑦ, ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᒍᑎᒃ ᐅᖃᐅᓯᖅᑕᐅᑉ-ᐃᓚᐅᒐᖏᒍᑦ 4.1(ᐱ) 

ᐊᒻᒪᓘᓐᓃᑦ (ᑭ), ᐊᒻᒪᓘᓐᓃᑦ ᓄᓇᐅᑉ ᒐᕙᒪᖓ ᐊᒻᒪᑦᑕᐅᖅ ᓄᓇᕘᑉ ᒐᕙᒪᒃᑯᖏᑦ ᐊᖏᖃᑎᒌᒍᑎᖃᕈᑎᒃ 

ᐊᑕᐅᓯᐅᓕᖁᔪᒧᑦ ᐊᔾᔨᐅᖏᑦᑑᔪᒧᓪᓘᓐᓃᑦ ᓴᖅᑭᓯᒪᔪᓄᑦ; ᐊᒻᒪᓘᓐᓃᑦ  

(ᒋ) ᑳᓐᑐᕌᖑᒍᓂ ᐊᓯᒥᓄᑦ ᒐᕙᒪᐅᔪᒧᑦ ᐊᒻᒪᓘᓐᓃᑦ ᑎᒥᖁᑎᓕᐊᖑᓯᒪᔪᒧᑦ ᒐᕙᒪᖓᓄᑦ.  

4.4 ᓄᓇᕘᑉ ᒐᕙᒪᒃᑯᖏᑦ ᑐᓐᓂᕆᓯᖃᑦᑕᕐᓂᐊᖅᑐᑦ ᓄᓇᕗᑦ ᑐᙵᕕᒃ ᑎᒥᖁᑖᓄᑦ, ᐊᕐᕋᒍ ᐊᑕᐅᓯᐊᖅᑲᑦᑕᕐᓗᒍ, 

ᑎᑎᕋᖅᓯᒪᔪᒥᒃ ᑕᒪᐃᓐᓂᓕᒫᖅ ᑳᓐᑐᕌᖁᑎᒥᒍᑦ ᐅᖃᐅᓯᐅᔪᑦ ᐅᖃᐅᓯᖅᑕᐅᑉ-ᐃᓚᐅᒐᖏᒍᑦ 4.3(ᑭ). ᐊᑐᓂ 

ᑳᓐᑐᕌᖑᔪᒧᑦ, ᑎᑎᕋᖅᓯᒪᔪᑦ ᐃᓚᖃᐅᕐᓗᑎᒃ, ᐊᖅᐸᓯᓛᖑᔪᒥᒃ, ᓇᓗᓇᐃᒃᑯᑕᒥᒃ ᓇᓪᓕᐊᒃ ᐱᖓᓲᔪᑦ 

ᐊᑕᐅᓯᐅᓕᖁᔪᒧᑦ-ᑳᓐᑐᕌᒧᑦ ᐱᔾᔪᑎᓂᒃ ᐊᑐᕐᒪᖔᑕ ᐅᖃᐅᓯᖅᑕᐅᑉ-ᐃᓚᐅᒐᖏᒍᑦ 4.3(ᑭ) ᓄᓇᕘᑉ ᒐᕙᒪᒃᑯᖏᑦ, 

ᓇᐃᑦᑐᒥᒃ ᐅᓂᒃᑳᒐᓛᒥᒃ ᖃᓄᐃᑦᑑᔪᓄᑦ ᑳᓐᑐᕌᖑᒻᒪᖔᑦ, ᐊᑎᖓ ᓂᕈᐊᒐᐅᔫᑉ ᓂᐅᕐᕈᑎᓕᐅᑉ, ᐊᒻᒪᑦᑕᐅᖅ 

ᐊᑭᓪᓗᐊᖓ ᑳᓐᑐᕌᖑᔫᑉ. ᐃᓗᐊᒍᑦ ᑕᖅᑮᑦ 12 ᑖᔅᓱᒪᐅᑉ ᓴᒃᑯᑕᐅᓂᖓ ᑎᑎᕋᖅᓯᒪᔪᑦ ᑳᓐᑐᕋᑦ ᐊᒻᒪᓗ 

ᑎᑎᖅᑲᑎᒍᑦ ᐱᔪᒪᔪᖃᖅᑎᓪᓗᒍ ᓄᓇᕘᑉ ᒐᕙᒪᒃᑯᖏᑦ ᐱᒋᐊᕐᓗᑎᒃ ᐃᓗᐊᒍᑦ ᐊᕙᑎᑦ ᖁᓖᓪᓗ (30) ᐅᓪᓗᐃᑦ 

ᐱᔪᒪᔾᔪᑎᐅᑉ ᑎᑎᖅᑲᑎᒍᑦ ᓇᒃᓯᐅᔾᔨᓗᑎᒃ ᐱᔾᔪᑎᒋᔭᒥᓂᒃ ᑐᑭᖃᖅᑐᓂᓪᓗ ᐃᑲᔪᐃᔪᓂᒃ ᑐᑭᓯᔾᔪᑎᓂᒃ ᑐᕌᖓᔪᑦ 

ᓇᓗᓇᐃᖅᑕᓄᑦ ᑳᓐᑐᕌᖑᔪᓄᑦ ᐅᖃᐅᓯᖅᑕᐅᑉ-ᐃᓚᐅᒐᖏᒍᑦ 4.3(ᑭ) ᓇᓗᓇᐃᖅᑕᑦ ᓄᓇᕗᑦ ᑐᙵᕕᒃ 

ᑎᒥᖁᑖᓄᑦ. ᓇᐅᒃᑯᑐᐃᓐᓇᖅ ᓄᓇᕘᑉ ᒐᕙᒪᒃᑯᖏᑦ ᐊᔪᕈᑎᒃ ᓴᖅᑮᒋᐊᒃᓴᖅ ᐃᓗᓕᕆᔭᖏᓐᓂᒃ ᐃᓚᖏᑕ 

ᑳᓐᑐᕋᖏᓐᓂᒃ ᐱᔾᔪᑎᖃᓪᓗᑎᒃ ᐃᓱᒫᓘᑎᖃᕐᓂᖏᓄᑦ ᑲᙳᓇᖅᑎᑦᑎᓂᕐᒧᑦ ᐱᔪᓐᓇᐅᑎᖓᓄᓪᓘᓐᓃᑦ, ᑖᒃᑯᐊ 

ᐱᑕᖃᕐᓂᖏᑕ ᑳᓐᑐᕌᑦ ᓇᓗᓇᐃᕆᔾᔪᑎᒥᓪᓗ ᖃᓄᐃᑦᑑᓪᓚᐅᓂᖓᓂᒃ ᑳᓐᑐᕌᑎᒍᑦ ᐱᓕᕆᐊᑦ ᓇᓗᓇᐃᕐᓗᒋᑦ. 

 

4.5  ᑖᓐᓇ NNI ᐊᑐᐊᒐᖓ ᐊᑐᓕᖅᑎᑕᐅᓂᐊᖅᑐᖅ, ᐃᓗᐃᑦᑑᓗᒍ ᐃᓚᐃᓐᓇᖅᓱᕐᓗᒋᓪᓘᓐᓃᑦ, ᑖᒃᑯᓄᖓ ᒐᕙᒪᒃᑯᑦ 

ᑳᓐᑐᕌᖏᓄᑦ ᒪᓕᒐᕋᓛᖏᓄᑦ, ᓄᓇᕗᒻᒥ ᒪᓕᒐᕋᓛᖅ 002-2011. 

 

 

5.0 ᑐᑭᓕᐊᖑᓂᖏᑦ 

5.1 ᐅᑯᐊ ᐅᖃᐅᓯᖃᐅᓯᖏᑦ ᐊᑐᖅᑕᐅᔪᑦ ᐃᓗᐊᓂ NNI ᐊᑐᐊᒐᖓᓂ ᑐᑭᖃᖅᑎᑕᐅᔪᑦ ᓇᓗᓇᐃᖅᓯᒪᓪᓗᑎᒃ 

ᐅᐃᒍᖅ ᐃ ᐃᓗᐊᒍᑦ.  

 

6.0 ᑐᓴᕋᓱᐊᕆᐊᖃᕐᓂᖅ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ ᐋᖅᑭᒋᐊᕈᑎᓪᓗ NNI ᐊᑐᐊᒐᖓᓄᑦ  

6.1 ᒥᓂᔅᑕᐃᑦ ᑲᑎᒪᔨᖏᑦ ᐊᓯᔾᔩᔪᓐᓇᖅᑐᑦ ᑖᔅᓱᒥᖓ NNI ᐊᑐᐊᒐᖓᓂ ᐃᓕᖅᑯᓯᖃᖅᑐᒥᒃ ᐊᑐᕈᑎᒃ 

ᓇᓗᓇᐃᖅᑕᐅᔪᑦ ᐊᑐᕆᐊᖃᖅᑕᐅᔫᑉ ᓄᓇᕘᑉ ᒐᕙᒪᒃᑯᖏᓄᑦ ᐃᓗᐊᒍᑦ ᐊᖏᕈᑎᐊᓛᖅ 24 ᓄᓇᕗᒻᒥᑦ 

ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ, ᑕᒪᓐᓇᓗ ᐱᔭᕆᐊᖃᖅᑎᑦᑎᕗᖅ ᑐᓴᕋᓱᐊᕆᓂᕐᒥᒃ ᓄᓇᕗᑦ ᑐᙵᕕᒃ 

ᑎᒥᖁᑖᓂᒃ ᓴᓇᔭᐅᓂᖏᓄᑦ ᑲᒪᒋᔭᐅᓂᖏᓄᓪᓗ ᓯᕗᓕᐅᕆᔭᐅᓂᕐᒧᑦ ᓂᐅᕕᕋᕈᑎᖏᓄᑦ ᐊᑐᐊᒐᖏᓐᓂᒃ, 

ᒪᓕᒐᒃᓴᒃᑯᑦ ᓵᙵᔭᖃᓐᓂᕐᒥᒍᓪᓗ ᑕᒪᒃᑯᓄᖓ.  

6.2 ᑐᓴᕋᓱᐊᕐᓂᖅ ᐱᔾᔪᑎᖃᖅᑐᖅ ᓇᓪᓕᐊᑐᐃᓐᓇᕐᒧᑦ ᐆᒃᑐᕋᕈᑕᐅᔪᒧᑦ ᐋᖅᑭᒋᐊᕈᑎᒃᓴᑦ ᑖᔅᓱᒧᖓ NNI ᐊᑐᐊᒐᖓ 

ᐊᓯᓕᒫᖓᓄᓪᓘᓐᓃᑦ ᐊᑐᐊᒐᖏᓄᑦ ᓄᓇᕘᑉ ᒐᕙᒪᒃᑯᖏᑕ ᑐᕌᖓᔪᑦ ᐊᑐᓕᖅᑎᑦᑎᓇᓱᐊᕐᓂᕐᒥᒃ ᐊᖏᕈᑎᐊᓛᖅ 

24 ᐃᓚᒋᔭᖅ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓄᑦ ᐊᑐᖁᔨᓯᒪᖕᒪᑦ, ᐊᖅᐸᓯᓛᒃᑯᑦ, ᐅᑯᐊ ᒪᓕᑐᒃᓴᓕᐊᑦ 

ᐊᑐᖁᔭᐅᓯᒪᓪᓗᑎᒃ ᑲᒪᓂᐅᔪᒧᑦ:  

 (ᐃ) ᓄᓇᕘᑉ ᒐᕙᒪᒃᑯᖏᑦ ᑐᓂᓯᖃᑦᑕᕐᓗᑎᒃ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᑐᓴᖅᑎᑦᑎᔾᔪᑎᒥᒃ ᐱᔭᒃᓴᒧᑦ 

ᑲᒪᒋᔭᐅᓇᓱᖕᓂᐊᖅᑐᒧᑦ ᐃᓕᓴᕐᓇᕆᐊᕐᓗᒍ ᐋᖅᑭᐅᒪᓂᐊ ᑎᑎᕋᖅᓯᒪᔭᖏᑕᓗ ᐃᓗᓕᖃᕐᓂᖓ ᑖᒃᑯᐊ 



5 
 

ᓄᓇᕗᑦ ᑐᙵᕕᒃ ᑎᒥᖁᑎᖏᑦ ᑲᔪᓯᓂᖃᑦᑎᐊᖅᑐᒥᒃ ᑲᒪᒋᔭᖃᕈᓐᓇᖁᓪᓗᒋᑦ ᐱᔭᒃᓴᐅᔪᒥᒃ ᑕᒪᓐᓇᓗ 

ᐃᓱᒪᖃᐅᓯᓕᐊᖓ ᑕᒪᑐᒧᖓ ᐸᕐᓈᕆᔪᓐᓇᖁᓪᓗᒍ.  

 (ᐱ) ᓄᓇᕘᑉ ᒐᕙᒪᒃᑯᖏᑦ ᑐᓂᓯᖃᑦᑕᕐᓗᑎᒃᑕᐅᖅ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᐃᓗᐊᒍᑦ ᐊᕙᑏᑦ 

ᖁᓪᓖᓪᓗ (30) ᐃᖅᑲᓇᐃᔭᕐᓇᐅᑉ ᐅᓪᓗᖁᑎᖏᓐᓂᒃ ᐸᕐᓈᕆᔾᔪᑎᒃᓴᖓᓄᑦ ᐱᔭᒃᓴᐅᔪᒧᑦ ᐊᒻᒪᑦᑕᐅᖅ 

ᐃᓱᒪᖃᐅᓯᓕᐊᖏᑦ ᑐᓐᓂᕆᔪᓐᓇᖁᓪᓗᒋᑦ ᓄᓇᕘᑉ ᒐᕙᒪᒃᑯᖏᓐᓄᑦ. ᐊᔾᔨᐅᖏᑦᑐᒃᑯᑦ ᓴᖅᑭᑦᑐᒃᑯᑦ 

ᑐᙵᕕᒃᑯᑦ ᐱᔪᒪᔪᓐᓇᖅᐳᑦ ᐅᖓᕙᕆᔪᒪᓂᕐᒥᒃ ᐅᓪᓗᖁᑎᒋᔭᒥᓂᒃ ᑭᒡᒍᑎᒋᓂᐊᖅᑕᒥᓄᑦ ᐸᕐᓇᒍᑎᓂᒃ; 

 (ᑎ) ᓄᓇᕘᑉ ᒐᕙᒪᒃᑯᖏᑦ ᐱᕕᖃᖅᑎᑦᑎᓗᑎᒃ ᐃᓗᐃᑦᑑᔪᒥᒃ ᓇᓖᕌᕆᖏᑦᑐᒥᓪᓗ ᐃᓱᒪᒋᖃᓯᐅᔾᔨᓂᕐᒥᒃ 

ᑖᒃᑯᓄᖓ ᐃᓱᒪᖃᐅᓯᓕᐊᖑᔪᓄᑦ ᑐᓐᓂᕆᔭᐅᔪᑦ ᓄᓇᕗᑦ ᑐᙵᕕᒃ ᑎᒥᖁᑖᓄᑦ ᐱᔭᒃᓴᒧᑦ; ᐊᒻᒪᓗ 

 (ᑭ) ᓄᓇᕘᑉ ᒐᕙᒪᒃᑯᖏᑦ ᑐᓂᓯᓂᐊᕆᕗᑦ ᓄᓇᕗᑦ ᑐᙵᕕᒃ ᑎᒥᖁᑖᓄᑦ ᑎᑎᕋᖅᓯᒪᔪᓂᒃ ᐱᔾᔪᑎᒥᓂᒃ 

ᐊᖏᖅᓯᖏᔾᔪᑎᒥᓂᒃ ᐊᒻᒪᓘᓐᓃᑦ ᐃᓱᒪᖃᐅᓯᓕᐊᖅ ᐊᓯᔾᔨᒐᓛᒃᑕᐅᔾᔪᑖᓄᑦ ᑐᓂᔭᕕᓂᖏᑦ ᓄᓇᕗᑦ 

ᑐᙵᕕᒃ ᑎᒥᖁᑖᑕ ᐱᔭᒃᓴᐅᔪᒧᑦ. ᑖᒃᑯᐊ ᐅᖃᐅᓰᑦ ᑎᑎᕋᖅᓯᒪᔪᑦ ᐱᔾᔪᑎᒋᔭᖏᑦ ᑐᓂᔭᐅᔭᕆᐊᓖᑦ 

ᐅᖓᑕᐅᔾᔨᖏᓪᓗᑎᒃ ᐊᕙᑏᑦ ᖁᓖᓪᓗ (30) ᐃᖅᑲᓇᐃᔭᓐᓇᐅᑉ ᐅᓪᓗᖁᑎᖏᓐᓂᒃ ᑭᖑᓂᐊᒍᑦ 

ᐋᖅᑮᓂᖏᑕ ᓄᓇᕘᑉ ᒐᕙᒪᒃᑯᖏᑦ ᐱᔭᒃᓴᕆᔭᐅᔪᒧᑦ.  

6.3 ᐃᓕᓴᕆᔭᐅᕗᖅ ᑕᒪᒃᑯᐊ ᕿᒥᕐᕈᔭᐅᔾᔪᑎᖏᑦ ᖃᓄᐃᑦᑑᔪᒥᒃ ᓈᒻᒪᓪᓗᐊᖅᑐᒥᒃ ᐱᕕᖃᖅᑎᑦᑎᓃᑦ ᐱᔾᔪᑎᓖᑦ 

ᑕᒪᒃᑯᓄᖓ ᑐᓴᕋᓱᐊᕈᑎᐅᔪᓄᑦ ᐊᐅᓚᓂᕆᔭᖏᓄᓪᓗ ᐱᓕᕆᓂᖏᓄᑦ ᓄᓇᕗᑦ ᑐᙵᕕᒃ ᑎᒥᖁᑖᑕ ᐅᑯᓂᖓ 

ᐃᓱᒪᒋᔭᖃᖃᓯᐅᑎᓂᐊᓪᓗᑎᒃ”  

(a) ᐱᕕᑐᓂᖓ ᑖᒃᓱᒪᐅᑉ ᐱᔭᒃᓴᕆᔭᐅᔫᑉ; 

(b) ᑮᓇᐅᔭᑎᒍᑦ ᐊᒃᑎᒋᓂᕆᔭᖓᑕ ᐊᒃᑐᐃᔪᓐᓇᕐᓂᐊ ᐱᔭᒃᓴᐅᔫᑉ;  

(c) ᐊᓐᓂᕈᓲᑎᖃᕐᔪᐊᕐᓂᖅ ᐃᓕᖅᑯᓯᖏᒍᑦ ᓄᓇᓕᐅᓪᓘᓐᓃᑦ ᐃᒃᐱᒋᔭᐅᕐᔪᐊᕋᔭᕐᓂᖓᓄᑦ ᐃᓄᖏᓐᓄᑦ;  

(d) ᐱᕕᖃᕆᐊᖃᕐᓂᖏᑕ ᓄᓇᕗᑦ ᑐᙵᕕᒃ ᑎᒥᖁᑖ ᑐᓴᕋᓱᐊᕆᓂᕐᒥᒃ ᐊᒡᒍᖅᓯᒪᔪᖏᓄᑦ ᐊᓯᖏᓐᓄᓪᓗ 

ᐃᓄᐃᑦ ᑎᒥᖁᑎᒋᓲᕆᓕᖅᑕᖏᓄᑦ;  

(e) ᐊᑐᐃᓐᓇᐅᓂᖏᑦ ᐊᖓᔪᖅᑳᕆᔭᖏᑦ ᐊᑐᓛᓪᓗ ᐅᖃᐅᔾᔨᖅᑎᒋᔭᖏᑦ; ᐊᒻᒪᓗ 

(f) ᐊᓯᖏᑦ ᐸᕐᓈᕆᔭᐅᓲᓄᑦ ᐊᒃᑐᐃᓂᖃᓲᑦ.  

ᐃᓚᖓ 1 – ᐅᖃᐅᓯᖅᑕᖏᑦ ᑕᒪᐃᓐᓅᖓᔪᑦ ᐊᑐᖅᑎᑕᐅᓂᖏᑦ  

7.0 ᕿᒥᕐᕈᐃᓂᕐᒧᑦ ᐊᐅᓚᓂᕆᔭᖓ  

7.1 ᓄᓇᕘᑉ ᒐᕙᒪᒃᑯᖏᑦ ᓂᐅᕕᕈᓐᓇᖅᐳᑦ ᐱᖁᑎᓂᒃ ᐱᔨᑦᑎᕈᑕᐅᓲᓂᓪᓗ ᒪᓕᑦᑎᐊᕆᔪᓂᒃ ᓂᐅᕕᕋᕈᑎᓄᑦ 

ᐊᑐᐊᒐᒥᓂᒃ ᒪᓕᒋᐊᖃᖅᑎᑕᒥᓄᓪᓗ, ᑕᒪᒃᑯᓄᖓᓗ ᐱᖁᑎᒋᔭᐅᓲᓄᑦ ᐱᔨᑦᑎᕈᑎᖏᑕᓗ ᓴᓇᔪᓕᕆᔩᑦ 

ᐊᔾᔨᒌᖏᑦᑐᒃᑯᑦ ᐱᓇᓱᐊᕆᔾᔪᑕᐅᓲᑎᒍᑦ ᓂᐅᕕᕋᕈᑎᒃᑯᑦ, ᐃᓚᖃᖅᖢᑎᒃ, ᑭᓯᐊᓂ ᐊᔭᖏᑎᑕᐅᓇᑎᒃ ᐅᑯᓄᖓ, 

ᐊᑭᑦᑐᕋᐅᑎᔪᑦ ᐊᐅᓚᓂᐊ, ᐆᒃᑐᕋᖁᔨᔪᑦ ᐱᔪᒪᓇᓲᑎᒃᑯᑦ, ᑎᑎᕋᕝᕕᐅᓪᓗᑎᒃ ᐊᑭᑦᑐᕋᐅᑎᖁᔨᔾᔪᑎᑦ, 

ᐊᑕᐅᑦᑎᒧᑐᐊᖅ-ᑳᓐᑐᕌᒃᑯᑦ ᐊᒻᒪᓗ ᐱᓕᕆᑯᑖᒃᑐᒧᑦ ᒪᑐᐃᖓᓃᑦ, ᓇᐅᒃᑯᑐᐃᓐᓇᓪᓗ ᑐᕌᖓᔪᖃᕈᑎᒃ 

ᑭᒡᓕᖃᖅᑐᒥᒃ ᑐᙵᓴᐃᔾᔪᑎᐅᓲᑦ ᐊᑭᑦᑐᕋᐅᑎᓃᑦ ᑭᒡᓕᖃᖅᑐᓪᓗ ᐆᒃᑐᕋᖁᔨᔾᔪᑏᑦ ᐱᔪᒪᓇᓲᑎᒃᑯᑦ. 

7.2 ᑕᒪᐃᓐᓂᒃ ᓂᐅᕕᕋᕐᓂᕐᒧᑦ ᐊᐅᓚᓃᑦ ᐃᓚᖃᖃᑦᑕᓪᓗᑎᒃ ᐅᖃᐅᓯᖅᑕᐅᔪᒥᒃ ᐱᔭᕆᐊᖃᖅᑎᑦᑎᔪᑦ ᓂᐅᕐᕈᑎᓕᒃ 

ᐱᔪᓐᓇᑦᑎᐊᓐᓂᒻᒥᓂᒃ ᓇᓗᓇᐃᖅᓯᓇᓱᖁᓪᓗᒍ ᓴᓇᔭᐅᓂᐊᖅᑐᒥᒃ ᐊᒻᒪᓘᓐᓃᑦ ᐱᖁᑎᑦ ᐱᔨᑦᑎᐅᑎᖓᓘᓐᓃᑦ 

ᐱᔭᕆᐊᖃᖅᑕᐅᔪᖅ ᓴᖅᑭᑲᐅᑎᒋᔪᓐᓇᓐᓂᐊᓂᒃ.  

7.3 ᐅᒃᑑᑎᓕᐊᖑᔪᖅ ᐊᑭᓕᒐᒃᓴᕆᔭᐅᔪᒪᔪᓪᓘᓐᓃᑦ ᕿᒥᕐᕈᔭᐅᔾᔮᖏᓚᑦ ᓴᓂᓕᕇᒃᑐᒥᓪᓘᓐᓃᑦ ᖃᓕᕇᓕᖅᑕᐅᓗᑎᒃ 

ᑖᓐᓇ ᓂᐅᕐᕈᑎᓕᒃ ᐊᒻᒪᓘᓐᓃᑦ ᐊᑭᓕᒐᒃᓴᖃᕈᒪᔪᖅ ᐊᔪᖅᑎᑕᐅᓯᒪᑐᐊᕈᓂ ᐱᓇᓱᒍᓐᓇᓐᓂᒻᒥᒃ ᑳᓐᑐᕌᒥᒃ 

ᓴᖅᑭᑕᐅᓇᓱᑦᑐᒧᑦ ᑖᓐᓇᓗ ᐊᔪᖅᑎᑕᐅᔾᔪᑖ ᐃᓱᓕᓯᒪᖏᒃᑯᓂ, ᐊᒻᒪᓘᓐᓃᑦ ᐊᑭᓕᒐᒃᓴᖓ ᐆᒃᑐᕋᕈᑖᓘᓐᓃᑦ 

ᐃᓱᒪᒋᔭᐅᒍᑎᒃ ᒪᓕᑦᑎᐊᖏᓐᓂᖏᓂᒃ, ᐃᓚᑰᓂᖏᓐᓂᒃ, ᐱᔪᒪᔭᒻᒧᑦ ᒪᓕᖏᓐᓂᐊᓄᑦ ᐊᒻᒪᓘᓐᓃᑦ 

ᐸᖅᑭᒃᖠᑦᑎᐊᖏᑦᑐᑎᑐᑦ ᐱᓕᕆᓯᒪᒍᑎᒃ.  

7.4 ᑖᓐᓇ ᓂᐅᕕᕋᕐᓂᕐᒧᑦ ᐊᐅᓚᓂᖅ ᑐᑭᓯᓇᑦᑎᐊᖅᑐᒥᒃ ᐅᓂᒃᑳᕆᔭᖃᓪᓗᓂ ᖃᓄᖅ ᑖᒃᑯᐊ ᐅᖃᐅᓯᖅᑕᐅᔪᑦ 

ᐃᓗᐊᓂ NNI ᐊᑐᐊᒐᖓᑕ ᐊᑐᖅᑎᑕᐅᓂᐊᒻᒪᖔᖏᓐᓄᑦ ᕿᒥᕐᕈᐃᔨᐅᔪᓄᑦ ᓂᕈᐊᓐᓂᖏᓂᓪᓗ ᓂᐅᕐᕈᑎᓕᒻᒥᒃ 

ᐊᑭᓕᒐᒃᓴᕆᔭᓕᐊᓕᓪᓘᓐᓃᑦ. 

7.5 ᓇᐅᒃᑯᑐᐃᓐᓇᖅ ᐊᑑᑎᖃᕈᓂ, ᑕᒪᐃᓐᓂᒃ ᐆᒃᑐᕋᐅᑎ ᐊᑭᓕᒐᒃᓴᕆᔭᓪᓘᓐᓃᑦ ᓇᓪᓕᖅᓯᓯᒪᔪᖅ ᐊᑐᕆᐊᓕᓐᓂᒃ 

ᒪᓕᖁᔭᐅᓯᒪᔪᓄᑦ ᓂᐅᕕᕋᕐᓂᕐᒧᑦ ᑎᑎᖅᑲᖅᑯᑎᖏᑕ ᕿᒥᕐᕈᔭᐅᓯᒪᔪᓪᓗ ᐊᑭᒋᔭᖓᓄᑦ ᐃᓚᒋᔭᖓ 

ᐊᓯᔾᔨᑦᑕᐅᓗᓂ ᒪᓕᓪᓗᒋᑦ ᐊᓯᔾᔨᕈᓐᓇᐅᑏᑦ ᓇᓗᓇᐃᕈᑎᖏᑦ ᑎᑎᕋᖅᓯᒪᔪᑦ ᐃᓚᖓᓂ 2 ᐊᒻᒪ 3 ᑖᔅᓱᒪ NNI 

ᐊᑐᐊᒐᖓᑕ. 

7.6 ᑕᒪᒻᒥᒃ ᓂᐅᕕᕋᕐᓂᕐᒧᑦ ᐊᐅᓚᓃᑦ ᒪᓕᑦᑎᐊᕆᐊᖃᖅᐳᑦ ᒐᕙᒪᒃᑯᑦ ᑳᓐᑐᕌᖏᓄᑦ ᒪᓕᒐᕋᓛᖏᓂᒃ ᐊᒻᒪ 

ᑲᒪᒋᔭᐅᓗᑎᒃ ᓈᒻᒪᓛᒧᑦ ᑳᓐᑐᕌᒧᑦ ᐊᖏᖅᑎᐅᔪᒧᑦ ᐃᓕᖅᑯᓯᖃᓪᓗᓂ ᓯᕗᓕᐅᕆᔭᐅᔪᓂᒃ ᑕᑯᔅᓴᕈᖁᔭᐅᔪᒥᒃ 

ᓴᖅᑮᓇᓱᐊᓐᓂᖃᓪᓗᓂ ᒪᓕᓪᓗᒍ NNI ᐊᑐᐊᒐᖓ ᐅᖃᐅᓯᕆᔭᐅᔪᑐᑦ ᐃᓚᖓᓂ 2 ᐊᒻᒪ 3 ᐃᓕᖅᑯᓯᖃᓪᓗᓂᓗ 

ᐊᔭᐅᕆᔪᒥᒃ ᑮᓇᐅᔭᒧᑦ ᐊᑐᑦᑎᐊᓐᓂᒻᒥᒃ ᐊᑭᑦᑐᕋᐅᑎᖃᑦᑎᐊᕆᓂᒻᒥᓪᓗ ᐊᔪᖏᓐᓂᖏᑦ ᒪᓕᓪᓗᒋᑦ.  

7.7 ᑖᔅᓱᒧᖓ ᑐᕌᒐᕆᔭᖓᓄᑦ ᐊᑐᖅᑎᑕᐅᓂᖏᑕ ᐊᓯᔾᔨᐅᑎᒋᔭᐅᓲᑦ, ᓇᐅᒃᑯᑐᐃᓐᓇᖅ ᐊᑐᓐᓂᖃᕈᑎᒃ ᐊᒻᒪᓘᓐᓃᑦ 

ᐱᔭᕆᐊᖃᖅᑎᑕᐅᒍᑎᒃ ᓂᐅᕕᕋᕈᑎᑦ ᑎᑎᖅᑲᖏᓄᑦ, ᐊᑭᓕᒐᒃᓴᖓ ᐆᒃᑐᕋᐅᑎᖓᓘᓐᓃᑦ ᐃᓚᖃᓪᓗᓂ 

ᐊᒡᒍᕈᑎᖏᑦ ᐊᑭᓕᐅᑎᓄᑦ ᑕᑯᔅᓴᐅᑎᑦᑎᔪᖅ ᓴᓇᔭᐅᓂᐅᔪᒥᒃ ᐊᓯᔾᔨᕈᑎᔅᓴᖃᓐᓂᐅᔪᖅ, ᐱᔭᕆᕋᔭᖅᑕᖏᑕᓗ, 

ᐊᑐᓂᑦ ᓂᐅᕕᕋᖅᑎᑦᑎᔫᑉ, ᐊᑎᒻᒥᒍᑦ ᑳᓐᑐᕌᓖᑦ ᐱᖁᑎᖃᖅᑏᓪᓗ. ᑖᒃᑯᐊ ᐊᓯᔾᔨᐅᑎᔾᔪᑎᖏᑦ ᑕᑯᓇᓪᓗᒋᑦ 

ᐊᒻᒪ, ᐱᔭᕆᐊᖃᕈᑎᒃ, ᐊᓯᔾᔨᖅᑕᖅᑕᐅᓗᑎᒃ ᐊᑭᓪᓗᐊᖏᓄᑦ ᑐᕌᖓᔭᖃᖅᑐᑦ ᐊᓯᔾᔨᕈᑕᐅᓲᒃᑯᑦ ᓯᕗᓂᐊᒍᑦ 

ᓇᓗᓇᐃᕆᔭᒧᑦ ᓂᐅᕐᕈᑎᓕᓐᓄᑦ ᐊᑭᓕᒐᒃᓴᖃᕈᒪᔪᓄᓪᓗ, ᐊᑎᖓᒍᑦ ᑳᓐᑐᕌᑦᑐᓄᑦ ᐱᖁᑎᖃᖅᑎᑦᑎᔪᓄᓪᓗ. 

7.8 ᑕᒪᒃᑯᓄᖓ ᓂᐅᕕᕋᕐᓂᕐᒧᑦ ᐊᐅᓚᓂᖏᓐᓄᑦ ᐊᑐᐃᓐᓇᐅᑎᑦᑎᓂᒻᒧᑦ ᐱᖁᑎᑐᐊᓄᑦ, ᑖᓐᓇ ᐃᓱᒋᔭᖓ 

ᐊᓯᔾᔨᐅᑎᔪᖅ ᐊᑭᓕᐅᑎᔅᓴᖓᑕ ᐳᓴᓐᑎᖓᓄᑦ ᐅᖃᐅᓯᐅᕗᑦ ᐃᓗᐊᒍᑦ ᐅᖃᐅᓯᖅᑕᐅᑉ-ᐃᓚᐅᒐᖓᑕ 17.1(ᐃ) 

ᑎᑭᓪᓗᒍ (ᑎ) ᐅᖃᐅᓯᖅᑕᖏᓪᓗ 25.1 (ᐃ) ᐊᒻᒪᓗ (ᐱ) ᐊᑐᖅᑎᑕᐅᓂᐊᖅᐳᑦ ᓯᕗᓪᓕᖅᐹᖓᓄᑦ $125,000 

ᑖᔅᓱᒪ ᐊᑭᓕᐅᑎᔅᓴᐅᑉ ᑮᓇᐅᔭᓪᓗᐊᖓᓂᒃ (“ᐊᓯᔾᔨᕆᐊᕈᑎᒧᑦ ᐃᓱᖃᕈᑏᑦ ᐱᖁᑎᑐᐊᖑᔪᓄᑦ ᑭᓯᐊᓂ”) 

ᐅᖓᑖᓄᑦ ᐃᓕᐅᖅᑲᐅᖏᓪᓗᑎᒃ ᐊᒡᒍᖅᓯᒪᔭᐅᔪᓄᑦ ᐊᑭᓕᐅᑎᔅᓴᓕᐊᖑᔪᒥ.  

7.9 ᑕᒪᒃᑯᓄᖓ ᓂᐅᕕᕋᕐᓂᕐᒧᑦ ᐊᐅᓚᓃᑦ ᐱᑕᖃᖅᑎᑦᑎᓂᒻᒧᑦ ᐊᔾᔨᒌᖏᑦᑐᓄᑦ ᐱᖁᑎᓄᑦ ᐱᔨᑦᑎᐅᑎᓄᓪᓗ,  

(a) ᑖᓐᓇ ᐊᖏᓛᖅ ᐊᓯᔾᔨᕆᐊᕈᑎᒧᑦ ᐃᓱᖃᕈᑏᑦ ᐱᑕᖃᖅᑎᑕᐅᔪᖅ ᐅᖃᐅᓯᖅᑕᖏᒍᑦ 17.1(ᐃ) ᑎᑭᓪᓗᒍ 

(ᑎ), 17.2, 17.3 ᐊᒻᒪ ᐅᖃᐅᓯᖅᑕᖏᑦ 25.1(ᐃ) ᐊᒻᒪ (ᐱ), 25.2, 25.3 ᐊᒻᒪᓗ 25.4 ᐅᖓᑖᓄᑦ 

ᑎᑭᑦᑕᕆᐊᖃᖏᑦᑐᖅ $125,000. (ᐊᓯᔾᔨᕆᐊᕈᑎᒧᑦ ᐃᓱᖃᕈᑖ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ 

ᓂᐅᕕᕋᕐᓂᕐᒧᑦ ᐊᐅᓚᓂᖓ) 

(b) ᑖᓐᓇ ᐊᓯᔾᔨᕆᐊᕈᑎᒧᑦ ᐃᓱᖃᕈᑎᖓ ᐱᖁᑎᓄᑦ ᐱᔨᑦᑎᐅᑎᓄᓪᓗ ᐊᑐᖅᑎᑕᐅᓂᐊᖅᑐᖅ ᑭᓯᐊᓂ 

ᑭᒡᓕᖃᖅᑎᑕᐅᖏᓪᓗᓂ ᑕᒪᒃᑯᓄᖓ ᓂᐅᕕᕋᕐᓂᕐᒧᑦ ᐊᐅᓚᓂᓐᓄᑦ ᓲᓪᓗ ᐊᕐᕌᒍᑕᒫᖅ ᐅᖅᓱᔅᓴᕆᔭᒧᑦ 

ᐅᒥᐊᔾᔪᐊᒃᑯᑦ ᐅᓯᔭᐅᓲᖅ ᐊᕐᕌᒍᑕᒫᓪᓗ ᓄᓇᕘᑉ ᒐᕙᒪᖏᑕ ᐅᒥᐊᔾᔪᐊᒃᑰᕆᔭᕆᐊᖃᓲᖏᑦ, ᑭᓯᐊᓂᓕ 

ᐊᑐᔾᔮᖏᑦᑐᖅ ᒥᑭᑦᑑᑎᓄᑦ ᐊᒻᒪᓘᓐᓃᑦ ᐊᖏᔪᒧᑦ ᓴᓇᔭᐅᑎᑦᑎᓂᒻᒧᑦ ᓂᐅᕕᕋᕋᓱᓐᓂᒻᒥᒃ.  

 

8.0 ᐅᔾᔨᖅᓲᑎᔅᓴᑦ ᐊᑐᓕᖅᑎᑦᑎᓂᕐᒧᓪᓗ ᑲᒪᒋᔭᐅᔾᔪᑎᖏᑦ  

 

8.1 ᐅᔾᔨᖅᓴᐃᔾᔪᑎᑦ ᐊᑐᓕᖅᑎᑦᑎᔾᔪᑎᒧᓪᓗ ᒪᓕᑦᑕᐅᔭᕆᐊᓖᑦ ᐊᑐᖅᑎᑕᐅᓕᕐᓂᐊᖅᑐᑦ ᑖᒃᑯᓄᖓ ᓄᓇᕘᑉ 

ᒐᕙᒪᒃᑯᖏᓄᑦ ᐅᑯᐊ ᓴᖅᑭᓐᓇᓱᓪᓗᒋᑦ:  

(ᐃ) ᑖᒃᑯᐊ ᑳᓐᑐᕌᒃᑎᐅᔪᑦ ᑕᒪᒃᑯᐊᓗ ᑳᓐᑐᕌᒃᑎᐅᓲᑦ ᒪᓕᑦᑎᐊᕐᓂᖏᓂᒃ ᑖᔅᓱᒥᖓ NNI ᐊᑐᐊᒐᖓᓂᒃ;  

(ᐱ) ᑖᓐᓇ ᑳᓐᑐᕌᒃᑎᐅᑉ ᐱᓕᕆᓂᐊᓄᑦ ᕿᒥᕐᕈᔭᐅᓂᐊ ᓱᓕᑦᑎᐊᖅᑐᒥᒃ ᑕᒪᐅᖔᕆᖏᑦᑐᒥᓪᓗ ᑲᒪᒋᓗᒍ 

ᒐᕙᒪᖏᑕ ᓄᓇᕘᑉ; ᐊᒻᒪᓗ 

(ᑎ) ᑖᓐᓇ NNI ᐊᑐᐊᒐᖓ ᓱᓕᑦᑎᐊᖅᑐᒥᒃ ᑕᒪᐅᖔᕆᕈᓘᔭᖏᑦᑐᒥᓪᓗ ᐊᑐᖅᑎᑕᐅᓗᓂ ᓄᓇᕘᑉ 

ᒐᕙᒪᒃᑯᖏᓐᓄᑦ.  

8.2 ᐊᑐᓂ ᑳᓐᑐᕌᒧᑦ ᐊᖏᖅᑎ ᐃᖅᑲᓇᐃᔭᖅᑐᖅ ᐃᓗᐊᓂ ᓄᓇᕘᑉ ᒐᕙᒪᒃᑯᖏᑕ ᑲᒪᒋᔭᖃᓲᖅ ᐅᔾᔨᖅᓲᑎᖏᑕ 

ᐊᑐᖅᑎᑦᑎᓂᐊᓂᓪᓗ ᑳᓐᑐᕌᓂᒃ ᐊᑖᒍᑦ ᑮᓇᐅᔭᒧᑦ ᐊᑐᕈᑎᒋᓲᕆᔭᖏᒍᑦ. 

8.3 ᐊᑐᓂ ᑳᓐᑐᕌᒧᑦ ᐊᖏᖅᑎ ᐃᖅᑲᓇᐃᔭᖅᑐᖅ ᐃᓗᐊᓂ ᓄᓇᕘᑉ ᒐᕙᒪᒃᑯᖏᑕ ᐱᑕᖃᖅᑎᑦᑎᔭᕆᐊᓕᒃ 

ᐅᔾᔨᖅᓲᑎᓄᑦ ᐊᑐᖅᑎᑦᑎᓂᒻᒧᓪᓗ ᑐᑭᓯᔾᔪᑎᔅᓴᓂᒃ ᑖᒃᑯᓄᖓ NNI ᑎᑎᕋᕝᕕᖃᕝᕕᐊᓄᑦ ᐃᓕᖅᑯᓯᖃᓪᓗᓂ 

ᐊᖏᖃᑎᒌᒍᑕᐅᓯᒪᔪᒧᑦ ᑖᒃᑯᓄᖓ NNI ᑎᑎᕋᕝᕕᖃᕝᕕᐊ ᑳᓐᑐᕌᒧᑦ ᐊᖏᖅᑎᒧᓪᓗ.  

8.4 ᓄᓇᕘᑉ ᒐᕙᒪᒃᑯᖏᑦ ᑐᓂᓯᖃᑦᑕᓐᓂᐊᖅᐳᑦ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᑐᑭᓯᔾᔪᑎᔅᓇᓂᒃ ᐅᓪᓗᐃᑦ 

ᐅᖓᑕᐅᔾᔨᓗᐊᖅᑎᓐᓇᒋᑦ ᐱᓪᓗᒍ ᐊᐅᓚᔾᔭᒋᐊᕆᔾᔪᑎᕕᓃᑦ ᐅᔾᔨᖅᓲᑎᖏᓐᓄᑦ ᐊᑐᖅᑎᑦᑎᓂᕐᒧᓪᓗ 

ᑲᒪᒋᔭᖏᓂᒃ.  

8.5 ᐃᓚᒋᖃᓯᐅᑎᓪᓗᓂᐅᒃ ᐊᑐᖅᑎᑦᑎᓂᒻᒧᑦ ᑲᒪᒋᔭᕆᐊᓕᒥᓄᑦ ᒪᓕᒃᖢᒍ ᑖᓐᓇ ᓄᓇᕗᒻᒥᑦ ᓄᓇᑖᕈᑎᒧᑦ 

ᐊᖏᕈᑎᒻᒪᕆᐊ ᐊᒻᒪᓗ ᑖᓐᓇ NNI ᐊᑐᐊᒐᖓ, ᑳᓐᑐᕌᒧᑦ ᐊᖏᖅᑎᖓ ᐃᒪᐃᑐᓐᓇᕆᐊᓕᒃ, ᓇᐅᒃᑯᑐᐃᓐᓇᖅ 

ᓴᖅᑭᑦᑐᖃᕈᓂ ᐊᐅᓚᔾᔭᐃᔪᒥᒃ, ᐊᔪᓕᖅᑎᑦᑎᓗᓂ ᑳᓐᑐᕌᒃᑎᐅᔪᒥᒃ ᐊᒻᒪᓗ, ᓇᐅᒃᑯᑐᐃᓐᓇᖅ ᓴᖅᑭᑦᑐᖃᕈᓂ 

ᐊᐅᓚᔾᔭᐃᔪᒥᒃ, ᑖᒃᑯᐊ ᐱᖃᖅᑎᐅᔪᑦ ᑐᓐᓂᕆᔭᐅᑲᑕᒍᓐᓃᕐᓗᑎᒃ ᐊᓯᖏᓂᒃ ᑳᓐᑐᕌᖑᔪᓂᒃ ᐃᓱᖃᖅᑐᓄᑦ 

ᐅᓪᓗᓄᑦ ᐊᒻᒪᓘᓐᓃᑦ ᑕᐅᕗᖓᓕᒫᖅ ᐃᓕᖅᑯᓯᖃᖅᑐᒥᒃ ᐅᑯᐊ ᐊᑐᓕᖅᑎᑦᑎᓂᕐᒧᑦ ᑕᐃᒍᖅᓯᒪᔪᑦ ᒪᓕᓪᓗᒋᑦ: 

(a) ᓯᕗᓪᓕᖅᐹᒻᒧᑦ ᓴᖅᑭᑦᑐᒥᒃ ᒪᓕᒍᓐᓃᕈᑎᖓᓄᑦ ᐊᑐᕐᓂᐊᕐᓂᕋᖅᑕᒥᓐᓂᒃ ᐃᓄᐃᑦ ᐃᖅᑲᓇᐃᔭᓂᒻᒧᑦ 

ᓇᐃᓴᐅᑎᖏᓄᑦ ᑳᓐᑐᕌᙱᒍᑦ ᑳᓐᑐᕌᒃᑎᖓᑦ ᑐᓴᖅᑎᑕᐅᓂᐊᖅᐳᖅ ᑭᖑᓂᐊᒍᑦ ᑮᓇᐅᔭᒧᑦ ᐆᒃᑐᕋᐅᑎᖓ 

ᓇᓪᓕᐊᑐᐃᓐᓇᒻᒧᑦ ᓄᓇᕘᑉ ᒐᕙᒪᒃᑯᖏᑦᑕ ᑳᓐᑐᕌᒋᔭᖏᓄᑦ ᐊᑐᔾᔮᖏᓐᓂᖓᓂᒃ ᐋᖅᑭᒋᐊᕈᑎᖏᓄᑦ 

ᐊᓯᔾᔨᐅᑕᐅᓲᑦ NNI ᑎᑭᐅᒪᓗᒍ ᖁᓕᑦ ᒪᕐᕉᓪᓗ (12) ᑕᖅᑮᑦ ᑐᓴᖅᑎᑕᐅᑐᐊᕈᑎᒃ ᒪᓕᒃᑎᐊᖏᓐᓂᖓᓂᒃ 

ᑳᒃᑐᕌᒧᑦ ᒪᓕᖁᔭᐅᓯᒪᔪᒥᒃ;  

(b) ᑭᖑᓪᓕᕐᒧᑦ ᓴᖅᑭᑦᑐᒥᒃ ᒪᓕᒍᓐᓃᕈᑎᖓᓄᑦ ᐊᑐᕐᓂᐊᕐᓂᕋᖅᑕᒥᓐᓂᒃ ᐃᓄᐃᑦ ᐃᖅᑲᓇᐃᔭᓂᒻᒧᑦ 

ᓇᐃᓴᐅᑎᖏᓄᑦ ᑳᓐᑐᕌᙱᒍᑦ ᑳᓐᑐᕌᒃᑎᖓᑦ ᑐᓴᖅᑎᑕᐅᓂᐊᖅᐳᖅ ᑭᖑᓂᐊᒍᑦ ᑮᓇᐅᔭᒧᑦ ᐆᒃᑐᕋᐅᑎᖓ 

ᓇᓪᓕᐊᑐᐃᓐᓇᒻᒧᑦ ᓄᓇᕘᑉ ᒐᕙᒪᒃᑯᖏᑦᑕ ᑳᓐᑐᕌᒋᔭᖏᓄᑦ ᐊᑐᔾᔮᖏᓐᓂᖓᓂᒃ ᐋᖅᑭᒋᐊᕈᑎᖏᓄᑦ 

ᐊᓯᔾᔨᐅᑕᐅᓲᑦ NNI ᑎᑭᐅᒪᓗᒍ ᖁᓕᑦ ᑎᓴᒪᐅᔪᖅᑐᓪᓗ (18) ᑕᖅᑮᑦ ᑐᓴᖅᑎᑕᐅᑐᐊᕈᑎᒃ 

ᒪᓕᒃᑎᐊᖏᓐᓂᖓᓂᒃ ᑳᒃᑐᕌᒧᑦ ᒪᓕᖁᔭᐅᓯᒪᔪᒥᒃ; 

(c) ᐱᖓᔪᐊᒍᑦ ᓴᖅᑭᑦᑐᒥᒃ ᒪᓕᒍᓐᓃᕈᑎᖓᓄᑦ ᐊᑐᕐᓂᐊᕐᓂᕋᖅᑕᒥᓐᓂᒃ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ 

ᓇᐃᓴᐅᑎᖏᓄᑦᓇᐃᓴᐅᑎᖏᓄᑦ ᑳᓐᑐᕌᙱᒍᑦ ᑳᓐᑐᕌᒃᑎᖓᑦ ᑐᓴᖅᑎᑕᐅᓂᐊᖅᐳᖅ ᑭᖑᓂᐊᒍᑦ 

ᑮᓇᐅᔭᒧᑦ ᐆᒃᑐᕋᐅᑎᖓ ᓇᓪᓕᐊᑐᐃᓐᓇᒧᑦ ᓄᓇᕘᑉ ᒐᕙᒪᒃᑯᖏᑦᑕ ᑳᓐᑐᕌᒋᔭᖏᓄᑦ ᐊᑐᔾᔮᖏᓐᓂᖓᓂᒃ 

ᐋᖅᑭᒋᐊᕈᑎᖏᓄᑦ ᐊᓯᔾᔨᐅᑕᐅᓲᑦ NNI ᑎᑭᐅᒪᓗᒍ ᐊᕙᑏᒃ ᑎᓴᒪᓪᓗ (24) ᑕᖅᑮᑦ ᑐᓴᖅᑎᑕᐅᑐᐊᕈᑎᒃ 

ᒪᓕᑦᑎᐊᖏᓐᓂᖓᓂᒃ ᑳᓐᑐᕌᒧᑦ ᒪᓕᖁᔭᐅᓯᒪᔪᒥᒃ; ᐊᒻᒪᓗ 

(d) ᑎᓴᒪᖓᒍᑦ ᓴᖅᑭᑦᑐᒥᒃ ᒪᓕᒍᓐᓃᕈᑎᖓᓄᑦ ᐊᑐᕐᓂᐊᕐᓂᕋᖅᑕᒥᓐᓂᒃ ᐃᓄᐃᑦ ᐃᖅᑲᓇᐃᔭᓂᒻᒧᑦ 

ᓇᐃᓴᐅᑎᖏᓄᑦ ᑳᓐᑐᕌᙱᒍᑦ ᑳᓐᑐᕌᒃᑎᖓᑦ ᑐᓴᖅᑎᑕᐅᓂᐊᖅᐳᖅ ᑭᖑᓂᐊᒍᑦ ᑮᓇᐅᔭᒧᑦ ᐆᒃᑐᕋᐅᑎᖓ 

ᓇᓪᓕᐊᑐᐃᓐᓇᒧᑦ ᓄᓇᕘᑉ ᒐᕙᒪᒃᑯᖏᑦᑕ ᑳᓐᑐᕌᒋᔭᖏᓄᑦ ᐱᔪᒪᔭᐅᒐᔭᖏᓐᓂᖓᓂᒃ ᑖᓐᓇᓗ ᑳᓐᑐᕌᒃᑎ 

ᑲᒪᑦᑎᐊᖅᑭᖏᑦᑐᒥᒃ ᑕᐃᒍᖅᑕᐅᓕᓪᓗᓂ ᑭᖑᓂᐊᒍᑦ ᑐᓴᖅᑎᑦᑎᓚᐅᖏᓐᓂᖏᑕ ᒐᕙᒪᒃᑯᑦ.   

8.6  ᑖᓐᓇ ᑳᓐᑐᕌᒧᑦ ᐊᖏᖅᑎᖓ ᐊᑐᖅᑎᑦᑎᔪᓐᓇᖅᑐᖅ ᖄᒃᑲᓐᓂᐊᒍᑦ ᐊᑭᓕᐅᑎᒃᑲᓐᓂᕐᓂᒃ ᐅᑯᐊ 

ᐱᖃᓯᐅᑎᒍᑎᒃ:   

(a) ᑳᓐᑐᕌᒃᑎᐅᔪᖅ ᐱᓂᐊᓐᓂᕋᖅᑕᒥᓄᑦ ᑎᑭᐅᑎᓚᐅᖏᑦᑐᖅ ᑕᒪᒃᑯᓄᖓ ᐱᖁᑎᓄᑦ, ᓴᓇᔭᐅᓂᕐᓄᑦ 

ᐊᒻᒪᓘᓐᓃᑦ ᐱᔨᑦᑎᐅᑎᖏᑦ ᑖᒃᑯᐊ ᑳᓐᑐᕌᒃᑎᐅᔫᑉ ᐱᓲᖏᑦ ᐃᓄᐃᑦ ᐱᔅᓇᓯᖏᑦ, ᓄᓇᕗᒻᒥ ᐱᔅᓇᓯᖏᑦ 

ᐊᒻᒪ/ᐅᕝᕙᓗ ᓄᓇᓕᖕᒥᐅᑕ ᐊᓯᔾᔨᐅᑎᖏᓂᒃ;  

(b) ᑳᓐᑐᕌᒃᑎᐅᔪᖅ ᑎᑭᐅᑎᓇᓂ, ᓇᐅᒃᑯᑦ ᐱᖁᔭᐅᔪᒧᑦ, ᑖᔅᓱᒥᖓ ᐊᖅᐸᓯᓛᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑦ 

ᐊᒥᓲᓂᖏᓐᓄᑦ ᐊᑐᖁᔭᐅᔪᖅ ᑳᓐᑐᕌᑎᒍᑦ;  

(c) ᑳᓐᑐᕌᒃᑎᐅᔪᖅ ᑎᑭᐅᑎᓇᓂ, ᓇᐅᒃᑯᑦ ᐱᖁᔭᐅᔪᒧᑦ, ᑕᑯᔅᓴᕈᕆᐊᓖᑦ ᐱᓕᒻᒪᔅᓴᐅᑏᑦ ᐊᔪᕈᓐᓃᕈᑎᓪᓗ 

ᐃᓕᓐᓂᐊᕈᑎᑎᒍᑦ ᐊᑐᖁᔭᐅᔪᑦ ᑳᓐᑐᕌᑎᒍᑦ; ᐊᒻᒪᓘᓐᓃᑦ  

(d) ᑖᓐᓇ ᑳᓐᑐᕌᓄᑦ ᐊᖏᖅᑎᖓ ᓇᓗᓇᐃᕆᒍᓂ ᑳᓐᑐᕌᒃᑎᐅᔪᖅ ᐱᔮᕆᓪᓗᓂ ᑐᓂᓯᔪᕕᓂᐅᓂᖓᓂᒃ 

ᓄᓇᕘᑉ ᒐᕙᒪᒃᑯᖏᓄᑦ ᓱᓕᖏᑦᑐᓂᒃ ᑐᑭᓯᒋᐊᕈᑎᒋᔭᒥᓂᒃ ᐱᓪᓗᒍ ᑳᓐᑐᕌᑎᒍᑦ ᐊᑐᕆᐊᓕᒥᓄᑦ 

ᐊᑐᖁᔭᐅᓯᒪᔪᑦ NNI ᐊᑐᐊᒐᖓᓄᑦ.  

8.7 ᐱᓪᓗᒍ ᑕᒪᓐᓇ ᐊᑐᖅᑕᐅᔪᒧᑦ ᐱᕚᓪᓕᖅᐸᓪᓕᐊᔪᒧᑦ ᑳᓐᑐᕌᒧᑦ ᖄᒃᑲᓐᓂᐊᒍᓪᓗ ᐊᖏᖅᑎᐅᔪᒧᑦ ᑕᐃᔭᐅᔪᖅ 

ᐅᖃᐅᓯᖅᑕᒃᑯᑦ 8.5 ᐊᒻᒪ 8.6, ᐃᓚᒋᖃᓯᐅᑎᓪᓗᒍ ᐊᑐᖅᑎᑦᑎᓂᒻᒧᑦ ᐱᓕᕆᐊᔅᓴᒥᓄᑦ ᓴᖅᑭᑕᐅᓯᒪᔪᖅ 

ᐊᑐᕆᐊᖃᖅᖢᓂ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ ᑖᔅᓱᒧᖓᓗ NNI ᐊᑐᐊᒐᖓᓂᒃ, ᑳᓐᑐᕌᒧᑦ 

ᐊᖏᖅᑎᖓ ᐱᔪᒪᒍᓂ, ᖄᒃᑲᓐᓂᐊᒍᑦ ᐊᓯᓕᒫᖏᓄᑦ ᐋᖅᑭᒋᐊᕆᔾᔪᑎᓄᑦ ᑲᒪᒋᔭᐅᔾᔪᑎᓄᑦ ᐊᑐᐃᓐᓇᐅᔪᓄᑦ 

ᑖᔅᓱᒧᖓ ᑳᓐᑐᕌᒧᑦ ᐊᖏᖅᑎᒧᑦ ᓇᐅᒃᑯᓪᓗ ᓴᖅᑭᑦᑐᓄᑦ ᐱᔭᕆᐊᖃᖅᑎᑕᐅᒍᓂ, ᓄᖅᑲᖅᑎᑦᑎᓗᓂ ᑳᓐᑐᕌᒥᒃ 

ᐅᑯᐊ ᑕᑯᔅᓴᕈᕈᑎᒃ:  

(ᐃ) ᑳᓐᑐᕌᒃᑎᐅᔪᖅ ᐱᓂᐊᓐᓂᕋᖅᑕᒥᓄᑦ ᑎᑭᐅᑎᓚᐅᖏᑦᑐᖅ ᑕᒪᒃᑯᓄᖓ ᐱᖁᑎᓄᑦ, ᓴᓇᔭᐅᓂᓐᓄᑦ 

ᐊᒻᒪᓘᓐᓃᑦ ᐱᔨᑦᑎᐅᑎᖏᑦ ᑖᒃᑯᐊ ᑳᓐᑐᕌᒃᑎᐅᔫᑉ ᐱᓲᖏᑦ ᐃᓄᐃᑦ ᐱᔅᓇᓯᖏᑦ, ᓄᓇᕗᒻᒥ ᐱᔅᓇᓯᖏᑦ 

ᐊᒻᒪ/ᐅᕝᕙᓗ ᓄᓇᓕᒻᒥᐅᑕ ᐊᓯᔾᔨᐅᑎᖏᓂᒃ; 

(ᐱ) ᑳᓐᑐᕌᒃᑎᐅᔪᖅ ᑎᑭᐅᑎᓇᓂ, ᓇᐅᒃᑯᑦ ᐱᖁᔭᐅᔪᒧᑦ, ᑖᔅᓱᒥᖓ ᐊᖅᐸᓯᓛᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑦ 

ᐊᒥᓲᓂᖏᓐᓄᑦ ᐊᑐᖁᔭᐅᔪᖅ ᑳᓐᑐᕌᑎᒍᑦ; 

(ᑎ) ᑳᓐᑐᕌᒃᑎᐅᔪᖅ ᑎᑭᐅᑎᓇᓂ, ᓇᐅᒃᑯᑦ ᐱᖁᔭᐅᔪᒧᑦ, ᑕᑯᔅᓴᕈᕆᐊᓖᑦ ᐱᓕᒻᒪᔅᓴᐅᑏᑦ ᐊᔪᕈᓐᓃᕈᑎᓪᓗ 

ᐃᓕᓐᓂᐊᕈᑎᑎᒍᑦ ᐊᑐᖁᔭᐅᔪᑦ ᑳᓐᑐᕌᑎᒍᑦ; ᐊᒻᒪᓘᓐᓃᑦ  

ᑖᓐᓇ ᑳᓐᑐᕌᓄᑦ ᐊᖏᖅᑎᖓ ᓇᓗᓇᐃᕆᒍᓂ ᑳᓐᑐᕌᒃᑎᐅᔪᖅ ᐱᔮᕆᓪᓗᓂ ᑐᓂᓯᔪᕕᓂᐅᓂᖓᓂᒃ ᓄᓇᕘᑉ 

ᒐᕙᒪᒃᑯᖏᓄᑦ ᓱᓕᖏᑦᑐᓂᒃ ᑐᑭᓯᒋᐊᕈᑎᒋᔭᒥᓂᒃ ᐱᓪᓗᒍ ᑳᓐᑐᕌᑎᒍᑦ ᐊᑐᕆᐊᓕᒥᓄᑦ ᐊᑐᖁᔭᐅᓯᒪᔪᑦ NNI 

ᐊᑐᐊᒐᖓᓄᑦ. 

 

9.0 NNI ᑭᒡᓕᓯᓂᐊᕆᔨᖏᑦ 

 

9.1 ᐃᒻᒥᒃᑰᖓᔪᒥᒃ NNI ᑭᒡᓕᓯᓂᐊᕆᔨᖏᑦ (“ᑭᒡᓕᓯᓂᐊᕆᔨᑦ”) ᓴᖅᑭᑕᐅᓂᐊᖅᐳᖅ ᓈᓚᖃᑦᑕᓐᓂᐊᓪᓗᑎᒃ 

ᐊᖅᑮᓗᑎᓪᓗ ᐅᓐᓂᓪᓘᑕᐅᓯᒪᔪᓄᑦ ᐊᑐᖅᑎᑕᐅᓂᐊᓄᑦ ᑖᓐᓇ NNI ᐊᑐᐊᒐᖓ ᑳᓐᑐᕌᓄᑦ ᑐᓂᓯᔪᖃᖅᑎᓪᓗᒍ 

ᒪᓕᒃᑕᐅᓪᓗᓂ ᑖᓐᓇ NNI ᐊᑐᐊᒐᖓ ᐊᑐᖁᔭᐅᔪᑦ ᒪᓕᒃᖢᒋᑦ ᐅᖃᐅᓯᖅᑕᒥ 4.1. ᑖᒃᑯᐊ ᑭᒡᓕᓯᓂᐊᕆᔨᖏᑦ 

ᕿᒥᕐᕈᐃᔭᖃᔾᔮᓇᑎᒃ ᓂᐅᕕᕋᕐᓂᕐᒧᑦ ᐊᐅᓚᓂᒻᒥᒃ ᐊᓯᖏᑕ ᐊᑐᖅᑎᑕᐅᓂᖓᓄᑦ ᑖᔅᓱᒪᐅᑉ NNI ᐊᑐᐊᒐᖓᓂ. 

9.2 ᑖᒃᑯᐊ ᑭᒡᓕᓯᓂᐊᕆᔨᖏᑦ ᐃᓚᖃᓐᓂᐊᖅᑐᑦ ᑕᓪᓕᒪᓂᒃ (5) ᐃᓚᒋᔭᐅᔪᓂᒃ, ᑕᒪᐃᓐᓂᒃ ᐱᔨᑦᑎᖃᑦᑕᓪᓗᑎᒃ 

ᐃᓚᐃᓐᓇᖅᓱᖅᑐᑎᑐᑦ ᐃᓕᖅᑯᓯᖃᓪᓗᑎᒃ. ᐊᑐᓂᑦ ᐃᓚᒋᔭᐅᔪᖅ ᑭᒡᓕᓯᓂᐊᕆᔨᖏᓄᑦ ᑎᒃᑯᐊᖅᑕᐅᖃᑦᑕᓪᓗᑎᒃ 

ᓄᓇᕘᑉ ᒐᕙᒪᒃᑯᖏᓄᑦ ᐊᕐᕌᒍᓄᑦ ᐱᖓᓱᓄᑦ (3). ᑖᒃᑯᐊ ᐃᓚᒋᔭᐅᔪᑦ ᒪᓕᒋᐊᖃᖅᐳᑦ ᐆᒥᖓ ᐱᓕᕆᐊᒧᑦ 

ᑐᓗᕈᑎᖃᓐᓂᖅ ᒪᓕᒐᖅ, R.S.N.W.T. 1988, c.C-16, ᐃᓚᖃᖅᖢᑎᒃ ᐊᑐᖁᔭᐅᔪᓂᒃ ᓴᖅᑮᔭᕆᐊᖃᓐᓂᒻᒥᒃ 

ᑐᓗᕈᑎᓄᑦ ᐱᓕᕆᐊᒥᓄᑦ.  

9.3 ᑖᒃᑯᐊ ᐃᓚᒋᔭᐅᔪᑦ ᐃᓕᓐᓂᐊᖅᓯᒪᓂᖃᓪᓗᑎᒃ, ᐱᓕᒪᓂᖃᓪᓗᑎᒃ ᐊᒻᒪ/ᐅᕝᕙᓗ ᐊᑐᓪᓚᕆᒃᓯᒪᓗᑎᒃ 

ᓂᐅᕕᕋᕐᓂᕐᒧᑦ ᒪᓕᒐᖏᓐᓂᒃ, ᓂᐅᕕᕋᕐᓂᕐᒧᑦ ᐊᑐᖅᑕᐅᓲᓂᒃ, ᒐᕙᒪᒃᑯᑦ ᑳᓐᑐᕌᓕᕆᓂᒻᒧᑦ ᐊᐅᓚᑦᑎᓂᒻᒧᓪᓗ 

ᒪᓕᒐᖁᑎᖏᓂᒃ. ᓯᕗᓕᐅᕆᔭᐅᓂᐊᖅᑐᑦ ᑭᒃᑯᑐᐃᓐᓇᐃᑦ ᐃᖅᑲᓇᐃᔮᒥᒍᑦ ᖃᐅᔨᒪᓂᓖᑦ ᐊᑐᓕᒪᔪᓪᓗ 

ᑕᒪᒃᑯᓂᖓ ᓄᓇᕘᑉ ᐃᓗᐊᓂ. 

9.4 ᓄᓇᕘᑉ ᒐᕙᒪᒃᑯᖏᑦ ᑎᒃᑯᐊᖅᓯᓂᐊᖅᐴᒃ ᒪᕐᕉᓐᓂᒃ (2) ᑖᒃᑯᓇᖓᑦ ᑕᓪᓕᒪᐅᔪᓂᒃ (5) ᐃᓚᒋᔭᐅᔪᓂᒃ 

ᐊᑎᖁᑎᐅᒋᔭᖏᓐᓂᒃ ᑐᓂᔭᐅᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑖᓂᒃ. 

9.5 ᓄᓇᕘᑉ ᒐᕙᒪᒃᑯᖏᑦ ᑎᒃᑯᐊᖅᓯᓂᐊᕆᕗᑦ, ᑖᒃᑯᓇᖓᑦ ᑕᓪᓕᒪᓂᒃ ᐃᓚᒋᔭᐅᔪᓂᒃ, ᐊᑕᐅᓯᒻᒥᒃ ᐃᒃᓯᕙᐅᑕᒻᒥᒃ 

ᐊᒻᒪᓗ ᑐᖓᓕᐅᔅᓴᕆᓂᐊᖅᑕᖏᓂᒃ.   

9.6 ᐃᒃᓯᕙᐅᑕᖓ ᑲᒪᒋᔭᖃᓐᓂᐊᖅᑐᖅ ᑎᓕᔭᐅᒪᓂᖏᓄᑦ ᐃᓚᒋᔭᐅᔪᓂᒃ ᐅᓐᓂᓪᓘᑕᐅᔪᒧᑦ ᐊᒻᒪᓗᑦᑕᐅᖅ ᐊᓯᖏᓄᑦ 

ᐊᐅᓚᑕᐅᔭᕆᐊᖃᓲᓄᑦ ᐱᔭᕆᐊᖃᕌᖓᒥᒃ ᑲᔪᓯᑦᑎᐊᕈᓐᓇᐅᑎᖏᑦ ᐊᐅᓚᓂᐊᓄᑦ ᑖᒃᑯᐊ ᑭᒡᓕᓯᓂᐊᕆᔨᖏᑦ. 

ᑖᓐᓇ ᑐᖓᓕᖓ ᑭᖑᕝᕕᐅᑎᖃᑦᑕᕋᔭᖅᑐᖅ ᐃᒃᓯᕙᐅᑕᖓᓐᓂᒃ ᐊᔪᕌᖓᑦ ᐊᒻᒪᓘᓐᓃᑦ ᐱᔪᒪᖏᒃᑯᓂ 

ᐊᐅᓚᔾᔭᐃᖔᓪᓗᓂ. 

9.7 ᑕᒪᒻᒥᒃ ᐅᓐᓂᓪᓘᑕᐅᔪᑦ ᓈᓚᒃᑕᐅᖃᑦᑕᓐᓂᐊᖅᑐᑦ ᓇᓪᓕᐊᑐᐃᓐᓇᒻᒧᑦ ᑲᑎᖅᓱᖓᔪᒧᑦ ᐱᖓᓱᓂᒃ (3) ᐃᓚᒋᔭᓂᒃ 

ᐊᒻᒪᓘᓐᓃᑦ ᑕᒪᐃᓐᓂᒃ ᐃᓚᒋᔭᐅᔪᓄᑦ ᑭᒡᓕᓯᓂᐊᕆᔨᖏᓄᑦ. ᑖᓐᓇ ᐃᒃᓯᕙᐅᑕᖅ ᑐᖓᓕᐊᓗ ᐃᓚᐅᔪᓐᓇᕆᕗᑦ 

ᓈᓚᓐᓂᐅᔪᒧᑦ ᐊᖅᑮᖃᑕᐅᔪᓐᓇᖅᖢᑎᒃ ᓇᓪᓕᐊᑐᐃᓐᓇᒻᒧᑦ ᐅᓐᓂᓪᓘᑕᐅᔪᒧᑦ ᐊᒻᒪᓗ ᐊᔾᔨᖓᓂᒃ 

ᐱᔪᓐᓇᓐᓂᓖᑦ, ᐊᖏᖅᓯᔪᓐᓇᐅᑎᓖᑦ ᐱᔪᓐᓇᓐᓂᖃᖅᖢᑎᓪᓗ ᐊᓯᓕᒫᒥᑐᑦ ᐃᓚᒋᔭᐅᔪᒧᑦ. ᐊᔪᓐᓇᖏᒃᑯᓂ, 

ᑖᒃᑯᐊ ᑲᑎᖅᓱᖓᔪᑦ ᐃᓚᖃᖃᑦᑕᕆᐊᓖᑦ ᐊᑕᐅᓯᒻᒥᒃ (1) ᐃᓚᒋᔭᐅᔪᒥᒃ ᑎᒃᑯᐊᖅᑕᐅᓯᒪᔪᖅ ᓄᓇᕗᑦ 

ᑐᙵᕕᒃᑯᑦ ᑎᒥᖁᑖᓄᑦ.  

9.8 ᑲᑎᒪᔪᓐᓇᓲᑦ ᒪᕐᕉᓐᓂᒃ (2) ᐃᓚᒋᔭᐅᔪᓂᒃ ᐊᑐᐃᓐᓇᖃᕈᑎᒃ ᓈᓚᓐᓂᖓ ᑲᒪᒋᔭᐅᒍᓂ ᐱᖓᓱᓄᑦ 

ᑲᑎᖅᓱᖓᔪᓄᑦ ᓈᓚᒃᑎᓄᑦ ᐊᒻᒪᓗ ᐱᖓᓱᓄᑦ (3) ᐃᓚᒋᔭᐅᔪᓄᑦ ᑖᓐᓇ ᐅᓐᓂᓪᓘᑎᖓ ᓈᓚᒃᑕᐅᒍᓂ 

ᑕᒪᐃᓐᓄᑦ ᐃᓚᒋᔭᐅᔪᓄᑦ ᑭᒡᓕᓯᓂᐊᖅᑎᖏᓄᑦ. 

9.9 ᐋᖅᑭᒃᑕᐅᔪᑦ ᑖᒃᑯᓄᖓ ᑭᒡᓕᓯᓂᐊᕆᔨᖏᓄᑦ ᓴᖅᑭᖃᑦᑕᓪᓗᓂ ᑕᒪᐃᓐᓄᑦ ᐊᖏᕈᑕᐅᓗᓂ ᑕᒪᐃᓐᓂᒃ 

ᐊᖏᕈᓐᓇᖏᒃᑯᑎᒃ ᐅᓄᓛᓄᑦ ᓂᕈᐊᕈᑕᐅᓗᓂ ᐊᖅᑮᖃᑦᑕᓪᓗᑎᒃ.  

9.10 ᑭᒡᓕᓯᓂᐊᕆᔨᖏᑦ ᒪᓕᒐᓕᕆᔨᒥᒃ ᐊᓯᖏᓂᓪᓗ ᖃᐅᔨᒪᔨᑕᓂᒃ ᐃᑲᔪᖅᑎᖃᕈᓐᓇᖅᑐᑦ ᐱᓕᕆᐊᓂ ᑲᒪᒋᓗᒍ. 

9.11 ᓇᓪᓕᐊᑐᐃᓐᓇᖅ ᓵᓚᔅᓴᖏᑦᑐᖅ ᐊᑭᓕᒐᒡᓴᓕᐊᒧᑦ ᓂᐅᕕᕋᕈᑎᒧᓪᓘᓐᓃᑦ (ᑖᓐᓇ “ᐅᓐᓂᓪᓗᒃᑐᖅ”) 

ᓵᙵᔭᖃᕈᒪᔪᖅ ᐱᔭᐅᖏᓐᓂᒻᒥᓄᑦ ᑐᓐᓂᕆᓯᒪᓕᖅᑎᓪᓗᒋᑦ ᒪᓕᒋᐊᖃᖅᑐᖅ ᐅᑯᓂᖓ ᐊᐅᓚᓂᐅᓲᓂᒃ 

ᐅᓪᓗᖁᑎᖏᑦ ᒪᓕᓪᓗᒋᑦ ᐊᓪᓕᒻᒥ  

(a) ᑖᓐᓇ ᐅᓐᓂᓪᓗᒃᑐᖅ ᑐᓐᓂᕆᓯᓂᐊᖅᐳᖅ ᓵᙵᔾᔪᑎᒥᓂᒃ ᑎᑎᕋᖅᓯᒪᔪᒃᑯᑦ ᓇᓗᓇᐃᖅᓯᓯᒪᔪᓂᒃ 

ᐃᓗᓕᖏᑕ ᑳᓐᑐᕌᖑᔫᑉ ᖃᓄᐃᑦᑐᒥᓪᓗ ᐃᓗᓕᕆᔭᖏᓐᓄᑦ ᓵᙵᔭᖃᕋᓱᒻᒪᖔᑦ ᓇᓗᓇᐃᖅᓯᒪᔪᒧᑦ 

ᑳᓐᑐᕌᒧᑦ ᐊᖏᖅᑎᐅᔪᒧᑦ ᐃᓗᐊᒍᑦ ᑕᓪᓕᒪᑦ (5) ᐃᖅᑲᓇᐃᔭᓐᓇᐅᑉ ᐅᓪᓗᖁᑎᖏᑕ ᑐᓴᖅᑎᑕᐅᓂᐊᓂᒃ 

ᑳᓐᑐᕌᔅᓴᖅ ᑐᓐᓂᕆᔭᐅᓂᐊᓂᒃ.   

(b) ᑖᓐᓇ ᑳᓐᑐᕌᒧᑦ ᐊᖏᖅᑎᐅᔪᖅ ᑎᑎᖅᑲᑎᒍᑦ ᑭᐅᔭᕆᐊᖃᖅᖢᓂ ᐃᓗᐊᒍᑦ ᑕᓪᓕᒪᑦ (5) 

ᐃᖅᑲᓇᐃᔭᓐᓇᐅᑉ ᐅᓪᓗᖁᑎᖏᑕ ᐱᓯᒪᑦᑎᓕᓚᐅᓐᓂᐊᑕ ᑖᔅᓱᒪ ᐅᓐᓂᓪᓗᒃᑑᑉ ᓵᑕᖃᕈᒪᓂᐊᓂᒃ.  

(c) ᑕᐃᒪᓕ ᑖᓐᓇ ᐅᓐᓂᓪᓗᒃᑐᖅ ᖁᕕᐊᓲᑎᖃᖏᒃᑯᓂ ᑭᒡᒍᑕᐅᔪᒧᑦ ᓵᑕᖃᓐᓂᐊᓄᑦ ᑖᓐᓇ ᐅᓐᓂᓪᓗᒃᑎᐅᔪᖅ 

ᐸᐃᑉᐹᒃᑯᑦ ᓴᖅᑮᔪᓐᓇᖅᑐᖅ ᐅᓐᓂᓪᓗᒍᑎᒥᒃ ᑖᒃᑯᓄᖓ ᑭᒡᓕᓯᓂᐊᕆᔨᖏᓄᑦ ᐃᓗᐊᒍᑦ ᑕᓪᓕᒪᑦ (5) 

ᐃᖅᑲᓇᐃᔭᓐᓇᐅᑉ ᐅᓪᓗᖁᑎᖏᑕ ᐱᔭᐅᓚᐅᖅᑎᓪᓗᒍ ᑭᒡᒍᑎᐅᔪᖅ ᐅᖃᐅᓯᖃᖅᑐᖅ ᐃᓱᒪᒋᔭᐅᔪᒃᑯᑦ 

ᓱᕋᐃᓇᓱᒋᔭᖃᓐᓂᒻᒥᒃ ᑖᔅᓱᒥᖓ NNI ᐊᑐᐊᒐᖓᓂᒃ ᐊᒃᑐᐊᔪᑦ ᓂᐅᕕᕋᕐᓂᕐᒧᑦ ᐊᐅᓚᓂᐊᓄᑦ ᐱᖁᔨᔪᑦ 

ᑭᒡᓕᓯᓂᐊᕆᔨᖏᓂᒃ ᕿᒥᕐᕈᐃᖁᔨᓂᒻᒥᒃ ᑖᔅᓱᒥᖓ ᐅᓐᓂᓪᓘᑕᐅᔪᒥᒃ.   

9.12 ᐊᔾᔨᐅᖏᑦᑐᒃᑯᑦ ᑕᑯᔅᓴᕈᖅᑐᒃᑯᑦ ᓇᐅᒃᑯᑐᐃᓐᓇᖅ ᐅᓐᓂᓪᓗᒃᑎᐅᔪᖅ ᑕᑯᔅᓴᕈᐃᒍᓂ ᐱᔭᕇᖅᓯᒋᐊᒥᒃ 

ᐅᓐᓂᓪᓗᒍᑎᒥᒃ ᐃᓗᐊᒍᑦ ᐅᓪᓗᖁᑎᓕᐊᖑᓯᒪᔪᑦ ᐅᖃᐅᓯᖅᑕᒧᑦ-ᐅᐃᒍᔭᒧᑦ 9.11 (ᑎ), ᑖᓐᓇᓗ ᐅᓐᓂᓪᓘᑖ 

ᐃᓕᔭᐅᖏᓐᓂᖓ ᐅᓪᓗᖁᑎᖏᒍᑦ ᓇᓗᓇᐃᖅᓯᒪᔪᒃᑯᑦ ᐊᐅᓚᑕᒥᓄᑦ ᐊᒃᑐᐊᓚᐅᖏᓐᓂᐊᓄᑦ ᐊᓯᖔᖏᓄᑦ, 

ᑖᒃᑯᐊ ᑭᒡᓕᓯᓂᐊᕆᔨᖏᑦ ᐊᔪᖏᑎᑦᑎᔪᓐᓇᖅᑐᑦ ᑭᖑᕚᖓᔪᒥᒃ ᐅᓐᓂᓪᓘᑎᒥᒃ. ᑭᓯᐊᓂᓕ, ᖃᖓᑐᐃᓐᓇᑦᑎᐊᖅ 

ᑭᖑᕙᖅᓯᒪᔪᑦ ᐅᓐᓂᓪᓘᑏᑦ ᕿᒥᕐᕈᔭᐅᔭᕆᐊᖃᖏᓚᑦ ᐅᖓᑖᓅᖓᒍᑎᒃ ᐊᕙᑏᑦ (20) ᐃᖅᑲᓇᐃᔭᓐᓇᐅᑉ 

ᐅᓪᓗᖁᑎᖏᑕ ᑕᐃᑲᙵᑦ ᑳᓐᑐᕌᒃ ᑐᓂᔭᐅᓂᕕᐊᑕ ᑎᑎᖅᑲᖏᑕ ᐅᓪᓗᐊᓂ. 

9.13 ᐅᓐᓂᓪᓘᑎᑦ ᑎᑎᖅᑲᑎᒍᑦ ᑐᓂᔭᕆᐊᓖᑦ, ᓇᓗᓇᐃᕆᓗᑎᒃ ᑖᔅᓱᒥᖓ ᐅᓐᓂᓪᓗᒃᑎᐅᔪᒥᒃ, ᓇᓗᓇᐃᕆᓗᑎᒃ 

ᓂᐅᕕᕋᕐᓂᕐᒧᑦ ᐊᐅᓚᓂᖓᓂᒃ ᐃᓱᒪᒋᖁᔭᐅᔪᖅ, ᐃᓚᖃᓪᓗᓂ ᑎᑭᖃᖅᑐᒥᒃ ᐅᖃᐅᓯᒥᓂᒃ ᐱᔾᔪᑖᓄᑦ 

ᐅᓐᓂᓪᓗᒍᑖᑕ, ᓇᓗᓇᐃᓪᓗᒋᓪᓗ ᐊᑑᑎᔪᑦ ᐃᓚᒋᔭᖏᑦ ᐃᓗᓕᖓᓃᑦᑐᓪᓘᓐᓃᑦ NNI ᐊᑐᐊᒐᖓᑕ ᓄᓇᕘᑉ 

ᒐᕙᒪᒃᑯᖏᑕ ᐃᓱᒪᒋᔭᖓᒍᑦ ᓱᕋᐃᓇᓱᒋᔭᕕᓂᖓ, ᓇᓗᓇᐃᓪᓗᓂᐅᒃ ᖃᓄᐃᑦᑐᒥᒃ ᐃᓗᐊᖁᓯᐅᑎᒥᒃ ᐱᔪᒪᓂᐊ, 

ᐃᓗᓕᓕᒫᖏᑦ ᐊᑐᓐᓂᓖᑦ ᑐᑭᓯᐅᒪᔾᔪᑎᖏᑦ ᐱᖃᓯᐅᑎᓗᒋᑦ ᐱᓯᒪᔭᖏᑦ ᑖᔅᓱᒪ ᐅᓐᓂᓪᓗᒃᑑᑉ. ᑖᒃᑯᐊ 

ᑭᒡᓕᓯᓂᐊᕆᔨᖏᑦ ᑎᒍᓯᖃᑦᑕᔾᔮᖏᑦᑐᑦ ᐅᓐᓂᓪᓘᑎᓂᒃ ᐱᔾᔪᑎᖃᖅᑐᑦ ᐊᐅᓚᑕᒥᒃ ᐃᓚᑰᓂᕋᖅᑕᒥᓪᓘᓐᓃᑦ 

ᐊᒃᑐᐊᔪᑦ ᑲᒪᒋᔭᖃᓐᓂᒻᒧᑦ ᑳᓐᑐᕌᒥᒃ ᑐᓐᓂᕆᔭᐅᓯᒪᓕᖅᑐᒧᑦ.  

9.14 ᐅᓐᓂᓪᓘᑎᑦ ᓇᔅᓯᐅᑎᔭᐅᖃᑦᑕᕆᐊᓖᑦ ᑖᒃᑯᓄᖓ NNI ᑎᑎᕋᕝᕕᓕᕆᔨᖏᓄᑦ, ᑖᒃᑯᐊ ᑲᒪᒋᔭᖃᓐᓂᐊᖅᑐᑦ 

ᐊᒡᓚᒃᑕᐅᔭᕆᐊᖃᓲᓄᑦ ᑲᒪᒋᔭᐅᓂᖏᓄᑦ ᐃᑲᔪᖅᑕᐅᓗᑎᒃ ᑭᒡᓕᓯᓂᐊᕆᔨᑦ ᐅᓐᓂᓪᓘᑎᒥᒃ ᑲᒪᒋᔭᖃᓐᓂᒻᒥᒃ. 

9.15 ᓇᐅᒃᑯᑐᐃᓐᓇᖅ ᑭᒡᓕᓯᓂᐊᕆᔨᑦ ᓇᓗᓇᐃᕆᒍᑎᒃ ᑖᓐᓇ t ᐅᓐᓂᓪᓘᑎᖓ ᐸᐃᑉᐹᑎᒍᑦ ᑐᖅᑯᑦᑎᐊᖅᓯᒪᓂᐊᓂᒃ, 

ᑖᓐᓇ ᐃᒃᓯᕙᐅᑕᖓ ᑎᒃᑯᐊᖅᓯᓗᓂ ᑲᑎᖅᓱᖓᔪᓂᒃ ᐃᓚᒋᔭᐅᔪᓂᒃ ᐊᒻᒪᓘᓐᓃᑦ ᑕᒪᐃᓐᓂᒃ ᐃᓚᒋᔭᐅᔪᑦ 

ᑲᑎᒪᓗᑎᒃ ᑖᒃᑯᐊ ᑭᒡᓕᓯᓂᐊᕆᔨᑦ ᐱᔪᓐᓇᓐᓂᖃᒻᒪᖔᒻᒥᓂᒃ ᓈᓚᒍᑖᓄᑦ ᐅᓐᓂᓪᓘᑕᐅᔫᑉ ᑕᑯᔅᓴᕈᐃᒻᒪᓪᓘᓐᓃᑦ 

ᑐᑭᓯᓇᖅᑐᒥᒃ ᐱᑕᖃᑐᐃᓐᓇᕆᐊᖃᓐᓂᐊᓄᑦ NNI ᐊᑐᐊᒐᖓᑕ ᒪᓕᖁᔭᖏᓐᓂᒃ ᓱᕋᐃᔪᖃᓐᓂᐊᓂᒃ. ᑕᐃᒪᓕ 

ᑭᒡᓕᓯᓂᐊᕆᔨᑦ ᐃᓱᒪᓕᐅᕆᒍᑎᒃ ᐱᔪᓐᓇᓐᓂᖃᓐᓂᒻᒥᓂᒃ ᐅᖃᐅᓯᔪᒧᑦ ᑲᒪᒋᔭᔅᓴᓕᐊᒧᑦ ᑖᓐᓇᓗ ᐅᓐᓂᓪᓘᑎᖓ 

ᐱᕕᖃᓐᓂᖓᓂᒃ ᑐᑭᓯᓇᖅᑐᒥᒃ ᓴᖅᑭᔾᔪᑎᐅᔪᒥᒃ ᓱᕋᐃᓂᒻᒥᒃ ᑖᔅᓱᒥᖓ NNI ᐊᑐᐊᒐᖓᓂᒃ, ᑭᒡᓕᓯᓂᐊᕆᔨᖏᑦ 

ᑕᓴᖅᑎᑦᑎᓗᑎᒃ ᐅᓐᓂᓪᓗᒃᑐᕕᓂᒻᒧᑦ ᑖᒃᑯᓄᖓᓗ ᐃᓚᒋᔭᐅᔪᓄᑦ ᐱᔪᒪᓯᒪᔭᖏᑦ ᐊᒃᑐᖅᑕᐅᓂᖃᓐᓂᐊᖅᑐᑦ 

ᑕᒪᓐᓇ ᕿᒥᕐᕈᔭᐅᓂᐊᓐᓂᖓᓂᒃ. 

9.16 ᑭᒡᓕᓯᓂᐊᕆᔨᖏᑦ ᓴᖅᑮᓗᑎᒃ ᐊᐅᓚᓂᐊᓄᑦ ᒪᓕᒐᓂᒃ ᐱᔪᓐᓇᖁᓪᓗᒋᑦ ᐃᓚᐅᖃᑕᐅᔪᑦ ᐅᓐᓂᓪᓘᑎᒧᑦ 

ᑐᑭᓯᐅᒪᔾᔪᑎᓂᒃ ᑕᑯᔅᓴᕈᐃᓂᖏᓄᑦ ᑎᑎᕋᖅᓯᒪᔪᓂᓪᓗ ᑕᒪᐃᓐᓂᒃ ᑭᒃᑯᓕᒫᓅᖓᔪᒃᑯᑦ ᑲᙳᓇᖅᑐᓕᕆᔾᔪᑎᓪᓗ 

ᑕᑯᔭᐅᔪᔅᓴᐅᖏᑦᑐᓂᒃ. ᑐᑭᓯᐅᒪᔾᔪᑏᑦ ᑎᑎᕋᖅᓯᒪᔪᓪᓗ ᑲᙳᓇᖅᑎᑕᐅᔪᑦ ᐊᑐᐃᓐᓇᐅᓂᐊᖅᖢᑎᒃ ᑖᒃᑯᓄᖓ 

ᐃᓚᒋᔭᐅᔪᒧᑦ ᑐᓐᓂᕆᓯᔪᒧᑦ, ᓄᓇᕘᑉ ᒐᕙᒪᒃᑯᖏᓐᓄᑦ, ᑭᒡᓕᓯᓂᐊᕆᔨᓄᑦ ᐃᖅᑲᓇᐃᔭᖅᑎᖏᓄᑦ, 

ᒪᓕᒐᓕᕆᔨᐊᓄᑦ ᖃᐅᔨᒪᔨᑕᖏᓄᓪᓗ ᐊᖏᖅᑕᐅᓯᒪᔪᑦ ᑭᒡᓕᓯᓂᐊᕆᔨᖏᓄᑦ ᕿᒥᕐᕈᔪᓐᓇᖅᑎᑕᐅᓪᓗᑎᒃ 

ᑲᙳᓇᖅᑐᓂᒃ ᑎᑎᖅᑲᓂᒃ. ᑭᓇᑐᐃᓐᓇᖅ ᒪᑐᐃᖅᓯᒪᕝᕕᐅᔪᖅ ᑲᙳᓇᖅᑎᑕᓄᑦ ᑐᑭᓯᐅᒪᔾᔪᑎᓄᑦ ᑎᑎᖅᑲᓂᓪᓗ 

ᐅᖃᐅᓯᖃᕆᐊᖃᖏᑦᑐᖅ ᑖᒃᑯᓂᖓ ᕿᒥᕐᕈᖃᓯᐅᑎᔭᒥᓂᒃ ᐊᓯᓕᒫᓄᑦ ᐊᖏᖅᑕᐅᓯᖏᑦᑐᑦ ᑭᒡᓕᓯᓂᐊᕆᔨᖏᓄᑦ 

ᐱᔪᓐᓇᓐᓂᖏᓄᑦ ᑕᒪᒃᑯᓂᖓ ᑲᙳᓇᖅᑎᑕᐅᔪᓂᒃ.  

9.17 ᓇᐅᒃᑯᑐᐃᓐᓇᖅ ᑭᒡᓕᓯᓂᐊᕆᔨᖏᑦ ᑲᒪᒋᔭᖃᓐᓂᐊᕈᑎᒃ ᕿᒥᕐᕈᐃᓂᒻᒥᒃ, ᐊᑐᓕᖁᔨᔪᓐᓇᖅᑐᑦ ᓄᖅᑲᖓᔾᔪᑎᒥᒃ 

ᑳᓐᑐᕌᒧᑦ ᓴᓇᔭᐅᒪᓂᒻᒥᒃ ᑖᓐᓇ ᑳᓐᑐᕌᒋᔭᐅᔪᖅ ᓱᓕ ᑐᓂᔭᐅᔭᕇᖅᓯᒪᖏᒃᑯᓂ. ᓇᐅᒃᑯᑐᐃᓐᓇᖅ ᑭᒡᓕᓯᓂᐊᕆᔨᑦ 

ᐊᑐᓕᖁᔨᒍᑎᒃ ᓄᖅᑲᖓᔾᔪᑎᒥᒃ ᑳᓐᑐᕌᒧᑦ ᑐᓐᓂᕆᔭᐅᓂᐊᓂᒃ, ᓄᓇᕘᑉ ᒐᕙᒪᒃᑯᖏᑦ ᐱᔪᓐᓇᖅᐳᑦ, 

ᐊᔾᔨᐅᖏᑦᑐᒃᑯᑦ ᓴᖅᑭᑦᑐᒃᑯᑦ, ᓇᓗᓇᐃᕆᓗᑎᒃ ᑖᒃᑯᐊ ᐱᖁᑎᐅᔪᑦ, ᐱᔨᑦᑎᐅᑏᑦ ᐊᒻᒪᓘᓐᓃᑦ ᓴᓇᓂᐅᔪᑦ 

ᐱᔭᕆᐊᖃᖅᑎᑕᑦ ᑳᓐᑐᕌᒧᑦ ᑐᐊᕕᓐᓇᓐᓂᖏᓂᒃ ᑭᖑᕙᕆᐊᕈᑎᒃ ᑐᓂᓯᒋᐊᒥᓂᒃ ᑭᒃᑯᓕᒫᑦ ᐱᔪᒪᔭᖏᓄᑦ 

ᑐᓗᕈᑎᖃᕋᔭᓐᓂᐊᓂᒃ, ᐊᒻᒪᓗ ᑕᐃᒫᒃ ᑐᓴᖅᑎᑕᐅᒍᑎᒃ, ᑖᒃᑯᐊ ᑭᒡᓕᓯᓂᐊᕆᔨᑦ ᐅᑎᖅᑎᑦᑎᔭᕆᐊᓕᑦ 

ᐊᑐᖁᔭᒥᓂᒃ ᓄᖅᑲᖓᑲᐃᓐᓇᖅᑎᑦᑎᓂᒻᒧᑦ ᑳᓐᑐᕌᑉ ᑐᓂᔭᐅᓂᐊᑕ.  

9.18 ᑭᒡᓕᓯᓂᐊᕆᔨᑦ ᕿᒥᕐᕈᐃᔭᖃᕐᓂᐊᖅᐳᑦ ᐊᐅᓚᓂᖃᖅᑐᒥᒃ ᓇᓕᕌᕆᑦᑎᐊᖅᑐᒥᒃ, ᓱᒃᑲᔪᒥᒃ ᐊᒻᒪᑦᑕᐅᖅ 

ᐱᓕᕆᔾᔪᐊᖅᑐᑎᑐᑦ ᐃᓕᖅᑯᓯᖃᓗᐊᖏᑦᑐᒥᒃ ᐊᔪᖏᑦᑕᕌᖓᒥᒃ. ᑭᒡᓕᓯᓂᐊᕆᔨᑦ ᐊᐅᓚᓂᖓ ᐱᕕᖃᖅᑎᑦᑎᓗᓂ 

ᑕᒪᐃᓐᓂᒃ ᐃᓚᐅᖃᑕᐅᔪᓄᑦ ᒪᑐᐃᖅᓯᒪᓂᒻᒥᒃ ᐅᓂᒃᑳᕆᔭᖃᓪᓗᑎᒃ ᖃᓄᐃᑦᑑᔪᒥᒃ ᐱᔾᔪᑎᖃᒻᒪᖔᖏᑕ, ᐊᒻᒪᓗ 

ᐸᓯᔾᔪᑕᐅᔪᒧᑦ ᑭᐅᔪᓐᓇᕝᕕᖃᖅᑎᑕᐅᓗᑎᒃ. 

9.19 ᑭᒡᓕᓯᓂᐊᕆᔨᑦ ᐊᐅᓚᓂᖏᑦ ᑲᒪᒋᔭᐅᓂᐊᖅᑐᑦ ᐊᖅᑯᑎᖃᓪᓗᑎᒃ ᑎᑎᖅᑲᑎᒍᑦ ᐊᐅᓚᓂᐅᓲᓂᒃ ᑭᓯᐊᓂᓕ 

ᑖᒃᑯᐊ ᑭᒡᓕᓯᓂᐊᕆᔨᑦ ᓇᓗᓇᐃᕆᒍᑎᒃ ᐅᖃᐅᓯᒃᑯᑦ ᓈᓚᒍᒪᓂᒻᒥᓂᒃ ᐱᑕᖃᕆᐊᖃᓐᓂᖓᓂᓪᓗ ᑕᐃᒫᒃ 

ᓱᓕᑦᑎᐊᖅᑐᒥᒃ ᓴᖅᑮᔪᒪᓂᒻᒥᓄᑦ. ᑭᒡᓕᓯᓂᐊᕆᔨᑦ ᑲᑎᒪᑎᑦᑎᓗᑎᒃ ᓈᓚᓐᓂᖃᕈᓐᓇᖅᑐᑦ, ᐊᒻᒪᓘᓐᓃᑦ ᐊᓯᐊᒍᑦ 

ᑕᑯᔅᓴᐅᖃᑎᒌᓐᓂᐅᔪᒃᑯᑦ ᓈᒻᒪᒋᔭᐅᔪᒥᒃ ᑕᑯᔅᓴᕈᖅᑐᑦ ᑲᒪᒋᔭᐅᔪᓐᓇᖁᓪᓗᒋᑦ. 

9.20 ᒪᓕᒃᖢᒋᑦ ᑐᓐᓂᕆᔭᐅᓂᖏᑦ ᑐᑭᓯᐅᒪᔾᔪᑎᔅᓴᐃᑦ ᑖᒃᑯᐊ ᑭᒡᓕᓯᓂᐊᕆᔨᑦ ᑐᓐᓂᕆᓯᓂᐊᖅᐳᑦ ᐊᖅᑮᔭᒥᓂᒃ 

ᑐᐊᕕᕈᓐᓇᓐᓂᓕᒫᒥᓂᒃ ᒪᓕᓪᓗᑎᒃ, ᑭᓯᐊᓂᓕ ᐅᖓᑖᓅᖏᑦᑐᖅ ᐊᕙᑏᑦ ᖁᓖᓪᓗ (30) ᐅᓪᓗᖏᓂᒃ ᑭᖑᓂᐊᑕ 

ᕿᒥᕐᕈᐃᒋᐊᕆᓂᖏᑕ ᑭᒡᓕᓯᓂᐊᕆᔨᖏᑦ. ᐊᔾᔨᐅᖏᑦᑐᒃᑯᑦ ᑕᑯᔅᓴᕈᖅᑐᒃᑯᑦ, ᑭᒡᓕᓯᓂᐊᕆᔨᑦ ᐅᖓᕙᕈᑎᒥᒃ 

ᓇᓗᓇᐃᕆᔪᓐᓇᖅᑐᑦ ᐱᔭᕇᖅᓯᓇᓱᓪᓗᑎᒃ ᖄᒃᑲᓐᓂᐊᒍᑦ ᐊᕙᑏᑦ ᖁᓖᓪᓗ (30) ᐅᓪᓗᖏᓂᒃ. 

9.21 ᑭᒡᓕᓯᓂᐊᕆᔨᑦ ᐊᖅᑮᔪᓐᓇᖅᑐᑦ ᑖᓐᓇ ᐅᓐᓂᓪᓘᑕᐅᔪᖅ ᑕᑯᔅᓴᕈᐃᖏᓐᓂᐊᑕ ᓱᓕᔪᒥᒃ ᓱᕋᐃᓂᕋᕈᑖᓂᒃ 

ᑖᒃᑯᓂᖓ NNI ᐊᑐᐊᒐᖓᓂᒃ ᖁᔭᓈᖅᑕᐅᓗᓂᓗ ᐅᓐᓂᓪᓘᑎᐅᔪᖅ.  

9.22 ᑭᒡᓕᓯᓂᐊᕆᔨᑦ ᐊᖅᑮᔪᓐᓇᕆᕗᑦ ᐅᓐᓂᓪᓘᑕᐅᔪᖅ ᓴᖅᑮᓂᖓᓐᓂᒃ ᓱᕋᐃᓂᐅᔪᒥᒃ ᐊᑐᖁᔭᐅᔪᓄᑦ NNI 

ᐊᑐᐊᒐᖓᓂᒃ ᐊᑐᓕᖁᔨᓗᑎᒃ ᐊᑕᐅᓯᒻᒥᒃ ᐅᓄᓐᓂᖅᓴᓂᓪᓘᓐᓃᑦ ᐅᑯᓂᖓ ᑎᑎᕋᖅᓯᒪᔪᓂᒃ:  

(ᐃ) ᑖᒃᑯᐊ ᓄᓇᕘᑉ ᒐᕙᒪᖏᑦ ᕿᒥᕐᕈᐃᓗᑎᒃ ᐊᖅᑮᓗᑎᓪᓗ ᓂᐅᕕᕋᕐᓂᕐᒧᑦ ᐊᐅᓚᓂᖏᓂᒃ ᐃᓱᒪᒋᓗᒍ 

ᓱᓕᓛᖅ ᐊᑐᖅᑎᑕᐅᓂᖓ ᑖᔅᓱᒪ NNI ᐊᑐᐊᒐᖓᑕ;  

(ᐱ) ᑖᒃᑯᐊ ᓄᓇᕘᑉ ᒐᕙᒪᖏᑦ ᑕᑯᓇᒃᑲᓐᓂᖁᓗᒋᑦ ᐆᒃᑐᕋᐅᑎᕕᓂᒻᒥᒃ ᑕᒪᐃᓐᓂᒃ ᐃᓱᒪᒋᓗᒍ ᓱᓕᓛᖅ 

ᐊᑐᖅᑎᑕᐅᓂᖓ ᑖᔅᓱᒪ NNI ᐊᑐᐊᒐᖓᑕ; 

(ᑎ) ᑖᒃᑯᐊ ᓄᓇᕘᑉ ᒐᕙᒪᖏᑦ ᐊᒧᓯᖁᓗᒋᑦ ᓂᐅᕕᕋᕐᓂᕐᒧᑦ ᐊᐅᓚᓂᐊᓂᒃ ᐊᒻᒪᓘᓐᓃᑦ ᑳᓐᑐᕌᒧᑦ 

ᑐᓐᓂᕆᓯᓂᐊᓂᒃ ᓄᑖᒥᓪᓗ ᐱᔪᒪᔾᔪᑎᒥᒃ ᓴᖅᑮᓗᑎᒃ ᒪᓕᑦᑎᐊᖅᑐᒥᒃ ᑖᔅᓱᒥᖓ NNI ᐊᑐᐊᒐᖓᓂᒃ; 

ᐊᒻᒪᓘᓐᓃᑦ  

(ᑭ) ᑖᒃᑯᐊ ᓄᓇᕘᑉ ᒐᕙᒪᖏᑦ ᑐᓐᓂᕆᓯᓗᑎᒃ ᐅᓐᓂᓪᓗᒃᑎᐅᔪᒥᒃ ᐊᑭᓕᐅᑎᔅᓴᒧᑦ ᐸᓐᓇᐅᑎᕕᓂᐊᑕ 

ᐊᑭᖏᓂᒃ.  

9.23 ᑕᐃᒪᓕ ᓇᓗᓇᐃᕆᑎᓪᓗᒋᑦ ᓇᓪᓕᐊᒃ ᐱᐅᓛᖑᓂᐊᓂᒃ, ᑭᒡᓕᓯᓂᐊᕆᔨᑦ ᐃᓱᒪᒋᔭᖃᕆᐊᓖᑦ ᐱᔾᔪᐊᖑᓂᐊᑕ 

ᓱᕋᐃᓂᐅᔫᑉ, ᐃᓱᖃᕝᕕᐊᑕ ᓱᕋᐃᓂᐅᑉ ᑕᑎᔅᓴᐅᔪᓐᓃᖅᑎᑦᑎᓂᕕᓂᖏᓐᓂᒃ ᐃᓚᐅᔪᓂᒃ, ᑖᒃᑯᐊ ᐃᓚᐅᔪᑦ 

ᖃᐅᔨᒪᓇᑎᒃ ᓴᖅᑮᓚᐅᓐᓂᕕᓂᖏᓐᓂᒃ, ᐊᓯᓕᒫᖏᓪᓗ ᐊᒃᑐᐊᓂᓖᑦ ᑭᒡᓕᓯᓂᐊᕆᔨᑦ ᓈᒻᒪᒐᓱᒋᔭᖏᑦ. 

9.24 ᓄᓇᕘᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓂᐊᖅᑐᑦ ᑕᒪᐃᓐᒃᓂ ᐊᑐᓕᖁᔭᐅᔪᓂᒃ ᓴᖅᑭᑕᐅᔪᑦ ᑭᒡᓕᓯᓂᐊᕆᔨᓄᑦ 

ᐃᓱᖃᕝᕕᓕᒫᖏᓄᑦ ᐱᔪᓐᓇᓐᓂᐊᑕ. ᓇᐅᒃᑯᑐᐃᓐᓇᖅ ᓄᓇᕘᑉ ᒐᕙᒪᖏᑦ ᓴᖅᑮᒍᑎᒃ, ᐱᔾᔪᑎᖃᓐᓂᒻᒧᑦ ᓱᓕᔪᒥᒃ 

ᓂᐅᕕᕋᕐᓂᕐᒧᑦ ᑲᒪᔾᔪᑎᖏᓂᒃ ᐊᒻᒪᓗ ᑭᒃᑯᓕᒫᓄᑦ ᐊᑐᐊᒐᐅᓲᓂᒃ, ᐊᔪᓐᓂᖓᓂᒃ ᐊᑐᓕᖅᑎᑦᑎᓂᒻᒥᒃ ᐃᓚᖏᓂᒃ 

ᑕᒪᐃᓐᓂᓪᓘᓐᓃᑦ ᐊᑐᓕᖁᔭᐅᔪᓂᒃ ᓴᖅᑭᑕᐅᔪᑦ ᑭᒡᓕᓯᓂᐊᕆᔨᓄᑦ, ᑎᑎᖅᑲᑎᒍᑦ ᐱᔾᔪᑎᒥᓂᒃ ᓴᖅᑮᓗᑎᒃ 

ᐃᓗᐊᒍᑦ ᐱᖓᓱᑦ ᐊᕙᑏᑦ (60) ᐅᓪᓗᖏᒍᑦ ᑐᓂᔭᐅᓂᕕᓂᐊᓂᒃ ᑭᒡᓕᓯᓂᐊᕆᔨᑦ ᐋᖅᑭᑦᑕᖓᓂᒃ 

ᑎᑎᖅᑲᑎᒍᓪᓗ ᓴᖅᑮᓗᑎᒃ ᐱᔾᔪᑎᒥᓂᒃ ᑖᒃᑯᓄᖓ ᑭᒡᓕᓯᓂᐊᕆᔨᓄᑦ ᐃᓚᐅᖃᑕᐅᔪᓄᓪᓗ.  

9.25 ᐊᑭᓕᒐᒃᓴᐅᔪᑦ ᐅᓐᓂᓪᓘᑕᐅᔪᒧᑦ ᐃᓱᒪᖅᓲᑕᐅᕗᑦ ᑖᒃᑯᓄᖓ ᑭᒡᓕᓯᓂᐊᕆᔨᖏᓄᑦ.  

9.26 ᒐᕙᒪᖏᑦ ᓄᓇᕘᑉ, ᐊᖅᑯᑎᖃᓪᓗᑎᒃ NNI ᑎᑎᕋᕝᕕᓕᕆᔨᖏᓂᒃ, ᑲᒪᒋᔭᖃᓐᓂᐊᖅᑐᑦ ᐸᐃᑉᐹᓕᕆᔾᔪᑎᖏᓂᒃ 

ᐱᔨᑦᑎᐅᑎᓂᒃ ᐊᑭᓕᐅᑎᓪᓗ ᑖᒃᑯᓄᖓ ᑭᒡᓕᓯᓂᐊᕆᔨᑦ ᒪᓕᓪᓗᓂᒋᑦ ᐊᑐᐊᒐᓕᐊᕆᓯᒪᔭᖏᑦ ᐊᐅᓚᑦᑎᔨᖏᓄᑦ.  

 

10.0 ᐊᑐᖅᑐᐊᕈᑏᑦ  

 

10.1 ᑖᓐᓇ NNI ᐊᑐᐊᒐᖓ ᐊᑑᑎᖃᕆᕗᖅ ᕿᒥᕐᕈᔭᐅᓂᖏᓄᑦ ᑐᓐᓂᕆᔭᐅᓂᖏᓄᓪᓗ ᐊᑐᖅᑐᐊᕈᑎᒧᑦ ᑳᓐᑐᕌᑦ 

ᐱᔭᐅᓲᖑᔪᑦ ᓄᓇᕘᑉ ᒐᕙᒪᒃᑯᖏᓐᓄᑦ. 

 

11.0 ᖃᑯᑎᒃᑯᑦ ᕿᒥᕐᕈᔭᐅᓂᖓ 

 

11.1 ᐃᓗᓕᕆᔭᖏᑦ ᐊᑐᖅᑎᑕᐅᓂᖏᑕᓗ NNI ᐊᑐᐊᒐᖓᑕ ᕿᒥᕐᕈᔭᐅᖃᑦᑕᓐᓂᐊᖅᑐᑦ ᐋᖅᑭᒋᐊᖅᑕᐅᖃᑦᑕᓪᓗᑎᓪᓗ 

ᖃᑯᑎᐅᔪᒃᑯᑦ ᓇᓗᓇᐃᖅᓯᒪᔪᒃᑯᑦ ᑖᒃᑯᐊ ᐃᖏᕐᕋᓂᖏᑦ ᑕᑯᔅᓴᕈᖅᑕᐅᓇᓱᑦᑐᓄᑦ ᐱᕚᓪᓕᖁᓪᓗᒋᑦ ᓴᖅᑭᔮᖅᑐᒃᑯ 

ᐃᒡᓗᐃᓐᓇᖅᓱᖏᑦᑐᒥᓪᓗ ᐃᓕᖅᑯᓯᖃᖅᑐᒥᒃ.  

11.2 ᐃᓕᓴᕆᔭᐅᒪᔪᖅ ᑖᒃᑯᐊ ᓴᖅᑭᑎᑕᐅᓂᖏᑦ ᑕᑯᔅᓴᕈᖅᑕᐅᓇᓱᐊᖅᑐᑦ ᐃᓗᐊᒍᑦ NNI ᐊᑐᐊᒐᖓᑕ ᐊᕐᕌᒍᒐᓴᒃᑯᑦ 

ᑭᓯᐊᓂ ᓱᓕᓛᒥᒃ ᑕᑯᔅᓴᐅᖃᑦᑕᓕᑕᐃᓐᓇᓐᓂᐊᓐᓂᖏᑕ ᐃᖏᕐᕋᓂᖓ ᖃᐅᔨᓵᕆᔭᐅᔅᓲᔭᓪᓗᓂ.  

 

12.0 ᕿᒥᕐᕈᔩᑦ ᑲᑎᒪᔨᕋᓛᖓ  

 

12.1 ᑕᐃᒪᓕ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓂᒃ ᐃᓚᖃᐅᓪᓗᓂ ᑭᒡᒐᖅᑐᐃᔨᓂᒃ ᑎᒃᑯᐊᖅᑕᐅᔪᑦ 

ᓄᓇᕘᑉ ᒐᕙᒪᒃᑯᖏᓄᑦ ᓄᓇᕗᑦ ᑐᙵᕕᒃ ᑎᒥᖁᑖᓄᓪᓗ ᓴᖅᑭᑕᐅᓂᐊᕆᕗᖅ ᕿᒥᕐᕈᐃᖁᓪᓗᒋᑦ ᐊᑐᖅᑕᐅᓂᐊ 

NNI ᐊᑐᐊᒐᖓ ᓇᓗᓇᐃᖅᓯᒪᔪᒃᑯᑦ ᐅᓪᓗᖁᑎᒋᔭᖏᒍᑦ. ᑖᓐᓇ ᑲᑎᒪᔨᕋᓛᖅ ᐃᒃᓯᕙᐅᑕᖃᓪᓗᓂ ᒪᕐᕉᓐᓂᒃ 

ᑭᒡᒐᖅᑐᐃᔨᒧᑦ ᓄᓇᕘᑉ ᒐᕙᒪᒃᑯᖏᓄᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖁᑖᓂᒃ ᑖᒃᑯᐊ ᐅᓄᓐᓂᖏᑦ 

ᑭᒡᒐᖅᑐᐃᓂᖏᓪᓗ ᐃᓚᒋᔭᐅᔪᑦ ᐊᖅᑭᒃᑕᐅᖃᑦᑕᓪᓗᑎᒃ ᐊᖏᖃᑎᒌᓐᓂᖏᒍᑦ ᓇᓗᓇᐃᕆᓗᑎᒃ ᑕᒪᒃᑯᓂᖓ. 

12.2 ᑖᓐᓇ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᑲᑎᖃᑦᑕᓐᓂᐊᖅᐳᑦ ᑕᖅᑮᑦ ᐱᖓᓱᑦ ᐊᓂᒍᕌᖓᑕ 

ᐊᒻᒪᓘᓐᓃᑦ ᓈᒻᒪᒐᓱᒋᔭᐅᔪᒃᑯᑦ ᐅᓪᓗᖁᑎᒃᑯᑦ ᑲᑎᒪᔨᕋᓛᑦ ᐃᒃᓯᕙᐅᑕᕆᔭᖏᓄᑦ.  

12.3 ᑖᒃᑯᐊ ᐃᓱᖃᕈᑎᖏᑦ ᑲᒪᒋᔭᔅᓴᖏᓄᑦ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑕ ᐅᐃᒍᔭᐅᓯᒪᔪᑦ 

ᑕᐃᒍᖅᑕᐅᓪᓗᑎᒃ ᐅᐃᒍᖓ ᐱ.  

12.4 ᐃᓚᒋᓪᓗᒍ ᐱᓕᕆᐊᔅᓴᕆᔭᖏᓄᑦ, ᑖᓐᓇ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᓴᓇᓂᐊᖅᐳᑦ 

ᐊᑐᖅᑎᑦᑎᓗᑎᒃ ᓇᓗᓇᐃᖅᓯᒪᔪᓂᒃ ᐊᐅᓚᓂᐅᓲᓂᒃ ᕿᒥᕐᕈᐃᔾᔪᑎᔅᓴᖏᑦ ᐃᖏᕐᕋᓂᖏᓄᑦ ᑕᑯᔅᓴᕈᕋᓱᑦᑕᖏᓄᑦ 

ᐊᑐᓕᖁᔨᔾᔪᑎᓂᓪᓗ ᐋᖅᑭᒋᐊᕈᑎᓄᑦ ᐊᓯᔾᔨᐅᑎᖏᑕ NNI ᐊᑐᐊᒐᖓᑕ. 

12.5 ᐃᓚᒋᓪᓗᒍ ᐱᓕᕆᐊᔅᓴᕆᔭᖏᓄᑦ, ᑖᓐᓇ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖓ ᑕᑯᓇᖃᑦᑕᓪᓗᓂ 

ᐅᔾᔨᖅᓴᐅᑎᓂᒃ ᐊᑐᖅᑎᑦᑎᓂᒻᒧᓪᓗ ᐃᓱᒫᓘᑕᐅᔪᓂᒃ ᐊᑐᖅᑎᑦᑎᓇᓱᓐᓂᒻᒧᑦ NNI ᐊᑐᐊᒐᖓᓂᒃ ᓴᖅᑭᑦᑐᓂᒃ. 

12.6 ᑖᒃᑯᐊ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᓗᐃᑦᑑᔪᒥᒃ ᑕᑯᓇᓐᓂᖃᓐᓂᐊᖅᑐᑦ ᑖᔅᓱᒥᖓ NNI 

ᐊᑐᐊᒐᖓᓂ ᑕᓪᓕᒪᑦ (5) ᐊᕐᕌᒍᑦ ᐊᓂᒍᕌᖓᑕ ᐊᒻᒪᓘᓐᓃᑦ ᑎᓕᔭᐅᒍᑎᒃ ᒥᓂᔅᑕᐃᑦ ᑲᑎᒪᔨᖏᓄᑦ 

ᑐᓴᕆᐊᓚᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ.  

12.7 ᑖᒃᑯᐊ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᑐᓂᖃᑦᑕᓐᓂᐊᖅᑐᑦ ᑕᒪᐃᓐᓂᒃ ᐱᓕᕆᔭᒥᓂᒃ ᑖᒃᑯᓄᖓ 

ᓄᓇᕘᑉ ᒐᕙᒪᖏᓄᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑖᓄᓪᓗ.  

12.8 ᑲᒪᒋᔭᖃᓪᓗᑎᒃ ᐱᓕᕆᐊᔅᓴᒥᓂᒃ, ᑖᒃᑯᐊ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐱᓕᕆᐊᖃᓐᓂᐊᖅᑐᑦ 

ᑐᓴᕋᓱᐊᖃᑦᑕᓪᓗᑎᒃ ᑭᒃᑯᓕᒫᓂᒃ ᓄᓇᕗᒻᒥ ᑐᓴᕋᓱᐊᖃᑦᑕᓪᓗᑎᓪᓗ ᐱᓕᕆᐊᖃᕈᒪᔪᓂᒃ ᐃᓚᒋᔭᐅᔪᓂᒃ. ᑕᐃᒪᓕ 

ᑭᒡᓕᖃᖅᑎᑕᐅᓇᓂ ᐱᔪᓐᓇᓐᓂᖓ NNI ᐊᑐᐊᒐᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐊᓯᖏᓐᓂᒃ ᐱᔭᒃᓴᒥᓂᒃ 

ᑐᓴᖅᑕᐅᑎᑦᑎᔪᓐᓇᓪᓗᑎᒃ, ᑖᒃᑯᐊ ᖃᑯᑎᒃᑯᑦ ᐊᕐᕌᒍᒐᓴᓄᓪᓘᓐᓃᑦ ᕿᒥᕐᕈᐃᓃᑦ ᐅᓂᒃᑳᕆᔭᖏᑦ ᑕᐃᒪᙵᑦ 

ᑭᒃᑯᓕᒫᓄᑦ ᐅᖃᓕᒫᒐᔅᓴᐅᖃᑦᑕᓐᓂᐊᖅᐳᑦ. 

 

13.0 ᑮᓇᐅᔭᑎᒍᑦ ᓱᓇᒃᑯᑖᕆᓂᐊᖅᑕᖏᑦ  

 

13.1 ᑖᒃᑯᐊ ᑮᓇᐅᔭᖅᑑᑎᖏᑦ ᓄᓇᕘᑉ ᒐᕙᒪᒃᑯᖏᑕ ᐊᑖᒍᑦ NNI ᐊᑐᐊᒐᖓᑕ ᑭᒡᓕᓯᓂᐊᕆᓯᒪᕗᖅ ᑮᓇᐅᔭᔅᓴᖏᑦ 

ᐊᖏᖅᑕᐅᔭᕆᐊᖃᓲᖑᑎᓪᓗᒋᑦ ᑮᓇᐅᔭᖅᑑᑎᔅᓴᓕᐊᖑᔪᒃᑯᑦ ᓄᓇᕘᑉ ᒪᓕᒐᓕᐅᕝᕕᖓᒍᑦ ᐊᒻᒪᓗ ᓈᒻᒪᒃᑐᒥᒃ 

ᐊᑐᖅᑐᔅᓴᓂᒃ ᑮᓇᐅᔭᖏᑦ ᓈᒻᒪᒃᑯᑎᒃ ᑐᕌᖓᔪᖁᑎᖏᒍᑦ ᑮᓇᐅᔭᖏᓐᓂᒃ ᐊᕐᕌᒍᐊᑕ ᑮᓇᐅᔭᐅᑉ ᐊᑐᕋᔅᓴᖏᑦ 

ᑖᔅᓱᒧᖓ ᓇᓗᓇᐃᖅᓯᒪᔪᒧᑦ ᑮᓇᐅᔭᖅᑑᑎᖏᑦ, ᐊᒻᒪᓗ ᐊᓯᓕᒫᖏᓐᓂᒃ ᐊᑐᖁᔭᐅᔪᑦ ᓇᓪᓕᖅᓯᒪᒍᑎᒃ ᐅᖃᐅᓯᔪᑦ 

ᐃᓗᐊᒍᑦ ᑮᓇᐅᔭᓕᕆᓂᒻᒧᑦ ᑲᒪᒋᔭᐅᔾᔪᑎᖏᓄᑦ ᒪᓕᒐᖅ, R.S.N.W.T. (Nu) 1988, C.F-4. 

 

14.0 ᑳᓐᑯᕌᓄᑦ ᐊᑐᐊᒐᖅ ᓄᓇᕘᑉ ᒐᕙᒪᖏᑕ ᒥᕐᖑᐃᖅᓯᕝᕕᕋᓛᖏᓄᑦ  

 

14.1 ᒪᓕᒃᖢᒍ ᐅᖃᐅᓯᖅᑕᖓ 5.3 ᐃᓗᐊᒍᑦ ᑕᒪᐃᓐᓅᖓᔪᖅ ᐃᓄᐃᑦ ᐊᒃᑐᖅᑕᐅᓂᖏᓄᑦ ᐱᕚᓪᓕᐅᑎᖏᓄᓪᓗ 

ᐊᖏᕈᑎᖓᑕ (IIBA) ᓄᓇᕘᑉ ᒥᕐᖑᐃᖅᓯᕝᕕᕋᓛᖏᓄᑦ, ᑖᓐᓇ NNI ᐊᑐᐊᒐᖓ ᐊᑐᖅᑕᐅᓯᒪᔪᖅ ᒫᔾᔨ 17, 

2000 ᑲᔪᓯᓂᐊᖅᑐᖅ ᐊᑐᖅᑕᐅᖏᓐᓇᓪᓗᓂ ᑎᑭᓐᓇᓱᓐᓂᐊᑕ ᐊᑑᑎᖃᖅᑐᑦ ᐃᓚᒋᔭᖏᑦ ᑖᔅᓱᒪ NNI 

ᐊᑐᐊᒐᖓᑕ ᓈᒻᒪᒋᔭᐅᓕᕈᑎᒃ ᐊᑎᓕᐅᖅᑎᐅᔪᓄᑦ ᐊᖏᖃᑎᒌᒍᑎᒧᑦ ᐆᒧᖓ. 

14.2 ᑖᒃᑯᐊ ᒥᕐᖑᐃᖅᓯᕝᕕᕋᓛᓄᑦ-ᑐᕌᖓᔪᑦ ᒪᓕᖁᔭᐅᔪᑦ ᑳᓐᑐᕌᓄᑦ ᐱᔅᓇᓯᓄᓪᓗ ᒪᑐᐃᕈᑎᔅᓴᓄᑦ ᐅᐃᒍᔭᐅᓯᒪᕗᑦ 

ᑕᐃᒍᖅᑕᐅᓪᓗᓂ ᐅᐃᒍᖓ ᑎ.  

14.3   ᑖᓐᓇ ᒥᓂᔅᑕ ᐱᓕᕆᕝᕕᒻᒧᑦ ᑲᒪᒋᔭᖃᖅᑐᖅ ᐆᒪᐅᑉ ᑎᑎᕋᖅᓯᒪᔫᑉ (ᑳᓐᑐᕌᓄᑦ ᐊᑐᐊᒐᖅ ᓄᓇᕘᑉ 

ᒥᕐᖑᐃᖅᓯᕝᕕᕋᓛᖏᓄᑦ) ᐃᓗᐊᓂ NNI ᐊᑐᐊᒐᖓᑕ ᓴᖅᑮᓂᐊᖅᑐᖅ ᑖᓐᓇ ᐊᑐᐊᒐᖅ ᐊᑐᓕᖅᑎᑕᐅᓂᐊᖅᑐᖅ 

ᒪᓕᓪᓗᒍ ᑐᕌᒐᓕᐊᖑᔪᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ.  

 

15.0 ᑲᒪᒋᔭᖃᖅᑎᐅᔪᖅ ᑖᔅᓱᒥᖓ NNI ᐊᑐᐊᒐᖓᓂᒃ 

15.1 ᑖᓐᓇ ᒥᓂᔅᑕ ᐱᓕᕆᕝᕕᒻᒧᑦ ᑲᒪᒋᔭᖃᖅᑐᖅ ᐊᑐᓕᖅᑎᑕᐅᓂᐊᓄᑦ NNI ᐊᑐᐊᒐᖓ (ᑭᓯᐊᓂᓕ ᑲᒪᖏᑦᑐᖅ 

ᓄᓇᕘᑉ ᒥᕐᖑᐃᖅᓯᕝᕕᕋᓛᖏᓐᓂᒃ) ᑲᒪᒋᔭᖃᓐᓂᐊᖅᑐᖅ ᑖᒃᑯᐊ ᐊᑐᐊᒐᖓᓂ ᑕᑯᔅᓴᕈᕋᒡᓴᓕᐊᖑᔪᑦ ᑎᑭᐅᒪᓂᑦ 

ᐅᐹᕆᔭᐅᒐᓗᐊᒻᒪᖔᖏᓐᓂᒃ ᐅᓂᒃᑳᕆᔭᔅᓴᖏᓄᓪᓗ ᐊᕐᕌᒍᑕᒫᖅ ᖃᓄᐃᑦᑑᓂᖏᑕ ᒥᓂᔅᑕᐃᑦ ᑲᑎᒪᔨᖏᓄᑦ 

ᑖᔅᓱᒧᖓ NNI ᐊᑐᐊᒐᖓᑕ ᐊᑐᖅᑕᐅᓂᐊᓄᑦ. 

ᐃᓚᖓ 2 – ᐊᑐᓕᖅᑎᑕᐅᓂᖓ ᐊᖏᕈᑎᐊᓛᖅ 24 ᓄᓇᕗᒻᒥ ᓄᓇᑖᕈᑎᒧᑦ ᐊᖏᕈᑎᒻᓚᕆᐊᓂ  

 

16.0 ᑕᑯᔅᓴᕈᖅᑕᐅᓇᓱᒃᑐᑦ ᐃᓚᖓᓂ 2 ᑖᔅᓱᒪ NNI ᐊᑐᐊᒐᖓᑕ 

 16.1 ᒪᓕᒃᖢᒋᑦ ᐃᓗᓕᕆᔭᖏᑦ ᐊᖏᕈᑎᐊᓛᑉ 24 ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ, ᑕᑯᔅᓴᕈᕋᓱᑦᑕ 

ᐃᓗᐊᓂ ᐃᓚᖓᓂ 2 ᑖᔅᓱᒪᐅᑉ NNI ᐊᑐᐊᒐᖓᑕ ᐅᑯᐊᖑᕗᑦ ᑎᑎᕋᖅᓯᒪᓪᓗᑎᒃ:  

(ᐃ) ᐃᓚᐅᕚᓪᓕᕈᓐᓇᖁᓪᓗᒋᑦ ᐃᓄᐃᑦ ᐱᔅᓇᓯᖁᑎᖏᑦ ᒪᑐᐃᖅᐸᓪᓕᐊᔪᓄᑦ ᐱᔅᓇᓯᖃᖅᑎᓄᑦ ᓄᓇᕘᑉ 

ᓄᓇᑖᕈᑎᒧᑦ ᐊᒡᒍᖅᓯᒪᓂᐊᑕ ᑮᓇᐅᔭᓕᐅᕋᓱᐊᕈᑎᒋᓲᖏᓐᓂᒃ;  

(ᐱ) ᐊᖏᓕᒋᐊᓪᓗᒍ ᑲᒪᒋᔭᖃᕈᓐᓇᓐᓂᖏᑦ ᐃᓄᐃᑦ ᐱᔅᓇᓯᖏᑦ ᑳᓐᑐᕌᓄᑦ ᐊᑭᑦᑐᕋᐅᑎᖃᕈᓐᓇᖅᓯᓗᑎᒃ;  

(ᑎ) ᐊᔭᐅᕆᓗᒍ ᐃᖅᑲᓇᐃᔭᖅᑎᑦᑎᓂᖅ ᐃᓄᓐᓂᒃ ᑭᒡᒐᖅᑐᐃᕋᓱᓪᓗᒍ ᐊᒥᓲᓂᕆᔭᖏᑕ ᐳᓴᓐᑎᖓ ᒪᓕᓪᓗᒍ 

ᐃᓄᒋᐊᓐᓂᓕᒫᖓ ᑕᑯᓗᒍ ᓄᓇᕘᑉ ᓄᓇᑖᕈᑎᒧᑦ ᐊᒡᒍᖅᓯᒪᓂᐊᑕ ᓴᓇᔨᖁᑎᒋᔭᖏᑦ;  

(ᑭ) ᐊᖏᓪᓕᒋᐊᕋᓱᓪᓗᒍ ᐃᓯᕈᓐᓇᓐᓂᖏᑦ ᐃᓄᐃᑦ ᑕᒪᒃᑯᓄᖓ ᐃᖅᑲᓇᐄᔭᖅᖢᑎᒃ-ᐱᓕᒻᒪᔅᓴᖅᑕᐅᓃᑦ, 

ᐸᐃᑉᐹᖅᑖᕋᓱᐊᕈᑎᑦ, ᐊᔪᕈᓐᓃᖅᓴᐅᑎᐅᓲᑦ, ᐃᓕᓐᓂᐊᕈᑎᒃᑯᑦ ᐱᕚᓪᓕᕈᓐᓇᐅᑎᓕᕆᓂᖅ ᐊᓯᖏᓪᓗ 

ᐃᖅᑲᓇᐃᔮᒥᒃ ᑕᑯᔅᓴᕈᖅᑕᐅᓲᑦ ᐱᓕᕆᔪᓐᓇᐅᑎᓕᕆᔪᓄᑦ ᑳᓐᑐᕌᖃᓐᓂᒃᑯᓪᓗ; ᐊᒻᒪᓗ  

(ᒋ) ᓴᖅᑮᓇᓱᐊᓪᓗᑕ ᐳᖅᑐᓂᖅᓴᓂᒃ ᒪᑐᐃᕈᑎᔪᓂᒃ ᐃᓄᓐᓄᑦ ᐱᓕᒻᒪᔅᓴᕈᑎᒃᑯᑦ ᐊᑐᖅᓯᒪᔭᖃᓐᓂᒻᒥᓪᓗ 

ᓴᓇᑎᓪᓗᒋᑦ ᐱᓕᕆᔭᔅᓴᓄᑦ ᑳᓐᑐᕌᖑᔪᒧᑦ ᐃᑲᔪᐃᔾᔪᑎᖃᖅᑎᑕᐅᓗᓂ ᐃᓄᓐᓂᒃ ᑲᔪᓯᑦᑎᐊᖅᑐᒥᒃ 

ᓴᖅᑮᔾᔪᑎᓂᒃ ᐱᔅᓇᓯᒥᒃ, ᐊᐅᓚᑦᑎᓂᒻᒥᒃ ᑲᒪᒋᔭᖃᓐᓂᒻᒥᓪᓗ ᐅᑭᐅᖅᑕᖅᑐᒥᒃ ᐱᔅᓇᓯᖃᖅᑎᐅᔪᓄᑦ.  

 16.2 ᑖᓐᓇ NNI ᐊᑐᐊᒐᖓ ᑐᑭᓕᐅᕆᔭᐅᓂᐊᖅᐳᖅ ᐊᑐᖅᑎᑕᐅᓗᓂᓪᓗ ᐃᓕᖅᑯᓯᖃᓪᓗᓂ ᒪᓕᑦᑐᒥᒃ ᑕᐅᑦᑐᒑᓄᑦ 

ᑐᕌᒐᕆᓇᓱᑦᑕᖓᑕᓗ ᑖᔅᓱᒪ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᑕ. 

 16.3 ᑐᕌᖓᓪᓗᓂ ᐱᔾᔪᑎᒋᔮᓄᑦ ᑖᔅᓱᒪ NNI ᐊᑐᐊᒐᖓᑕ, ᓇᖕᒥᓂᖃᓐᓂᖅ ᐃᓅᑉ ᐱᔅᓇᓯᒋᔭᖏᑦ ᑐᑭᖃᖅᑎᑕᐅᓂᖓ 

ᒪᓕᑦᑎᐊᖁᔭᐅᕗᖅ ᑕᐅᑦᑐᒑᓄᑦ ᑐᕌᒐᕆᓇᓱᑦᑕᖓᑕᓗ ᑖᔅᓱᒪᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᑕ ᐊᒻᒪᓗ 

ᐃᓕᖅᑯᓯᖃᖅᑐᒥᒃ ᓴᓇᔭᐅᓯᒪᔪᒥᒃ ᐊᔭᐅᖅᑐᐃᓇᓱᐊᕆᓂᖅ ᑮᓇᐅᔭᑎᒍᑦ ᐱᕚᓪᓕᐅᑎᔅᓴᓂᒃ ᐃᓄᐃᑦ ᐱᔅᓇᓯᖏᑦ 

ᒐᕙᒪᐅᑉ ᑳᓐᑐᕌᑎᒍᑦ ᐊᐅᓚᔾᔭᒋᐊᕆᔾᔪᑎᒋᓲᖏᒍᑦ. ᐱᓗᐊᖅᑐᒥᓪᓕ, ᓇᓗᓇᐃᖅᓯᓇᓱᓐᓂᒻᒧᑦ ᐃᑲᔫᑎᖃᓐᓂᖓ 

ᐃᓅᑉ ᓇᖕᒥᓂᖃᖃᑕᐅᓂᖓ, ᐅᑯᐊ ᑎᑎᕋᖅᓯᒪᔪᑦ ᐃᓱᒪᒋᔭᔅᓴᐃᑦ ᐊᑐᖅᑕᐅᑐᐃᓐᓇᕆᐋᓖᑦ ᓄᓇᕗᑦ ᑐᙵᕕᒃ 

ᑎᒥᖁᑖᑕ: 

 (ᐃ) ᐃᓱᖃᓐᓂᖓ ᓇᖕᒥᓂᖃᓐᓂᖏᑕ ᑎᒥᐅᔪᒥᒃ ᐃᓄᒋᔭᖏᑦ; 

 (ᐱ) ᐃᓱᖃᓐᓂᖓ ᐊᐅᓚᑦᑎᔨᐅᓂᖏᓄᑦ ᑎᒥᐅᔪᒥᒃ ᐃᓄᒋᔭᖏᑕ;  

 (ᑎ) ᐃᓱᖃᓐᓂᖓ ᑲᒪᒋᔭᖃᓐᓂᕆᔭᖏᑕ ᑎᒥᐅᔪᒥᒃ ᐃᓄᒋᔭᖏᑕ; ᐊᒻᒪᓗ 

 (ᑭ) ᐱᓯᒪᔭᐅᑦᑎᓐᓂᖏᑦ ᑮᓇᐅᔭᓕᐊᑉ ᐊᒥᐊᒃᑯᒋᓲᖏᑦ ᐃᓄᒋᔭᖏᓐᓄᑦ ᓴᖅᑭᑕᐅᔪᑦ ᐱᕈᐃᔭᓪᓘᓐᓃᑦ 

ᑑᔅᓱᒧᖓ ᑎᒥᐅᔪᒧᑦ.  

 

17.0 ᐆᒃᑐᕋᖅᑐᑦ ᐋᖅᑭᒋᐊᕈᑎᔅᓴᖏᑦ  

 17.1 ᑕᒪᒻᒥᒃ ᐱᖁᑎᑐᐊᓄᑦ ᐊᑭᓕᒐᒃᓴᓕᐊᖑᔾᔪᑎ ᐊᒻᒪᓘᓐᓃᑦ ᐊᓯᖏᑦ ᓂᐅᕕᕋᕈᑎᒧᑦ ᐆᒃᑐᕋᐅᑏᑦ ᐱᖃᐅᓯᑎᔪᑦ 

ᓂᐅᕕᕋᕐᓂᕐᒧᑦ ᐊᐅᓚᓂᖏᓐᓂᒃ ᓇᓗᓇᐃᕆᔪᑦ ᐊᑐᖁᔭᐅᔪᓂᒃ ᐊᖅᐸᓯᓛᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᒪᓕᒋᐊᖃᖅᑐᑦ ᐊᑐᖁᔭᐅᓯᒪᔪᓂᒃ ᑭᒡᓕᓯᓂᐊᕆᔾᔪᑎᓂᒃ ᑕᒪᒃᑯᐊᓗ ᓇᓪᓕᖅᓯᓯᒪᓂᖏᓄᑦ ᐊᑭᑐᓂᔅᓴᖓᑕ 

ᑮᓇᐅᔭᑎᒍᑦ ᐊᓯᔾᔨᕆᐊᖅᕈᑎᔅᓴᒥᒃ ᐋᖅᑭᒋᐊᕈᑎᖃᖅᑐᑦ, ᓇᐅᒃᑯᑐᐃᓐᓇᖅ ᐊᑐᕈᓐᓇᕈᑎᒃ:  

 (ᐃ) 5% ᑕᑯᔅᓴᕈᐃᑐᐊᕈᑎᒃ ᐃᓚᒋᔭᐅᔪᒻᒥᓄᑦ ᐱᖃᖅᑎᓂᒃ ᐃᓄᐃᑦ ᐱᔅᓇᓯᐅᑉ ᐃᓕᖅᑯᓯᐊᓂᒃ, ᒪᓕᒃᖢᒍ 

ᑖᓐᓇ ᐃᓄᐃᑦ ᐱᔅᓇᓯᖏᓄᑦ ᐊᑎᖃᕝᕕᒃ ᑲᒪᒋᔭᐅᓲᖅ ᓄᓇᕗᑦ ᑐᙵᕕᒃ ᑎᒥᖁᑖᓄᑦ, ᐊᑐᓐᓂᐊᖅᖢᓂ 

ᐊᑭᑐᓂᖏᓄᑦ ᐱᖁᑎᑦ ᐊᑐᐃᓐᓇᕈᖅᑕᐅᔪᑦ, ᓴᓇᓃᑦ ᐱᔨᑦᑎᐅᑎᓪᓘᓐᓃᑦ ᐱᓂᕋᖅᑕᐅᔪᖅ, 

ᐱᔭᕇᖅᑕᐅᔪᓪᓗ ᐃᓄᐃᑦ ᐱᔅᓇᓯᖓᓄᑦ ᐊᒻᒪᓘᓐᓃᑦ ᐱᔅᓇᓯᒋᔭᖏᓐᓄᑦ; 

 (ᐱ) ᖄᒃᑲᓐᓂᐊᒍᑦ 5%, ᑕᑯᔅᓴᕈᐃᑐᐊᕈᑎᒃ ᐃᓄᐃᑦ ᐱᔅᓇᓯᐅᑉ ᐃᓕᖅᑯᓯᐊᓂᒃ ᑎᑭᐅᒪᔪᒥᒃ 76% 

ᐅᖓᑖᓄᓪᓘᓐᓃᑦ ᐃᓄᓐᓄᑦ ᓇᖕᒥᓂᕆᔭᐅᓂᖃᓐᓂᖓ, ᐊᑐᓐᓂᐊᖅᖢᓂ ᐊᑭᑐᓂᖏᓄᑦ ᐱᖁᑎᑦ 

ᐊᑐᐃᓐᓇᕈᖅᑕᐅᔪᑦ, ᓴᓇᓃᑦ ᐱᔨᑦᑎᐅᑎᓪᓘᓐᓃᑦ ᐱᓂᕋᖅᑕᐅᔪᖅ, ᐱᔭᕇᖅᑕᐅᔪᓪᓗ ᐃᓄᐃᑦ 

ᐱᔅᓇᓯᖓᓄᑦ ᐊᒻᒪᓘᓐᓃᑦ ᐱᔅᓇᓯᒋᔭᖏᓐᓄᑦ; 

  (ᑎ) ᖄᒃᑲᓐᓂᐊᒍᑦ 5%, ᑕᑯᔅᓴᕈᐃᑐᐊᕈᑎᒃ ᐃᓄᐃᑦ ᐱᔅᓇᓯᐅᑉ ᐃᓕᖅᑯᓯᐊᓂᒃ 100% ᐃᓄᓐᓄᑦ 

ᓇᖕᒥᓂᕆᔭᖅ, ᐊᑐᓐᓂᐊᖅᖢᓂ ᐊᑭᑐᓂᖏᓄᑦ ᐱᖁᑎᑦ ᐊᑐᐃᓐᓇᕈᖅᑕᐅᔪᑦ, ᓴᓇᓃᑦ 

ᐱᔨᑦᑎᐅᑎᓪᓘᓐᓃᑦ ᐱᓂᕋᖅᑕᐅᔪᖅ, ᐱᔭᕇᖅᑕᐅᔪᓪᓗ ᐃᓄᐃᑦ ᐱᔅᓇᓯᖓᓄᑦ ᐊᒻᒪᓘᓐᓃᑦ 

ᐱᔅᓇᓯᒋᔭᖏᓐᓄᑦ; ᐊᒻᒪᓗ 

 17.2 ᐃᓅᑉ ᐱᔅᓇᓯᖓ ᖄᒃᑲᓐᓂᐊᒍᑦ ᐃᓂᓪᓚᖓᓂᖃᑐᐃᓐᓇᕆᐊᓕᒃ ᐋᖅᑭᒋᐊᕈᑎᔅᓴᓄᑦ ᐊᑖᒍᑦ ᐅᖃᐅᓯᖅᑕᖅ 25.1. 

ᑭᓯᐊᓂᓕ, ᑲᑎᓕᒫᓪᓗᒋᑦ ᐊᑭᓕᐅᑎᔅᓴᒧᑦ ᐋᖅᑭᒋᐊᕈᑎᖏᑦ ᐅᖃᐅᓯᐅᔪᑦ ᐊᑖᒍᑦ ᐅᖃᐅᓯᖅᑕᖏᑕ 17.1 ᐊᒻᒪ 

25.1 ᖄᖏᖅᓯᔭᕆᐊᖃᖏᑦᑐᑦ 25% ᑲᑎᓕᒫᓪᓗᒍ ᐊᑭᓕᒐᒃᓴᓕᐊᖓᓄᑦ ᐆᒃᑐᕋᐅᑎᐅᓪᓘᓐᓃᑦ ᐊᑭᓪᓗᐊᖓᓄᑦ. 

 17.3  ᐃᓗᐊᒍᑦ ᓂᐅᕕᕋᓐᓂᐅᑉ ᐊᐅᓚᓂᐊᑕ ᐃᓄᐃᑦ ᐃᖅᑲᓇᐃᔭᓐᓂᖏᓄᑦ ᓇᓗᓇᐃᖅᑕᐅᒍᑎᒃ, ᐋᖅᑭᒋᐊᕈᑖ 

ᑎᑭᐅᒪᓂᐊᖅᖢᓂ 15%-ᒧᑦ. ᐃᖅᑲᓇᐃᔭᖅᑎᑦᑎᓂᖅ ᕿᒥᕐᕈᔭᐅᓲᖅ ᓇᐄᓴᐅᑎᓕᖅᑕᐅᓪᓗᓂᓗ ᐊᓯᖔᖓᒍᑦ 

ᐱᖁᑎᓄᑦ ᐱᔨᑦᑎᕈᑎᓄᓪᓗ ᐊᑐᖅᑕᓂᒃ. ᑲᑎᓕᒫᓪᓗᒋᑦ ᐋᖅᑭᒋᐊᕈᑏᑦ ᐅᖓᑖᓄᑦ 25% ᖄᖏᕆᐊᖃᖏᑦᑐᑦ. 

 17.4 ᑕᐃᒪᓕ ᓄᓇᕘᑉ ᒐᕙᒪᒃᑯᖏᑦ ᓇᓪᓕᖅᓯᓂᐊᕈᑎᒃ ᐊᑐᓐᓂᐊᓐᓂᕋᖅᑕᒥᓂᒃ ᐱᓪᓗᒍ ᓱᓕᔪᒥᒃ ᑐᕌᖅᑎᑕᐅᓂᖓᑕ 

ᐃᓄᐃᑦ ᐃᓕᖅᑯᓯᐊᓂᒃ ᐋᖅᑭᒋᐊᕈᑎᖏᓂᓪᓗ ᐱᔪᓐᓇᖅᑎᑕᐅᔪᑦ ᐊᑖᒍᑦ ᐅᖃᐅᓯᖅᑕᖅ 17.1, ᓄᓇᕗᑦ ᑐᙵᕕᒃ 

ᑎᒥᖁᑖ ᑎᒃᑯᐊᕆᔭᖃᓐᓂᐊᖅᐳᖅ ᐃᓅᑉ ᐱᔅᓇᓯᖏᓂᒃ, ᐊᑎᖃᖃᑕᐅᔪᑦ ᐃᓄᐃᑦ ᐱᔅᓇᓯᖏᑕ ᐊᑎᖃᕝᕕᐊᓂᒃ, 

ᐊᑕᐅᓯᒻᒧᑦ ᐊᒡᒍᖅᓯᒪᓂᐅᔪᓄᑦ ᐱᖓᓲᔪᓂᒃ ᐃᓄᐃᑦ ᓇᖕᒥᓂᖃᐅᓯᖏᓄᑦ ᐅᖃᐅᓯᔪᑦ ᐃᓗᐊᓂ 17.1(ᐃ) ᑎᑭᖢᒍ 

(ᑎ). 

 

18.0 ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖓ  

 18.1 ᓄᓇᕘᑉ ᒐᕙᒪᒃᑯᖏᑦ ᓴᖅᑮᓂᐊᖅᐳᑦ ᒪᓕᒋᐊᖃᖅᑕᐅᔪᓂᒃ ᐊᖅᐸᓯᓛᑦ ᐃᓄᓐᓂᒃ ᐃᖅᑲᓇᐃᔭᖅᑎᓄᑦ ᑎᑭᒐᔅᓴᑦ 

ᓇᐄᓴᐅᑎᖏᓐᓂᒃ ᐊᑐᓂᑦ ᓂᐅᕕᕋᕐᓂᕐᒧᑦ ᐊᐅᓚᓂᐅᔪᓄᑦ, ᐱᑕᖃᑐᐊᕈᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 

ᓇᐄᓴᐅᔾᔪᑎᐅᓲᓂᒃ, ᐃᓱᒪᒋᖃᓯᐅᑎᓗᒋᑦ ᐅᑯᐊ ᑎᑎᕋᖅᑕᐅᓯᒪᔪᑦ: 

(ᐃ) ᖃᓄᐃᑦᑐᓂᒃ ᐱᓕᕆᔪᓐᓇᕆᐊᖃᓐᓂᖏᑦ ᓴᓇᔨᐅᓂᐊᖅᑐᑦ ᐅᖃᐅᓯᐅᔪᒧᑦ ᐃᓱᒪᒋᖁᔭᒧᑦ;  

(ᐱ) ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐊᑐᐃᓐᓇᐅᔪᑦ ᐱᔪᒪᔭᐅᔪᒥᒃ ᐱᔪᓐᓇᓐᓂᖃᖅᑐᑦ ᐱᓕᕆᔪᓐᓇᖅᑐᑦ 

ᓴᓇᓂᐅᔪᒧᑦ ᐅᖃᐅᓯᐅᔪᒥᒃ ᓄᓇᕗᒻᒥ ᓄᓇᓕᒻᒥᓪᓘᓐᓃᑦ ᐊᒻᒪᓘᓐᓃᑦ ᓄᓇᓕᐅᔪᓂᒃ ᐊᒃᑐᐊᓂᓖᑦ 

ᑳᓐᑐᕌᖑᔪᒧᑦ, ᐱᖃᓯᐅᑎᔪᑦ ᐃᓄᐃᑦ ᐸᐃᑉᐹᑖᕋᓱᑦᑐᑦ ᐃᓄᐃᓪᓗ ᐃᓕᓐᓂᐊᖅᑏᑦ ᐊᑎᖃᖃᑕᐅᔪᑦ 

ᐱᓕᒻᒪᔅᓴᐃᓂᒻᒧᑦ ᑕᑯᔅᓴᐅᑎᑕᐅᔪᒥᒃ ᐊᑐᐃᓐᓇᐅᔪᑦ ᐊᑐᐃᓐᓇᐅᓂᐊᖅᑐᓪᓘᓐᓃᑦ ᐱᔭᕆᐊᖃᖅᑕᓂᒃ 

ᓴᓇᔪᓐᓇᖅᑐᓄᑦ ᐱᓕᕆᐊᔅᓴᐅᔪᓂᒃ;  

(ᑎ) ᐊᓯᖏᑦ ᑲᔪᓰᓐᓇᓲᑦ ᓂᕆᐅᒋᔭᐅᔪᓪᓘᓐᓃᑦ ᓴᓇᔪᓕᕆᓃᑦ ᓄᓇᓕᒻᒥ ᓄᓇᓕᐅᔪᓂᓪᓘᓐᓃᑦ ᐊᒃᑐᐊᔪᑦ 

ᑳᓐᑐᕌᒧᑦ ᓴᖅᑮᑐᐃᓐᓇᕆᐊᓖᑦ ᐊᒥᒐᕈᑎᐅᔪᓂᒃ ᓴᓇᓕᒪᔪᓂᒃ ᓴᓇᔨᓯᐅᖃᑕᐅᓗᑎᒃ ᐃᓄᐃᑦ 

ᓴᓇᔨᖏᓐᓂᒃ; ᐊᒻᒪᓗ  

(ᑭ) ᐊᓯᓕᒫᖏᑦ ᐃᓱᒪᒋᔭᐅᔭᕆᐊᓖᑦ ᐊᒃᑐᐊᓂᖃᖅᑐᑦ ᓴᓇᓂᔅᓴᐅᔪᒧᑦ ᐅᖃᐅᓯᕆᔭᐅᔪᒧᑦ ᐃᓗᐊᓂ. 

18.2 ᑕᒪᒃᑯᓄᖓ ᐆᒃᑐᖁᔨᔾᔪᑎᓄᑦ ᐱᖃᓯᐅᔾᔨᔪᑦ ᐃᖅᑲᓇᐃᔮᓂᒃ, ᐊᒻᒪᓗ ᓇᐅᒃᑯᑦ ᑎᑭᑕᔅᓴᐅᔪᖅ ᐃᓄᓐᓂᒃ 

ᐃᖅᑲᓇᐃᔭᖅᑎᓄᑦ ᓇᐄᓴᐅᑎᖓᓂᒃ ᓇᓗᓇᐃᖅᓯᓯᒪᔪᖃᖏᒃᑯᓂ, ᑖᓐᓇ ᐆᒃᑐᖁᔨᔾᔪᑎᐅᔪᖅ ᐃᓚᖃᓪᓗᓂ 

ᕿᒥᕐᕈᐃᔾᔪᑖᑕ ᑭᒡᓕᒋᓲᖏᓐᓂᒃ, ᐊᖅᐸᓯᓛᒃᑯᑦ, ᐃᓕᓯᓗᑎᒃ ᐃᓚᖓᕈᑎᒃ 20% ᐃᓄᓐᓂᒃ ᐃᖅᑲᓇᐃᔭᖅᑎᒧᑦ 

ᑐᕌᖓᔪᒥᒃ ᑭᓯᐊᓂᓕ ᑖᓐᓇ ᑳᓐᑐᕌᒧᑦ ᐊᖏᖅᑎᖓ ᓇᓗᓇᐃᕆᒍᓂ ᐊᑑᑎᖃᖏᓐᓂᐊᓂᒃ. 

 18.3 ᑖᓐᓇ ᑳᓐᑐᕌᒧᑦ ᐊᖏᖅᑎᖓ, ᐱᓂᐊᖅᐳᖅ ᑕᑯᔅᓴᕈᖅᑐᑦ ᐱᔭᕆᐊᖃᖅᑎᑦᑎᒍᑎᒃ, ᑲᑎᒪᖃᑎᖃᓪᓗᓂ ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᑦ ᑎᒥᖓᓂᒃ, ᐱᓕᕆᕝᕕᖓ ᓄᓇᓖᑦ ᒐᕙᒪᓄᓪᓗ ᐱᔨᑦᑎᕋᖅᑎᑦ, ᓄᓇᕗᑦ ᑐᙵᕕᒃ 

ᑐᒥᖁᑖᓂᒃ, ᐱᓕᕆᕝᕕᖓ ᖃᑕᙳᑎᒌᑦ ᐱᔨᑦᑎᕈᑎᖏᓄᑦ, ᓄᓇᕗᒻᒥ ᓯᓚᑦᑐᖅᓴᕝᕕᖓ, ᐱᓕᕆᕝᕕᖓ 

ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᑦᑕᐅᖅ ᐊᒡᒍᖅᓯᒪᔪᑦ ᐱᔅᓇᓯᒧᑦ ᑲᑐᔾᔨᖃᑎᒌᖏᑕ ᑭᒡᒐᖅᑐᐃᔨᑦ 

ᑎᒥᖁᑎᖏᓂᓪᓘᓐᓃᑦ ᐊᓯᖏᓂᓪᓗ ᐃᓚᒋᔭᐅᖃᑕᐅᔪᓂᒃ ᐅᖃᐅᓯᖃᓪᓗᑎᒃ ᐃᓱᒪᒋᔭᕆᐊᖃᖅᑕᐅᔪᓂᒃ ᐊᒃᑐᐊᔪᑦ 

ᓴᖅᑮᓂᒻᒧᑦ ᐊᖅᐸᓯᓛᒥᒃ ᐃᓄᐃᑦ ᐃᖅᑲᓇᐃᔭᖅᑎᖏᓄᑦ ᓇᓪᓕᖅᓯᒪᔭᕆᐊᓕᖏᑦ ᑳᓐᑐᕌᑉ ᐃᓗᐊᓄᑦ.  

 18.4 ᑖᓐᓇ ᑳᓐᑐᕌᒧᑦ ᐊᖏᖅᑎᖓ, ᐊᐱᕆᔭᐅᒍᓂ ᑳᓐᑐᕌᒃᑎᒧᑦ ᐊᒻᒪᓘᓐᓃᑦ ᐃᒻᒥᒃᑯᑦ ᐱᔪᒪᓂᒻᒥᒍᑦ, ᑖᔅᓱᒥᖓ 

ᐊᖅᐸᓯᓛᒥᒃ ᐃᓄᐃᑦ ᐃᖅᑲᓇᐃᔭᖅᑎᑦ ᓇᐄᓴᐅᑎᖓᓂᒃ ᑲᑕᒋᐊᕆᔪᓐᓇᖅᑐᖅ ᑳᓐᑐᕌᑉ ᓇᓗᓇᐃᖅᓯᒪᔭᖓᓂᒃ 

ᐃᓗᐊᒍᑦ ᐱᓕᕆᐊᖑᓂᐊᑕ ᑳᓐᑐᕌᒍᔫᑉ ᑖᓐᓇ ᑳᓐᑐᕌᒧᑦ ᐊᖏᖅᑎᖓ ᓇᓗᓇᐃᕆᒍᓂ ᓴᖅᑭᓯᒪᔪᑦ ᓴᓇᔪᓂᒃ 

ᐃᓕᖅᑯᓯᖃᓐᓂᖏᑦ ᑕᐃᒪᐃᒃᑯᑎᒃ ᐱᔭᕆᐊᖃᖅᑎᑦᑎᓂᖓᓂᒃ. 

 18.5 ᑳᓐᑐᕌᖃᖅᑎᐅᔪᑦ ᐱᔭᕆᐊᖃᖅᑎᑕᐅᕗᑦ ᐊᑐᓐᓂᐊᓐᓂᕋᓪᓗᑎᒃ ᓇᓪᓕᖅᓯᓯᒪᓂᒻᒥᒃ ᐊᑐᖁᔭᐅᔪᒥᒃ ᐊᖅᐸᓯᓛᒥᒃ 

ᐃᓄᓐᓂᒃ ᐃᖅᑲᓇᐃᔭᖅᑎᓄᑦ ᒪᓕᒋᐊᓕᖓᓂᒃ ᓇᐅᒃᑯᑐᐃᓐᓇᖅ ᓇᓗᓇᐃᖅᑕᐅᓯᒪᓂᐊ ᒪᓕᓪᓗᒍ ᓂᐅᕕᕋᕐᓂᕐᒧᑦ 

ᐊᐅᓚᓂᐅᑉ ᐸᐃᑉᐹᓕᕆᔾᔪᑎᖏᒍᑦ.  

 

19.0 ᖄᖏᖅᓯᔾᔪᓯᐊᑦ ᐱᓕᕆᑦᑎᐊᖅᑐᓄᑦ ᑳᓐᑐᕌᑎᓄᓪᓗ ᐱᓕᕆᓂᖏᓄᑦ ᕿᒥᕐᕈᐃᔾᔪᑎᔅᓴᐅᔪᑦ  

 19.1 ᑖᒃᑯᐊ ᐅᖃᐅᓯᖅᑕᖏᑦ ᐊᒡᒍᖅᓯᒪᓂᐊᑕ 19.0 ᑐᕌᖓᓂᖃᖅᑐᑦ ᓴᓇᔪᓕᕆᓂᒻᒧᑦ ᑳᓐᑐᕌᖑᔪᓄᑦ. ᐊᓯᓕᒫᖏᑦ 

ᑳᓐᑐᕌᖑᔪᑦ, ᐃᓱᒪᖅᓲᑎᒋᓪᓗᓂᐅᒃ ᓄᓇᕘᑉ ᒐᕙᒪᒃᑯᖏᑕ ᐱᔪᓐᓇᑐᐃᓐᓇᕆᐊᓖᑦ, ᖄᖏᖅᓯᔾᔪᓯᐊᒥᒃ ᐊᒻᒪᓗ 

ᑳᓐᑐᕌᒥᒃ ᐱᓕᕆᑦᑎᐊᖅᑐᒧᑦ ᑲᒪᒋᔭᐅᔾᔪᑎᓂᒃ.  

 19.2 ᑳᓐᑐᕌᒧᑦ ᐊᖏᖅᑎᐅᔪᖅ ᑐᓐᓂᕆᓯᔪᓐᓇᖅᑐᖅ ᑳᓐᑐᕌᒃᑎᒥᒃ ᖄᖏᖅᓯᔾᔪᓯᐊᒥᒃ ᑖᓐᓇ ᑳᓐᑐᕌᒃᑎᐅᔪᖅ ᒪᓕᖁᔭᒥᒃ 

ᐊᖅᐸᓯᓛᒥᒃ ᐃᓄᐃᑦ ᐃᖅᑲᓇᐃᔭᖅᑎᖏᓄᑦ ᓇᐄᓴᐅᑎᒥᒃ ᖄᖏᖅᓯᓐᓂᕈᓂ ᑳᓐᑐᕌᒃᑯᑦ ᓇᓗᓇᐃᖅᓯᒪᔪᒥᒃ. 

 19.3 ᓇᓪᓕᐊᑐᐃᓐᓇᖅ ᐆᒃᑐᕋᖅᓯᒪᔪᖅ ᐊᑭᓕᒐᒃᓴᓕᐊᓕᓪᓘᓐᓃᑦ ᓴᖅᑮᒍᑎᒃ ᐆᒃᑐᕋᐅᑎᒥᒃ ᐊᑭᓕᒐᒃᓴᓕᐊᒥᒃ ᐃᓚᓕᒃ 

ᐃᓄᓐᓂᒃ ᐃᖅᑲᓇᐃᔭᖅᑎᖃᓐᓂᒻᒥᒃ ᖁᑦᑎᓐᓂᖅᓴᐅᔪᒥᒃ ᒪᓕᖁᔭᐅᔫᑉ ᐊᖅᐸᓯᓛᑉ ᑭᒡᓕᓕᐊᖓᓂᒃ ᓴᖅᑭᑕᖅ 

ᑳᓐᑐᕌᒧᑦ ᐊᖏᖅᑎᐅᑉ, ᑖᓐᓇ ᖁᑦᑎᓐᓂᖅᓴᖅ ᓇᐄᓴᐅᑎᖓ ᓈᒻᒪᓛᒥᒃ ᐋᖅᑭᒋᐊᕈᑎᓂᒃ ᐃᓪᓕᕆᔭᐅᒐᔭᖅᑐᖅ. 

ᑖᒃᑯᐊ ᓇᐄᓴᐅᑎᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᖏᓄᑦ ᓴᖅᑭᑕᐅᔪᑦ ᐃᓱᒪᒋᔭᐅᖔᓕᓪᓗᑎᒃ ᐊᖅᐸᓯᓛᑦ ᐃᓄᓐᓂᒃ 

ᐃᖅᑲᓇᐃᔭᖅᑎᓄᑦ ᓇᐄᓴᐅᑎᖏᓐᓂᒃ ᑐᕌᒐᖃᓕᕈᑎᒃ ᖄᖏᖅᓯᔾᔪᓯᐊᕈᑎᔅᓴᓂᒃ.  

 19.4 ᓇᐅᒃᑯᑐᐃᓐᓇᖅ ᐊᑐᕈᓐᓇᕈᓂ, ᖄᖏᖅᓯᔾᔪᓯᐊᕈᑖ ᓇᐄᓴᐅᑎᒃᑯᑦ 1% ᑲᑎᓕᒫᓪᓗᒋᑦ ᐃᓄᓐᓂᒃ ᐃᖅᑲᓇᐃᔭᖅᑐᑦ 

ᓇᐄᓴᐅᑎᓪᓗᐊᖓᓂᒃ ᑳᓐᑐᕌᒧᑦ ᐊᑐᓂᑦ 1% ᐅᖓᑕᐅᔾᔨᓂᐊᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖓ ᒪᓕᖁᔭᒧᑦ 

ᑕᐃᒍᖅᑕᐅᓯᒪᔫᑉ ᖄᖏᖅᓯᒪᓂᐊᓄᑦ ᑳᓐᑐᕌᒦᑦᑐᒧᑦ. 

 19.5 ᐊᖏᓛᖑᔪᓐᓇᖅᑐᖅ ᖄᖏᖅᓯᔾᔪᓯᐊᕈᑖ ᐊᑐᐃᓐᓇᐅᔪᖅ ᓇᓗᓇᐃᖅᓯᒪᔪᒧᑦ ᑳᓐᑐᕌᒧᑦ ᐅᖓᑕᐅᔾᔨᔾᔮᖏᓚᖅ 

ᑖᔅᓱᒪ 25% ᑲᑎᓕᒫᓪᓗᒍ ᐃᓄᓐᓂᒃ ᐃᖅᑲᓇᐃᔭᖅᑎᖃᓐᓂᐊᑕ ᓇᐄᓴᐅᑖᓂᒃ ᐊᒻᒪᓘᓐᓃᑦ $150,000, 

ᐊᖅᐸᓯᓐᓂᖅᓴᖅ ᒪᓕᓪᓗᒍ. 

 19.6 ᑳᓐᑐᕌᒧᑦ ᐊᖏᖅᑎᖓ ᓇᓗᓇᐃᖅᓯᓗᓂ ᑳᓐᑐᕌᒃᑯᑦ ᑎᑎᕋᖅᓯᒪᔪᑦ ᓴᖅᑭᑦᑕᕆᐊᓕᖏᑦ ᑳᓐᑐᕌᒃᑎᐅᔫᑉ ᑖᒃᑯᐊ 

ᐱᔪᓐᓇᖁᓪᓗᓂᒋᑦ ᐊᓂᒎᑎᔪᒧᑦ ᖄᖏᖅᓯᔾᔪᓯᐊᕈᑏᑦ. ᖄᖏᖅᓯᔾᔪᓯᐊᕈᑎᖏᑦ ᐊᑭᓕᖅᑕᐅᒐᔭᖅᑐᑦ ᑳᓐᑐᕌᒃᑎᒧᑦ 

ᑭᓯᐊᓂ ᐱᔭᕇᖅᓯᓯᒪᓕᕈᓂ ᑳᓐᑐᕌᒃᑎᐅᔪᖅ ᑎᑎᖅᑲᓂᒃ ᐱᔪᒪᔭᐅᓯᒪᔪᓂᒃ ᑳᓐᑐᕌᒧᑦ ᐊᖏᖅᑎᐅᔪᒧᑦ ᓴᖅᑮᔪᖅ 

ᐱᔪᓐᓇᕈᑎᒥᒃ ᑖᔅᓱᒧᖓ ᐊᒻᒪᓗ ᓱᓗᔪᖅᓴᖅᑕᐅᓚᐅᓪᓗᑎᒃ ᑐᑭᓯᐅᒪᔾᔪᑎᓕᐊᖏᑦ ᐅᖃᐅᓯᕆᖁᔭᐅᔪᑦ ᑳᓐᑐᕌᒧᑦ 

ᐊᖏᖅᑎᐅᔫᑉ.  

 19.7 ᒪᓕᒋᐊᖅᑲᖅᖢᒍ 19.3, ᓴᖅᑭᑦᑐᖃᓐᓂᕈᓂ ᑳᓐᑐᕌᒧᑦ ᐊᖏᖅᑎᐅᑉ ᐊᓯᔾᔩᔾᔪᑖᓂᒃ, ᐊᖅᐸᓯᒋᐊᓪᓗᒍ ᐊᑐᕋᔅᓴᖅ, 

ᐊᖅᐸᓯᓛᖑᔪᖅ ᐃᓄᓐᓂᒃ ᐃᖅᑲᓇᐃᔭᖅᑎᒧᑦ ᓇᐄᓴᐅᑎᓕᐊᖓ ᑳᓐᑐᕌᒧᑦ ᐃᓗᐊᒍᑦ ᐊᑐᖅᑕᐅᓂᐊᑕ ᑖᔅᓱᒪ 

ᑳᓐᑐᕌᒍᔫᑉ, ᑖᓐᓇ ᑳᓐᑐᕌᒃᑎᐅᔪᖅ ᓇᓪᓕᖅᓯᔾᔮᙱᓚᖅ ᖄᖏᖅᓯᔾᔪᓯᐊᒧᑦ ᑭᓯᐊᓂ ᑖᓐᓇ ᓯᕗᓪᓕᖅᐹᒥᒃ 

ᓴᖅᑭᑕᕕᓈ ᖄᖏᓐᓂᕈᓂᐅᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᓐᓂᒻᒧᑦ ᑳᓐᑐᕌᒦᑦᑐᖅ ᓯᕗᓪᓕᖅ. 

 19.8 ᖄᖏᖅᓯᔾᔪᓯᐊᕈᑏᑦ ᐊᑭᓕᖅᑕᐅᔾᔮᙱᓚᑦ:  

(a) ᓴᓇᔭᕆᐊᖃᖅᑎᑕᐅᔪᖅ ᑳᓐᑐᕌᒃᑯᑦ ᐱᔭᕇᖅᓯᒪᖏᒃᑯᓂᐅᒃ ᐅᓪᓗᖁᑎᖏᑎᒍᑦ ᓇᓗᓇᐃᖅᓯᒪᔪᖅ ᐃᓗᐊᓂ 

ᑳᓐᑐᕌᑉ ᐊᓯᖏᒍᓪᓘᓐᓃᑦ ᐋᖅᑭᒋᐊᕈᑎᕕᓂᓐᓄᑦ ᑳᓐᑐᕌᖑᔪᒧᑦ;  

(b) ᐊᑭᖓ ᓇᓗᓇᐃᖅᓯᒪᔪᖅ ᐃᓗᐊᒍᑦ ᑳᓐᑐᕌᖑᔫᑉ ᖄᖏᖅᑕᐅᒍᓂ ᑳᓐᑐᕌᒃᑎᐅᔪᒧᑦ ᓯᕗᓂᐊᒍᑦ ᐊᖏᖅᓯᒪᔾᔪᑎ 

ᐱᓚᐅᖏᓪᓗᓂᐅᒃ ᑳᓐᑐᕌᒧᑦ ᐊᖏᖅᑕᐅᔪᒥᒃ; ᐊᒻᒪᓘᓐᓃᑦ  

(c) ᑳᓐᑐᕌᒃᑎᐅᔪᖅ ᓴᖅᑮᔪᓐᓇᖏᒃᑯᓂ ᑮᓇᐅᔭᐅᑉ ᐅᓂᒃᑳᕆᓲᖏᒍᑦ ᐊᒻᒪ/ᐅᕝᕙᓗ ᐊᓯᖏᒍᑦ ᐸᐃᑉᐹᑎᒍᑦ 

ᑕᑯᔅᓴᕈᐃᔪᒥᒃ ᓇᓪᓕᖁᔭᐅᔪᑦ ᑎᑭᐅᒪᓂᖓᓂᒃ ᑖᔅᓱᒧᖓ ᑳᓐᑐᕌᒧᑦ ᐊᖏᖅᑎᒧᑦ. 

 19.9 ᓇᐅᒃᑯᑐᐃᓐᓇᖅ ᑳᓐᑐᕌᒃᑎᐅᔪᖅ ᑎᑭᑦᑎᖏᒃᑯᓂ ᐊᖅᐸᓯᓛᒥᒃ ᒪᓕᖁᔭᐅᔪᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᓄᑦ 

ᓇᐄᓴᐅᑎᖁᑖᓂᒃ ᑖᓐᓇ ᑳᓐᑐᕌᒧᑦ ᐊᖏᖅᑎᐅᔪᖅ ᐃᓱᒪᖅᓱᓐᓂᐊᖅᑐᖅ ᐊᑐᕈᒪᔭᒥᓂᒃ ᑳᓐᑐᕌᒃᑐᐅᑉ ᐱᓕᕆᓂᐊᑕ 

ᓇᓗᓇᐃᕈᑎᖏᓐᓄᑦ ᑲᒪᒋᔭᐅᔾᔪᑎᒋᓲᖏᓐᓂᒃ ᓈᒻᒪᒐᓱᒋᔭᒥᓄᑦ ᒪᓕᓪᓗᒋᑦ ᐅᖃᐅᓯᖅᑕᑦ 8.5, 8.6 ᐊᒻᒪᓗ 8.7. 

20.0 ᐃᓱᖃᖅᑎᑕᑦ ᐃᓚᐅᖁᔨᔾᔪᑎᒧᑦ ᐆᒃᑐᕋᖁᔨᔾᔪᑏᑦ ᐊᓯᖏᓄᓪᓗ ᐃᓄᐃᑦ ᐱᔅᓇᓯᖁᑎᖏᓐᓂᒃ 

 20.1 ᒪᓕᒃᖢᓂ ᒐᕙᒪᒃᑯᑦ ᑳᓐᑐᕌᒻᒧᑦ ᒪᓕᒐᕋᓛᖏᓐᓄᑦ, ᑳᓐᑐᕌᒧᑦ ᐊᖏᖅᑎᐅᔪᖅ ᑭᒡᓕᖃᖅᑎᑦᑎᔪᓐᓇᖅᑐᖅ 

ᓂᐅᕕᕋᕐᓂᕐᒧᑦ ᐊᐅᓚᓂᐅᔪᓂᒃ ᐃᓄᐃᑦ ᐱᔅᓇᓯᖏᓐᓄᑦ ᑖᓐᓇ ᑮᓇᐅᔭᑎᒍᑦ ᐊᑭᓪᓗᐊᖓ ᑳᓐᑐᕌᖑᔫᑉ 

ᐅᖓᑕᐅᔾᔨᖏᒃᑯᓂ $100,000 ᑎᑎᕋᐅᔭᖅᑎᓄᑦ/ᓴᓇᔪᓕᕆᔨᑦ ᖃᐅᔨᓴᕈᑎᖏᓄᓪᓗ ᐊᒻᒪᓘᓐᓃᑦ ᓴᓇᑎᑦᑎᓂᖅ 

ᐊᒻᒪᓘᓐᓃᑦ $25,000 ᐊᓯᓕᒫᖏᓐᓄᑦ ᑳᓐᑐᕌᖑᔪᓄᑦ, ᓇᐅᒃᑯᑐᐃᓐᓇᖅ ᑳᓐᑐᕌᒧᑦ ᐊᖏᖅᑎᐅᔪᖅ 

ᓇᓗᓇᐃᕈᓂᐅᒃ ᓈᒻᒪᒃᑐᒥᒃ ᐊᑭᑦᑐᕋᐅᑎᔪᒃᓴᖅᑕᖃᓐᓂᖓᓂᒃ (ᓲᓪᓗ, ᐱᖓᓱᑦ ᐅᖓᑖᓂᓪᓘᓐᓃᑦ ᐱᔪᓐᓇᖅᑐᑦ 

ᐊᔪᖏᑦᑐᑦ ᐊᑐᐃᓐᓇᑦ ᑳᓐᑐᕌᒍᓐᓇᖅᑐᑦ) ᓄᓇᕘᑉ ᐃᓗᐊᓂ.  

 20.2 ᑖᓐᓇ ᑳᓐᑐᕌᒧᑦ ᐊᖏᖅᑎᐅᔪᖅ, ᐱᔪᒪᒍᓂ ᓇᓗᓇᐃᖅᓯᓇᓱᓕᕈᓂ ᑭᒡᓕᖃᖅᑎᑦᑎᓂᒻᒥᓂᒃ ᓂᐅᕕᕋᕈᑎᒧᑦ 

ᐊᐅᓚᓂᒻᒥᒃ ᒪᓕᓪᓗᒍ ᐅᖃᐅᓯᖅᑕᖓ 20.1, ᐃᓱᒪᓕᐅᕆᔪᓐᓇᖅᑐᖅ ᐅᑯᓂᖓ ᐃᓚᖃᖅᑐᑦ, ᑭᒡᓕᖃᕋᑎᒃ ᐅᑯᐊ:  

 (ᐃ) ᐅᓄᓐᓂᕆᔭᖏᑦ ᐆᒃᑐᕋᔭᙳᐊᖅᑐᑦ ᓂᐅᕐᕈᑎᖃᖅᑏᔅᓴᑦ; 

 (ᐱ) ᐃᓱᖃᓐᓂᐊ ᑖᔅᓱᒪᐅᑉ ᓂᐅᕕᕋᓐᓂᐅᑉ ᐊᐅᓚᓂᕆᔭᖓᑕ ᐃᓕᖅᑯᓯᐅᔪᒃᑯᑦ ᐃᑲᔪᐃᓂᐊᓐᓂᖓᓂᒃ ᐃᓄᐃᑦ 

ᐃᓚᒌᑦᑐᖁᑎᖏᒍᑦ ᐊᒡᒍᖅᓯᒪᔪᓪᓗ ᑮᓇᐅᔭᓕᐅᕋᓱᐊᕈᑎᒋᔨᖏᓄᓪᓗ ᓄᓇᓕᐊᓂ ᐊᒡᒍᖅᓯᒪᔪᒃᑯᓪᓘᓐᓃᑦ 

ᓴᓇᕝᕕᐅᓂᐊᖅᑐᖅ ᑳᓐᑐᕌᑖᖅᑐᒧᑦ;  

 (ᑎ) ᐱᑕᖃᕆᐊᖃᓐᓂᐊᓄᑦ ᐱᕈᐃᓇᓱᐊᓐᓂᒻᒥᒃ ᐃᓄᐃᑦ ᐱᔅᓇᓯᖏᑕ ᐱᓕᕆᔪᓐᓇᓐᓂᖏᓐᓄᑦ ᓄᓇᓕᐅᔪᒥ 

ᐊᒻᒪᓘᓐᓃᑦ ᐊᒡᒍᖅᓯᒪᓂᐅᔪᒥᒃ ᑳᓐᑐᕌᑉ ᐊᑐᓐᓂᕆᓂᐊᖅᑕᖓᒍᑦ; ᐊᒻᒪᓗ   

 (ᑭ) ᓴᖅᑭᑐᐃᓐᓇᕆᐋᓖᑦ ᐊᑭᑦᑐᕋᑎᐅᓲᑦ ᐊᒃᑐᐊᓂᖃᖅᓲᑦ ᑭᒡᓕᖃᖅᑎᑦᑎᓂᒃᑯᑦ ᓂᐅᕕᕋᕐᓂᕐᒧᑦ ᐊᐅᓚᓂᒻᒥ.  

 20.3 ᑖᓐᓇ ᑳᓐᑐᕌᒧᑦ ᐊᖏᖅᑎᐅᔪᖅ ᐱᔭᕆᐊᖃᖅᑎᑦᑎᔪᓐᓇᖅᑐᖅ, ᑳᓐᑐᕌᖑᔪᓄᑦ ᓇᓗᓇᖏᒃᑯᓂ ᐊᑎᐊᒍᑦ 

ᑳᓐᑐᕌᖃᖅᑎᑕᐅᔪᓄᑦ ᐱᓕᕆᓂᖃᓐᓂᖓᓐᓂᒃ ᐃᓚᖓᓂᒃ ᑕᒪᐃᓐᓂᓪᓘᓐᓃᑦ ᑕᑯᔅᓴᕈᖁᔭᐅᔪᒧᑦ ᓴᓇᓂᐅᔪᒧᑦ, 

ᑳᓐᑐᕌᒃᑎᐅᔪᑦ ᐊᑎᒥᒍᑦ ᑳᓐᑐᕌᖃᖅᑎᑦᑎᓂᖏᑦ ᐃᓄᓐᓄᑦ ᓇᖕᒥᓂᕆᔭᐅᔪᓂᒃ ᐊᑐᓐᓂᖅᓴᕆᖁᓗᒋᑦ. 

21.0 ᐃᓄᑑᔪᒥᒃ ᑳᓐᑐᕌᖃᖅᑎᑦᑎᓂᖅ ᑐᓐᓂᕆᔭᑦ ᐃᓄᐃᑦ ᐱᔅᓇᓯᖏᓄᑦ  

 21.1 ᐃᓱᒪᒋᖃᓯᐅᑎᓗᒋᑦ ᑕᒪᒃᑯᐊ ᑕᑯᔅᓴᕈᖅᑕᐅᓇᓱᒃᑐᑦ ᐃᓗᐊᓂ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᑕ ᐊᒻᒪ 

ᒪᓕᒋᐊᖃᓐᓂᖏᓄᑦ ᒐᕙᒪᒃᑯᑦ ᑳᓐᑐᕌᓄᑦ ᒪᓕᒐᕋᓛᖏᓐᓂᒃ, ᑖᓐᓇ ᑳᓐᑐᕌᒧᑦ ᐊᖏᖅᑎᐅᔪᖅ ᑐᓂᓯᔪᓐᓇᖅᑐᖅ 

ᑳᓐᑐᕌᒥᒃ ᐃᓅᑉ ᐱᔅᓇᓯᒋᔭᖓᓐᓄᑦ ᓴᖅᑮᖏᒃᑲᓗᐊᓪᓗᓂ ᐊᑭᑦᑐᕋᐅᑎᔪᓂᒃ ᓂᐅᕕᕋᕈᑎᒧᑦ ᐊᐅᓚᓂᐅᓲᒥᒃ. 

 21.2 ᑖᒃᑯᐊ ᒐᕙᒪᒃᑯᑦ ᑳᓐᑐᕌᓄᑦ ᒪᓕᒐᕋᓛᖏᑦ ᐅᑯᐊᓗ ᑎᑎᕋᖅᓯᒪᔪᑦ ᐃᖅᑲᐅᒪᔭᔅᓴᑦ ᐃᓱᒪᒋᔭᐅᖃᓯᐅᑎᓗᑎᒃ 

ᓇᓗᓇᐃᖅᓯᓕᕌᖓᒥᒃ ᐊᑕᐅᓯᒧᑐᐊᖅ ᑳᓐᑐᕌᖃᖅᑎᑦᑎᓂᒻᒧᑦ:  

 (ᐃ) ᐱᑕᖃᕆᐊᖃᓐᓂᐊᑕ ᐱᓕᒻᒪᔅᓴᐃᓂᒻᒥᒃ ᐊᔪᕈᓐᓃᖁᓪᓗᒋᑦ ᐃᓄᐃᑦ ᐱᔅᓇᓯᒋᔭᖏᑦ ᐊᒡᒍᖅᓯᒪᔪᒃᑯᑦ ᑖᓐᓇ 

ᑳᓐᑐᕌᖑᓂᐊᖅᑑᑉ ᐃᓂᒋᔭᖓᓂ ᓴᓇᕝᕕᐅᔫᑉ; 

 (ᐱ) ᐃᓱᖃᓐᓂᐊᑕ ᑖᓐᓇ ᐊᑕᐅᓯᒻᒧᑦ-ᑐᓂᔭᐅᔪᖅ ᑳᓐᑐᕌᖓ ᐃᑲᔪᐃᓂᖃᕈᑖ ᓄᓇᓕᒻᒧᑦ ᐊᒡᒍᖅᓯᒪᔫᓪᓗ 

ᑮᓇᐅᔭᓕᐅᕋᓱᐊᕈᑎᒋᓲᖏᓐᓄᑦ; 

 (ᑎ) ᖃᓄᐃᑦᑑᓂᖓ ᐊᑭᓪᓗᐊᕆᔭᖏᓪᓗ ᐱᖁᑏᑦ ᐱᔨᑦᑎᐆᑎᓪᓘᓐᓃᑦ ᓴᓇᔭᐅᑎᑦᑎᓂᐊᓘᓐᓃᑦ; ᐊᒻᒪᓗ  

 (ᑭ) ᓴᖅᑭᑐᐃᓐᓇᕆᐋᓖᑦ ᐊᑭᑦᑐᕋᑎᐅᓲᑦ ᐊᒃᑐᐊᓂᖃᖅᓲᑦ ᑭᒡᓕᖃᖅᑎᑦᑎᓂᒃᑯᑦ ᓂᐅᕕᕋᕐᓂᕐᒧᑦ ᐊᐅᓚᓂᒻᒥ 

ᑲᒪᒋᔭᖃᓐᓂᐊᖅᖢᓂ. 

22.0 ᐱᓕᕆᑯᑖᑦᑐᒧᑦ ᒪᑐᐃᖓᔪᒥᒃ ᐊᖏᖃᑎᒌᒍᑕᐅᔪᒃ ᑳᓐᑐᕌᑦ ᑐᓂᔭᐅᔪᑦ  

 22.1 ᐃᖅᑲᐅᒪᑦᑎᐊᓪᓗᒋᑦ ᑕᑯᔅᓴᕈᕋᓱᐊᖅᓯᒪᔭᖏᑦ ᑖᔅᓱᒪᐅᑉ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊ ᑳᓐᑐᕌᖓᔪᑦ 

ᑐᓂᔭᐅᔪᓐᓇᖅᐳᑦ ᐱᓕᕆᑯᑖᒃᑐᒧᑦ ᑲᔪᓯᔾᔪᑎᒧᑦ ᐊᖏᖃᑎᒌᒍᑎᒃᑯᑦ ᒪᓕᒋᐊᖃᖅᖢᑎᒃ ᓄᓇᕘᑉ ᒐᕙᒪᖏᑕ 

ᐊᖏᖅᓯᒪᔭᖏᓐᓄᑦ ᒪᓕᒃᑕᐅᓲᓄᑦ ᑎᓕᐅᕆᔾᔪᑎᖏᓄᓪᓗ.                      

22.2   ᓄᓇᕘᑉ ᒐᕙᒪᒃᑯᖏᑦ ᑐᓐᓂᕆᓯᖃᑦᑕᓐᓂᐊᖅᑐᑦ ᓄᓇᕗᑦ ᑐᙵᕕᒃ ᑎᒥᖁᑖᓄᑦ, ᐊᕐᕋᒍ ᐊᑕᐅᓯᐊᖅᑲᑦᑕᓪᓗᒍ, 

ᑎᑎᕋᖅᓯᒪᔪᒥᒃ ᑕᒪᐃᓐᓂᓕᒫᖅ ᑳᓐᑐᕌᖁᑎᒥᒍᑦ ᐅᖃᐅᓯᐅᔪᑦ 22.1. ᐊᑐᓂ ᑳᓐᑐᕌᖑᔪᒧᑦ, ᑎᑎᕋᖅᓯᒪᔪᑦ 

ᐃᓚᖃᐅᓪᓗᑎᒃ, ᐊᖅᐸᓯᓛᖑᔪᒥᒃ, ᓇᐃᑦᑐᒥᒃ ᐅᓂᒃᑳᒐᓛᒥᒃ ᖃᓄᐃᑦᑑᔪᓄᑦ ᑳᓐᑐᕌᖑᒻᒪᖔᑦ, ᐊᑎᖓ 

ᓂᕈᐊᒐᐅᔫᑉ ᓂᐅᕐᕈᑎᓕᐅᑉ, ᐊᒻᒪᑦᑕᐅᖅ ᐊᑭᓪᓗᐊᖓ ᑳᓐᑐᕌᖑᔫᑉ. ᑎᑎᖅᑲᑎᒍᑦ ᐱᔪᒪᔪᖃᖅᑎᓪᓗᒍ ᓄᓇᕘᑉ 

ᒐᕙᒪᒃᑯᖏᑦ ᐱᒋᐊᓪᓗᑎᒃ ᐃᓗᐊᒍᑦ ᐊᕙᑎᑦ ᖁᓖᓪᓗ (30) ᐅᓪᓗᐃᑦ ᐱᔪᒪᔾᔪᑎᐅᑉ ᑎᑎᖅᑲᑎᒍᑦ ᓇᔅᓯᐅᔾᔨᓗᑎᒃ 

ᐱᔾᔪᑎᒋᔭᒥᓂᒃ ᑐᑭᖃᖅᑐᓂᓪᓗ ᐃᑲᔪᐃᔪᓂᒃ ᑐᑭᓯᔾᔪᑎᓂᒃ ᑐᕌᖓᔪᑦ ᓇᓗᓇᐃᖅᑕᓄᑦ ᑳᓐᑐᕌᖑᔪᓄᑦ. 

ᓇᐅᒃᑯᑐᐃᓐᓇᖅ ᓄᓇᕘᑉ ᒐᕙᒪᒃᑯᖏᑦ ᐊᔪᕈᑎᒃ ᓴᖅᑮᒋᐊᔅᓴᖅ ᐃᓗᓕᕆᔭᖏᓐᓂᒃ ᐃᓚᖏᑕ ᑳᓐᑐᕋᖏᓐᓂᒃ 

ᐱᔾᔪᑎᖃᓪᓗᑎᒃ ᐃᓱᒫᓘᑎᖃᓐᓂᖏᓄᑦ ᑲᙳᓇᖅᑎᑦᑎᓂᒻᒧᑦ ᐱᔪᓐᓇᐅᑎᖓᓄᓪᓘᓐᓃᑦ, ᑖᒃᑯᐊ ᐱᑕᖃᓐᓂᖏᑕ 

ᑳᓐᑐᕌᑦ ᓇᓗᓇᐃᕆᔾᔪᑎᒥᓪᓗ ᖃᓄᐃᑦᑑᓪᓚᐅᓂᖓᓂᒃ ᑳᓐᑐᕌᑎᒍᑦ ᐱᓕᕆᐊᑦ ᓇᓗᓇᐃᓪᓗᒋᑦ. 

23.0 ᐱᓕᒻᒪᔅᓴᐃᓂᒻᒧᑦ ᐊᔪᕈᓐᓃᕆᐊᓕᖏᓂᓪᓗ ᐱᕚᓪᓕᕆᓂᖅ   

 23.1 ᑕᒪᒃᑯᓄᖓ ᑳᓐᑐᕌᓄᑦ ᓂᕆᐅᒋᔭᐅᓂᖃᖅᑐᓄᑦ ᓴᓇᔨᖃᕆᐊᖃᓐᓂᖏᓐᓂᒃ ᐃᓚᒋᔭᖓ ᐊᑭᓕᐅᑎᔅᓴᖏᓐᓄᑦ 

ᐅᖓᑖᓅᖓᒍᓂ $1,000,000.00 ᐊᒻᒪᓗ ᑲᔪᓯᓂᖃᖅᑐᓂᒃ ᖁᓕᓄᑦ ᒪᕐᕉᓐᓄᓪᓗ (12) ᑕᖅᑭᓄᑦ ᐅᖓᑖᓄᓪᓗ, 

ᐅᑯᐊ ᐊᑐᕆᐊᖃᖅᑕᐅᓂᐊᖅᐳᑦ: 

 (ᐃ) ᑖᓐᓇ ᑳᓐᑐᕌᒧᑦ ᐊᖏᖅᑎᖓ ᐊᑐᓕᖁᔨᔪᓐᓇᖅᑐᖅ, ᐱᓗᐊᖅᑐᒥᒃ ᓴᓇᔪᓕᕆᓂᒻᒧᑦ ᑳᓐᑐᕌᖑᔪᓄᑦ, ᐃᓄᐃᑦ 

ᐃᖅᑲᓇᐃᔮᔅᓴᓂᒃ ᐊᑐᐃᓐᓇᕈᕝᕕᐅᓂᐊᓐᓂᖏᑕ ᐃᓚᒋᓗᓂᐅᒃ ᐱᓕᒻᒪᔅᓴᐃᓂᕆᔭᖓ, ᐊᔪᓐᓇᖏᒃᑯᓂ, 

ᑐᓴᕋᓱᐊᓚᐅᓪᓗᑎᒃ ᑖᔅᓱᒥᖓ ᐸᐃᑉᐹᖃᖅᑐᒥᒃ ᐃᓕᓴᐃᔪᒥᒃ ᐱᓕᒻᒪᔅᓴᐅᑎᒧᓪᓘᓐᓃᑦ ᑕᑯᔅᓴᕈᖅᑎᑕᐅᔪᒧᑦ 

ᑭᒡᒐᖅᑐᐃᓲᓂᒃ ᓄᓇᕗᒻᒥ ᓇᓕᓇᐃᕆᓕᓪᓗᑎᒃ ᐃᖅᑲᓇᐃᔭᖅᑎᔅᓴᐅᔪᓂᒃ ᐱᓕᒻᒪᔅᓴᓪᓗᑎᒃ 

ᐱᓕᕆᓂᐊᖅᑐᓂᒃ. 

 (ᐱ) ᑖᓐᓇ ᑳᓐᑐᕌᒧᑦ ᐊᖏᖅᑎ ᐱᓂᐊᖅᐳᖅ, ᓴᓇᔪᓕᕆᖏᑦᑐᓄᑦ ᑳᓐᑐᕌᖑᔪᓄᑦ ᐊᑑᑎᖃᕝᕕᐅᒍᑎᓪᓗ, 

ᐊᑐᓕᖁᔨᔪᓐᓇᖅᑐᖅ ᐊᓯᖏᓂᒃ ᐱᓕᒻᒪᔅᓴᐅᑎᓂᒃ ᐊᔪᕈᓐᓃᕆᑕᐅᓲᓄᓪᓗ ᐱᕚᓪᓕᐅᑎᔅᓴᓂᒃ ᑳᓐᑐᕌᒃᑎᐅᔪᖅ 

ᓂᐅᕆᐅᕝᕕᖃᕝᕕᐅᒐᔭᓐᓂᖓ ᐱᖃᓯᐅᑎᓪᓗᒍ ᑳᓐᑐᕌᒥᒃ ᑐᓐᓂᕆᔭᐅᓂᖓᓄᑦ. 

 (ᑎ) ᑕᒪᒻᒥᒃ ᑳᓐᑐᕌᒃᑖᖅᑐᑦ ᐱᓂᐊᓐᓂᕋᕈᑎᒥᒃ ᓴᖅᑮᔭᕆᐊᓖᑦ ᓇᓪᓕᖅᓯᓯᒪᔾᔪᑎᒥᓂᒃ ᐊᑐᖁᔭᐅᔪᓂᒃ ᐃᓄᐃᑦ 

ᐸᐃᑉᐹᖅᑖᕋᓱᑦᑐᑦ ᐊᒻᒪ/ᐅᕝᕙᓗ ᐱᓕᒻᒪᔅᓴᐃᓂᒻᒧᑦ ᐊᔪᕈᓐᓃᖅᓴᐅᑎᓄᓪᓗ ᐱᕚᓪᓕᐅᑎᓄᑦ ᐊᑐᖁᔭᑦ 

ᓂᐅᕕᕋᕐᓂᕐᒧᑦ ᐊᐅᓚᓂᐊᑕ.  

 23.2 ᑕᒪᒃᑯᓄᖓ ᑳᓐᑐᕋᖑᔪᓄᑦ ᐊᒃᑐᐊᓂᖃᖏᑦᑐᓄᑦ ᐅᖃᐅᓯᖅᑕᖏᓄᑦ 23.1, ᐅᑯᐊ ᐊᑐᖅᑕᐅᔭᕆᐊᓕᑦ: 

(ᐃ) a ᑳᓐᑐᕌᒧᑦ ᐊᖏᖅᑎ ᐃᓱᒪᒋᔭᖃᖃᓯᐅᑎᓂᐊᖅᐳᑦ ᑕᒪᑐᒧᖓ ᐱᓕᒻᒪᔅᓴᐃᓂᒻᒧᑦ ᐊᔪᕈᓐᓃᖅᓴᐅᑎᓄᓪᓗ 

ᐱᕚᓪᓕᐅᑎᓄᑦ ᒪᑐᐃᕈᑎᔭᐅᓯᒪᔪᑦ ᐊᒃᑐᐊᓂᖃᖅᑐᑦ ᑳᓐᑐᕌᒥᒃ ᐱᓕᕆᐊᖃᓐᓂᒻᒥᒃ ᓇᓗᓇᐃᕆᓗᑎᓪᓗ 

ᐃᓕᓯᔭᕆᐊᔅᓴᖓᓂᒃ ᐊᑐᕆᐊᖃᖅᑕᖓᓂᒃ ᑳᓐᑐᕌᒃᖃᖅᑎ ᐱᓂᐊᓐᓂᕋᓪᓗᑎᒃ ᑎᑭᑦᑎᓂᐊᓐᓂᒻᒥᓂᒃ 

ᑕᐃᒍᖅᑕᐅᓯᒪᔪᒧᑦ ᐱᓕᒻᒪᔅᓴᐃᓂᒻᒧᑦ ᐊᔪᕈᓐᓃᖅᓴᐅᑎᓄᓪᓗ ᐱᕚᓪᓕᐅᑎᓄᑦ ᐊᑐᖁᔭᐅᓯᒪᔪᓄᑦ. 

(ᐱ) ᓇᐅᒃᑯᑐᐃᓐᓇᖅ ᑳᓐᑐᕌᒧᑦ ᐊᖏᖅᑎᐅᔪᖅ ᓇᓗᓇᐃᕆᒍᓂ ᑕᒪᒃᑯᐊ ᐱᓕᒻᒪᔅᓴᐃᓂᒻᒧᑦ 

ᐊᔪᕈᓐᓃᖅᓴᐅᑎᓄᓪᓗ ᐱᕚᓪᓕᐅᑎᓄᑦ ᐊᑐᖁᔭᐅᔪᑦ ᓈᒻᒪᒐᓱᒋᒍᓂᒋᑦ, ᐃᓚᓕᐅᑎᔭᐅᓂᐊᖅᑐᑦ ᑭᖑᓂᐊᒍᑦ 

ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᓕᓪᓗᑎᒃ ᓂᐅᕕᕋᕐᓂᕐᒧᑦ ᐊᐅᓚᓂᐊᒍᑦ.  

(ᑎ) ᑕᒪᒻᒥᒃ ᑳᓐᑐᕌᒃᑖᖅᑐᑦ ᐊᑐᓐᓂᐊᓐᓂᒻᒥᓂᒃ ᐱᓂᐊᓐᓂᕋᕆᐊᓖᑦ ᒪᓕᒐᒃᑯᑦ ᐊᑐᕈᔭᐅᔪᑦ ᐱᓕᒻᒪᔅᓴᐃᓂᒻᒧᑦ 

ᐊᔪᕈᓐᓃᖅᓴᐅᑎᓄᓪᓗ ᐱᕚᓪᓕᐅᑎᓄᑦ ᐊᒻᒪ/ᐅᕝᕙᓗ ᐸᐃᑉᐹᖅᑕᕋᓱᑦᑐᓄᑦ ᐱᓕᕆᖁᔭᐅᓲᖑᔪᓂᒃ.  

 23.3 ᐅᖃᐅᓯᖅᑕᓂᒃ ᐅᑯᓇᓂ ᓄᖅᑲᖓᑎᑦᑎᔪᖃᖏᑦᑐᖅ ᑳᓐᑐᕌᒧᑦ ᐊᖏᖅᑎᐅᔪᒥᒃ ᐊᑐᖁᔨᑎᑦᑎᓂᖓ ᑳᓐᑐᕌᖃᖅᑎ 

ᓇᔅᓯᐅᔾᔨᖁᑎᓗᒍ ᐱᓕᒻᒪᔅᓴᐃᔾᔪᑎᓄᑦ ᐸᓐᓇᐅᑎᒥᒃ ᐋᖅᑭᔅᓯᒪᓂᐊ ᓇᓗᓇᐃᖅᑕᐅᓂᐊᖅᖢᓂ ᑳᓐᑐᕌᒧᑦ 

ᐊᖏᖅᑎᐅᔪᒧᑦ ᓴᖅᑭᑦᑐᖃᕌᖓ ᑳᓐᑐᕌᒧᑦ ᐊᖏᖅᑎᐅᑉ ᓈᒻᒪᒐᓱᒋᔭᖏᒍᑦ ᐱᓕᕆᔭᐅᔪᓄᑦ.  

ᐃᓚᖓ 3 – ᐊᑐᓕᖅᑎᑦᑎᓂᖅ ᓯᕗᓕᐅᕆᓂᒻᒥᒃ ᓄᓇᕘᑉ ᓄᓇᓖᓪᓗ ᐱᔅᓇᓯᖁᑎᖏᓐᓂᒃ  

24.0 ᑕᑯᔅᓴᕈᕋᓱᐊᖅᑕᖏᑦ ᐃᓚᖓᑕ 3 NNI ᐊᑐᐊᒐᖓᑕ 

24.1 ᑖᒃᑯᐊ ᑕᑯᔅᓴᕈᕋᓱᒃᑕᐅᔪᑦ ᐃᓚᖓᑕ 3 ᑖᔅᓱᒪ NNI ᐊᑐᐊᒐᖓᑕ ᐅᑯᐊᖑᕗᑦ ᑎᑎᕋᖅᓯᒪᔪᑦ: 

(ᐃ) ᐱᕈᕋᓱᐊᓪᓗᒍ ᑮᓇᐅᔭᓕᐅᕋᓱᐊᕈᑎᖏᑦ ᓄᓇᕘᑉ ᓄᓇᓕᖏᑕᓗ ᓴᙱᒃᑎᒋᐊᕋᓱᓪᓗᒍ ᐱᔅᓇᓯᖃᖅᑏᑦ 

ᐊᕕᒃᓯᒪᓂᖓᑕ ᐱᓕᕆᔪᓐᓇᓐᓂᖏᑦ ᐊᖏᓪᓕᒋᐊᕆᓇᓱᓪᓗᒍᓗ ᐃᖅᑲᓇᐃᔭᖅᑎᑕᐅᓂᖏᑦ ᓄᓇᕗᒻᒥᐅᑕᑦ; 

(ᐱ) ᐃᑲᔪᖅᑕᐅᓇᓱᓪᓗᑎᒃ ᓄᓇᕗᒻᒥ ᐱᔅᓇᓯᐅᔪᑦ ᐃᓚᐅᔪᓐᓇᖁᓪᓗᒋᑦ ᐱᔅᓇᓯᓄᑦ ᒪᑐᐃᕈᑎᔪᓂᒃ, ᐃᓱᒪᒋᓗᒋᑦ 

ᐊᔾᔨᖃᖏᑦᑐᑦ ᑕᑯᔅᓴᕈᓲᑦ ᐊᑭᑐᓂᖅᓴᐅᔪᒥᓪᓗ ᐊᐅᓚᓂᖃᕆᐊᖃᓐᓂᕆᓲᖏᑦ ᐱᔅᓇᓯᐅᔪᑦ ᓄᓇᕘᒦᑦᑐᑦ; 

(ᑎ) ᐅᓄᖅᓯᒋᐊᕋᓱᓪᓗᒋᑦ ᐊᒥᓲᓂᖏᑦ ᐱᓕᒻᒪᑦᑎᐊᖅᓯᒪᔪᑦ ᐊᔪᖏᑦᑎᐊᖅᑐᓪᓗ ᓄᓇᕗᒻᒥ ᓄᓇᖃᖅᑏᑦ 

ᓇᒥᓕᒫᖅ ᐃᖅᑲᓇᐃᔮᕆᔭᐅᓲᒃᑯᑦ ᐱᔅᓇᓯᖃᖅᑏᓪᓗ ᑲᑎᙵᕝᕕᖏᒍᑦ; ᐊᒻᒪᓗ  

(ᑭ) ᐱᔪᓐᓇᖁᓪᓗᑕ ᐱᖁᑎᓂᒃ, ᐱᔨᑦᑎᐅᑎᓂᒃ ᓴᓇᔭᐅᓲᖑᔪᓂᓪᓗ ᓄᓇᕘᑉ ᐃᓗᐊᓂ ᒐᕙᒪᒃᑯᓐᓄᑦ ᐱᐅᓛᒃᑯᑦ 

ᓂᐅᕕᕋᓐᓂᒃᑯᑦ.  

25.0 ᐆᒃᑐᕋᖅᑐᑦ ᐋᖅᑭᒋᐊᕈᑎᔅᓴᖏᑦ 

25.1 ᑕᒪᓐᓂᒃ ᐱᖁᑎᑐᐊᓄᑦ ᐊᑭᓕᒐᒃᓴᖏᓄᑦ ᐊᓯᐊᒍᓪᓘᓐᓃᑦ ᓂᐅᕕᕋᕐᓂᕐᒧᑦ ᐆᒃᑐᕋᕈᑖ ᐱᖃᓯᐅᑎᓪᓗᒋᑦ 

ᓂᐅᕕᕋᕐᓂᕐᒧᑦ ᐊᐅᓚᓃᑦ ᑕᒪᒃᑯᐊ ᐊᑐᖁᔭᐅᔪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᓐᓂᒻᒥᒃ ᑎᑭᐅᒪᖁᔨᓯᒪᒍᑎᒃ 

ᒪᓕᖁᔭᐅᔫᑉ ᐊᖅᐸᓯᓛᑉ ᑭᒡᓕᓕᐊᖓᓂᒃ ᑎᑭᐅᒪᓗᒋᑦ ᐊᒻᒪᓗ ᓇᐄᓴᐅᑎᒃᑯᑦ ᓇᓗᓇᐃᖅᓯᒪᒍᑎᒃ ᐊᑭᓪᓗᐊᖓ 

ᐋᖅᑭᒋᐊᖅᑕᐅᒐᔭᖅᑐᖅ ᐊᑕᐅᓯᒻᒧᑦ ᐅᖓᑖᓄᓪᓘᓐᓃᑦ ᑮᓇᐅᔭᑎᒍᑦ, ᐊᑑᑎᖃᑐᐊᕈᑎᒃ:  

 (ᐃ) 5% ᓴᖅᑮᑐᐊᕈᓂ ᐱᖁᑎᖃᓐᓂᒻᒥᓂᒃ ᓇᓗᓇᐃᒃᑯᑕᒥᒃ ᓄᓇᕗᒻᒥ ᐱᔅᓇᓯᐅᓂᖓᓄᑦ, ᐊᑐᓐᓂᐊᖅᖢᓂ 

ᐊᑭᑐᓂᖏᓄᑦ ᐱᖁᑎᑦ ᐊᑐᐃᓐᓇᕈᖅᑕᐅᔪᑦ, ᓴᓇᓃᑦ ᐱᔨᑦᑎᐅᑎᓪᓘᓐᓃᑦ ᐱᓂᕋᖅᑕᐅᔪᖅ, ᐱᔭᕇᖅᑕᐅᔪᓪᓗ 

ᓄᓇᕗᒻᒥ ᐱᔅᓇᓯᖓᓄᑦ ᐊᒻᒪᓘᓐᓃᑦ ᐱᔅᓇᓯᒋᔭᖏᓐᓄᑦ. 

 (ᐱ) 5% ᓇᓪᓕᖅᓯᓯᒪᓕᕈᓂᐅᒃ ᓄᓇᓕᒻᒦᓐᓂᖓᓄᑦ ᐋᖅᑭᒋᐊᕈᑎᖃᓐᓂᐊᓂᒃ ᓄᓇᓕᒻᒨᖓᔪᓄᑦ.  

25.2  ᑲᑎᓕᒫᓪᓗᒋᑦ ᐊᑭᓕᐅᑎᒧᑦ ᐋᖅᑭᒋᐊᕈᑎᖏᑦ, ᐱᖃᓯᐅᑎᔪᑦ ᐃᓅᓂᖏᓄᑦ ᓄᓇᕗᒻᒥᓪᓗ ᐃᖅᑲᓇᐃᔭᖅᑎᓄᑦ, 

ᐃᓅᑉ ᐱᔅᓇᓯᖏᓄᑦ, ᓄᓇᕗᒻᒥ ᐱᔅᓇᓯᖏᓄᑦ ᐊᒻᒪᓗ ᓄᓇᓖᑦ ᓇᔪᕝᕕᐅᔪᓄᑦ ᖃᖐᔾᔮᖏᓚᖅ 25%. 

 25.3 ᓂᐅᕕᕋᓐᓂᐅᑉ ᐊᐅᓚᓂᐊᒍᑦ ᓇᓗᓇᐃᕆᔪᖃᕈᓂ ᓄᓇᕗᒻᒥ ᐃᖅᑲᓇᐃᔮᓄᑦ ᐱᑕᖃᕆᐊᖃᓐᓂᐊᓂᒃ, ᐋᖅᑭᒋᐊᕈᑖ 

ᐃᓱᖃᓐᓂᐊᖅᑐᖅ 5%. ᐃᖅᑲᓇᐃᔭᓐᓂᖏᑦ ᕿᒥᕐᕈᔭᐅᓲᑦ ᓇᐄᓴᐅᑎᖃᖅᑎᑕᐅᓪᓗᑎᓪᓗ ᐊᔾᔨᒋᙱᑕᖏᒍᑦ 

ᐱᖁᑏᑦ ᐱᔨᑦᑎᐅᑎᓪᓗ ᓴᓂᕌᒍᑦ. 

25.4 ᓂᐅᕕᕋᓐᓂᐅᑉ ᐊᐅᓚᓂᐊᒍᑦ ᓄᓇᓕᒻᒥ ᐃᖅᑲᓇᐃᔮᓄᑦ ᓇᓗᓇᐃᖅᓯᔪᖃᕈᓂ, ᑖᓐᓇ ᐋᖅᑭᒋᐊᕈᑖ ᐃᓱᖃᕆᐊᓕᒃ 

5%. ᐃᖅᑲᓇᐃᔭᓐᓂᖏᑦ ᕿᒥᕐᕈᔭᐅᓲᑦ ᓇᐄᓴᐅᑎᖃᖅᑎᑕᐅᓪᓗᑎᓪᓗ ᐊᔾᔨᒋᙱᑕᖏᒍᑦ ᐱᖁᑏᑦ ᐱᔨᑦᑎᐅᑎᓪᓗ 

ᓴᓂᕌᒍᑦ. 

25.5 ᓄᓇᓕᒻᒧᑦ ᐋᖅᑭᒋᐊᕈᑖ ᐊᑐᖅᑕᐅᓂᐊᖅᑐᑦ ᑳᓐᑐᕌᖃᖅᑐᒧᑦ ᐊᑭᓕᒐᒃᓴᓕᐅᖅᑐᒧᓪᓗ ᓇᓪᓕᖅᓯᓯᒪᔪᑦ ᓄᓇᕗᒻᒥ 

ᐱᔅᓇᓯᓄᑦ ᐋᖅᑭᒋᐊᕈᑖᓄᑦ ᐊᒻᒪᓘᓐᓃᑦ ᐃᓄᐃᑦ ᐱᔅᓇᓯᖓᓄᑦ ᐋᖅᑭᒋᐊᕈᑖᓄᑦ, ᑖᓐᓇ ᑳᓐᑐᕌᖃᖅᑎᖓ 

ᐊᑭᓕᖅᓱᐃᔨᖓᓘᓐᓃᑦ ᓄᓇᓕᖃᕈᓂ ᓄᓇᓕᐅᔪᒥᒃ ᓄᓇᓕᐅᔪᓂᓪᓘᓐᓃᑦ ᓴᓇᕝᕕᐅᓂᐊᖅᑐᓂᒃ 

ᐱᔨᑦᑎᕝᕕᐅᔪᓂᓪᓘᓐᓃᑦ. 

25.6 ᓇᐅᒃᑯᑐᐃᓐᓴᖅ ᐱᕕᖃᖅᑐᒥᒃ ᓄᓇᓕᒻᒥ ᐱᔅᓇᓯᐅᔪᒥᒃ ᓴᖅᑮᔪᖃᖏᒃᑯᓂ ᐊᑭᓕᐅᑎᔅᓴᒧᑦ ᐆᒃᑐᕋᐅᑎᒧᓪᓘᓐᓃᑦ, 

ᐊᓯᖏᑦ ᐱᕕᖃᖅᑐᑦ ᓄᓇᕗᒻᒥ ᐱᔅᓇᓯᐅᔪᑦ ᐃᓄᐃᓪᓘᓐᓃᑦ ᐱᔅᓇᓯᖏᑦ ᓄᓇᕗᒻᒥᐅᑕᑦ ᐆᒃᑐᕋᐅᑎᒥᒃ 

ᑐᓐᓂᕆᓯᓯᒪᔪᑦ ᑕᐅᑐᙳᐊᖅᑕᐅᔪᓐᓇᖅᐳᑦ ᓄᓇᓕᒻᒥᒃ ᐱᔅᓇᓯᖃᖅᑐᑐᑦ ᓄᓇᓖᑦ ᐋᖅᑭᒋᐊᕈᑖ ᐊᑐᕈᓐᓇᖅᖢᓂ.  

25.7  ᓄᓇᕗᒻᒥ ᐱᔅᓇᓯᐅᔪᖅ ᐃᓅᓪᓗ ᐱᔅᓇᓯᖓ ᑕᐅᑐᙳᐊᒐᔅᓴᐅᕗᖅ ᓄᓇᓕᒻᒥᐅᑕᐅᓂᖓᓂᒃ ᐱᔅᓇᓯᖓ ᓄᓇᕗᒻᒥ 

ᐃᓂᖃᕈᓂ. 

26.0  ᐃᓱᖃᖅᑎᑕᑦ ᐃᓚᐅᖁᔨᔾᔪᑎᒧᑦ ᐆᒃᑐᕋᖁᔨᔾᔪᑏᑦ ᐊᓯᖏᓄᓪᓗ ᓄᓇᕗᒻᒥᑦ ᐱᔅᓇᓯᒋᔭᖏᓄᑦ 

 

26.1 ᒪᓕᒃᖢᓂ ᐅᖃᐅᓯᖅᑕᒧᑦ 20.1, ᑳᓐᑐᕌᒧᑦ ᐊᖏᖅᑎᐅᔪᖅ ᑭᒡᓕᖃᖅᑎᑦᑎᔪᓐᓇᖅᑐᖅ ᓂᐅᕕᕋᕐᓂᕐᒧᑦ 

ᐊᐅᓚᓂᐅᔪᓂᒃ ᓄᓇᕗᒻᒥ ᐱᔅᓇᓯᖏᓐᓄᑦ ᑖᓐᓇ ᑮᓇᐅᔭᑎᒍᑦ ᐊᑭᓪᓗᐊᖓ ᑳᓐᑐᕌᖑᔫᑉ ᐅᖓᑕᐅᔾᔨᖏᒃᑯᓂ 

$100,000 ᑎᑎᕋᐅᔭᖅᑎᓄᑦ/ᓴᓇᔪᓕᕆᔨᑦ ᖃᐅᔨᓴᕈᑎᖏᓄᓪᓗ ᐊᒻᒪᓘᓐᓃᑦ ᓴᓇᑎᑦᑎᓂᖅ ᐊᒻᒪᓘᓐᓃᑦ 

$25,000 ᐊᓯᓕᒫᖏᓐᓄᑦ ᑳᓐᑐᕌᖑᔪᓄᑦ, ᓇᐅᒃᑯᑐᐃᓐᓇᖅ ᑳᓐᑐᕌᒧᑦ ᐊᖏᖅᑎᐅᔪᖅ ᓇᓗᓇᐃᕈᓂᐅᒃ ᓈᒻᒪᒃᑐᒥᒃ 

ᐊᑭᑦᑐᕋᐅᑎᔪᒃᓴᖅᑕᖃᓐᓂᖓᓂᒃ (ᓲᓪᓗ, ᐱᖓᓱᑦ ᐅᖓᑖᓂᓪᓘᓐᓃᑦ ᐱᔪᓐᓇᖅᑐᑦ ᐊᔪᖏᑦᑐᑦ ᐊᑐᐃᓐᓇᑦ 

ᑳᓐᑐᕌᒍᓐᓇᖅᑐᑦ) ᓄᓇᕘᑉ ᐃᓗᐊᓂ.  

 

26.2 ᑳᓐᑐᕌᒧᑦ ᐊᖏᖅᑎᖓ ᐊᑐᖁᔨᔪᓐᓇᖅᐳᖅ, ᑕᒪᒃᑯᓄᖓ ᑳᓐᑐᕌᖓᔪᓄᑦ ᐊᑎᖔᖓᒍᑦ ᑳᓐᑐᕌᒃᑎᓄᑦ 

ᐱᓕᕆᔭᐅᓂᐊᕋᓱᒋᒍᓂᐅᒃ ᐃᓚᖏᑦ ᑕᒪᐃᓐᓂᓪᓘᓐᓃᑦ ᓴᓇᔭᐅᔭᕆᐊᖃᖅᑐᖅ, ᑳᓐᑐᕌᒃᑖᖅᑎᑕᐅᔪᑦ 

ᐅᖃᐅᔾᔭᐅᓗᑎᒃ ᐃᓄᓐᓂᒃ ᐱᔅᓇᓯᓂᒃ ᑳᓐᑐᕌᖃᕝᕕᒋᖁᓗᒋᑦ ᓴᓇᔭᐅᓂᐊᓄᑦ.  

ᐊᖏᖅᑕᐅᓂᐊ ᐊᑎᓕᐅᖅᑕᐅᓂᖓᓗ: 

 

 

ᐊᑎᓕᐅᖅᑕᐅᔪᖅ ᐆᒪ _______ ᐅᓪᓗᒋᔮᑕ ________________, 20____ ᐃᖃᓗᓐᓂ, ᓄᓇᕗᑦ 

ᐱᔭᕇᖅᑕᐅᓂᐊᓄᑦ ᐊᖏᖅᑕᐅᓂᖓ ᑐᑭᓕᐅᕆᔾᔪᑎᖏᓄᓪᓗ ᒥᓂᔅᑕᐃᑦ ᑲᑎᒪᔨᖁᑎᖏᑕ.   

 

 

 

      

ᐊᖓᔪᖅᑳᖅ ᐲᑕ ᑕᑉᑑᓇ 

ᓯᕗᓕᖅᑎ  

ᐅᐃᒍᖓ ᐃ: ᑐᑭᓕᐅᕆᔭᐅᓂᖏᑦ  

ᐊᑭᓕᒐᒃᓴᖅ – ᐊᑭᓕᒐᒃᓴᐅᔪᖅ ᐊᒻᒪᓘᓐᓃᑦ ᓂᐅᕐᕈᑎᖃᕈᒪᓂᒻᒧᑦ ᒪᑐᐃᕈᑎ ᐊᒻᒪᓘᓐᓃᑦ ᐱᑕᖃᖅᑎᑦᑎᓂᒻᒧᑦ ᐱᖁᑎᓂᒃ, 

ᐱᔨᑦᑎᐅᑎᓂᒃ ᐊᒻᒪᓘᓐᓃᑦ ᓴᓇᔪᓕᕆᓂᒻᒥᒃ ᑐᓂᔭᐅᓲᑦ ᑳᓐᑐᕌᒧᑦ ᐊᖏᖅᑎᒧᑦ ᒪᓕᒃᖢᒍ ᓂᐅᕕᕋᕐᓂᕐᒧᑦ ᐊᐅᓚᓂᖓ ᓲᓪᓗ 

ᐱᔪᒪᔾᔪᑏᑦ ᐊᑭᓕᒐᒃᓴᓄᑦ ᐆᒃᑐᕋᖁᔨᓂᒻᒧᓪᓘᓐᓃᑦ. 

ᐋᖅᑭᒋᐊᕈᑖ ᐊᑭᓕᒐᒃᓴᐅᑉ – ᑖᓐᓇ ᐊᒃᑎᒋᓂᖓ ᐃᓱᖓᑕ ᐊᑭᓪᓗᐊᖓᓂᒃ ᐃᓚᙵᖅᑕᐅᓲᖅ ᑳᓐᑐᕌᖃᕋᓱᒃᑐᒥᒃ ᒪᓕᒃᖢᒍ 

ᑖᓐᓇ NNI ᐊᑐᐊᒐᖓ. 

ᐋᖅᑭᒋᐊᕈᑖ ᐊᑭᓕᒐᒃᓴᐅᑉ ᐃᓱᖓ – ᑖᓐᓇ ᐊᑭᑐᓛᖓᑦ ᑮᓇᐅᔭᑎᒍᑦ ᐲᖅᑕᐅᔪᓐᓇᖅᑐᖅ ᑲᑎᓕᒫᖅᖢᒋᑦ ᐋᖅᑭᒋᐊᕈᑎᖓ 

ᓂᐅᕕᕋᕐᓂᕐᒧᑦ ᐊᐅᓚᓂᐅᓲᓄᑦ. ᑖᓐᓇ ᐋᖅᑭᒋᐊᕈᑖ ᐊᑭᓕᒐᒃᓴᐅᑉ ᐃᓱᖓ ᐱᖁᑎᑐᐊᓄᑦ ᐊᑭᓕᒐᒃᓴᓐᓄᑦ 25% ᓯᕗᓪᓕᒻᒧᑦ 

$125,000 ᑕᒪᐃᓐᓄᑦ ᐊᑭᓕᒐᒃᓴᕆᔭᖓᑕ ᐊᑭᓪᓗᐊᖓᓂᒃ. ᑖᓐᓇ ᐋᖅᑭᒋᐊᕈᑖ ᐊᑭᓕᒐᒃᓴᐅᑉ ᑲᑎᕈᓘᔭᖅᓯᒪᔪᓄᑦ ᐱᖁᑎᑦ 

ᐱᔨᑦᑎᐅᑎᓪᓗ ᑳᓐᑐᕌᖓᓂᒃ ᐅᖓᑕᐅᔾᔨᔭᕆᐊᖃᖏᑦᑐᖅ $125,000. 

ᐊᑭᓕᒐᒃᓴᓕᐊᓕᒃ  –  ᑭᓇᑐᐃᓐᓇᖅ ᑐᓐᓂᕆᔭᖃᖅᑐᖅ ᐊᑭᓕᒐᒃᓴᒥᑕ ᓇᐄᓴᐅᑎᖓᓂᒃ. 

ᐃᖅᑲᓇᐃᔭᓐᓇᐅᑉ ᐅᓪᓗᖓ – ᓇᓪᓕᐊᑐᐃᓐᓇᖅ ᐅᓪᓘᔪᖅ ᐃᖅᑲᓇᐃᔭᓐᓇᐅᓂᕋᖅᑕᖅ ᓄᓇᕘᑉ ᒐᕙᒪᒃᑯᖏᓐᓄᑦ ᐱᔭᒃᓴᖏᑦ 

ᐃᖅᑲᓇᐃᔮᖑᔭᕌᖓᑕ. ᑖᒃᑯᐊ ᐃᓱᒪᒋᔭᐅᒐᔪᓛᑦ ᓇᒡᒐᔾᔭᐅᒥᑦ ᑕᓪᓕᒥᒻᒧᑦ ᐱᒋᐊᖅᖢᓂ 8:30 ᐅᓪᓛᒃᑯᑦ ᑎᑭᖢᒍ 5:00 

ᐅᓐᓄᓴᒧᑦ ᓄᓇᓕᐅᔪᒥᒃ, ᐱᖃᓯᐅᔾᔨᓇᑎᒃ ᐱᓇᓱᐊᕈᓯᐅᑉ ᐊᑯᓐᓂᖏᓂᒃ ᑭᒃᑯᓕᒫᓄᓪᓗ ᓄᖅᑲᖓᓐᓇᐅᑎᑕᐅᓲᑦ ᐅᓪᓗᖏᓂᒃ. 

ᐅᖓᕚᐅᑎᔾᔪᑎᑦ ᐃᓱᒪᒋᔭᐅᔪᓐᓇᕆᕗᑦ ᐱᔾᔪᑎᖃᕈᑎᒃ ᑕᑯᔅᓴᕈᒐᔪᑦᑐᓂᒃ ᓲᓪᓗ ᐱᖅᓯᓐᓂᖅ ᐊᔭᖏᔾᔪᑕᐅᓲᓪᓗ ᐊᓯᖏᑦ 

ᐊᐅᓚᑕᐅᖏᑦᑐᑦ ᓄᓇᕘᑉ ᒐᕙᒪᖏᓐᓄᑦ.  

ᐅᓐᓂᓪᓗᒃᑎ – ᓵᓚᒃᓴᓐᓂᖏᑦᑐᖅ ᐊᑭᓕᒐᒃᓴᒧᑦ ᓂᐅᕕᕋᖅᑎᑦᑎᔨᓘᓐᓃᑦ ᓵᙵᔭᖃᕈᒪᔪᖅ ᑐᓐᓂᕆᔭᐅᓇᓱᑦᑐᒧᑦ ᑳᓐᑐᕌᒧᑦ 

ᓵᓚᔅᓴᖅᑐᒧᑦ ᐊᑭᓕᒐᒃᓴᒧᑦ ᐊᒻᒪᓘᓐᓃᑦ ᐆᒃᑐᕋᐅᑎᐅᔪᖅ ᐱᔪᒪᔭᐅᔪᒧᑦ.  

ᓴᓇᔪᓕᕆᓂᖅ – ᐱᖃᓯᐅᔾᒡᔪᖅ ᑕᒪᐃᓐᓂᒃ ᐊᖏᔪᓂᒃ ᒥᑭᑦᑐᓂᓪᓗ ᓴᓇᔪᓕᕆᓂᐅᔪᓂᒃ.  

 

ᐊᖏᔪᖅ ᓴᓇᔪᓕᕆᓂᖅ – ᓴᓇᔭᐅᑎᑦᑎᓂᒻᒧᑦ ᑳᓐᑐᕌᖑᔪᖅ ᐊᑭᖃᓐᓂᖓ ᐅᖓᑖᓄᑦ ᑎᑭᐅᒪᓪᓗᓂ $250,000. 

 

ᒥᑭᑦᑐᖅ ᓴᓇᔪᓕᕆᓂᖅ  – ᓴᓇᔭᐅᑎᑦᑎᓂᒻᒧᑦ ᑳᓐᑐᕌᖑᔪᖅ ᐊᑭᖃᓐᓂᖓ ᑐᖔᓃᖦᖢᓂ $250,000. 

ᑳᓐᑐᕌᒃ – ᑎᑎᕋᖅᓯᒪᔪᒃᑯᑦ ᐊᖏᖃᑎᒌᒍᑎ ᐊᑯᓐᓂᐊᒍᑦ ᑳᓐᑐᕌᒧᑦ ᐊᖏᖅᑎᐅᔪᒧᑦ ᐊᒻᒪᓗ ᐊᓯᖓᓄᑦ ᐱᓇᓱᐊᖅᓯᒪᔪᒧᑦ 

ᐱᑕᖃᖅᑎᑦᑎᓂᐊᓄᑦ ᐱᖁᑎᓂᒃ, ᐱᓕᕆᐊᖃᓐᓂᐊᓂᒃ ᐱᔨᑦᑎᐅᑎᒋᔭᐅᓲᓂᒃ, ᓴᓇᔭᐅᑎᑦᑎᓂᖅ ᐱᖁᑎᔾᔪᐊᖏᑕ ᒐᕙᒪᒃᑯᑦ, 

ᐊᑐᖅᑐᐊᕈᑎᖏᑦ ᐃᓂᓪᓚᕆᐅᓲᓂᒃ ᐱᓕᕆᔨᓄᑦ, ᐃᓱᒪᔅᓴᖅᓯᐅᕈᑎᔅᓴᐅᓪᓗᑎᒃ.  

ᑳᓐᑐᕌᒧᑦ ᐊᖏᖅᑎᖓ – ᑖᓐᓇ ᒥᓂᔅᑕᖓ ᑳᓐᑐᕌᒃᑎᑦᑎᔫᑉ ᐱᓕᕆᕝᕕᐅᑉ, ᒥᓂᔅᑑᑉ ᑐᖓᓕᐊ ᑳᓐᑐᕌᒃᑎᑦᑎᔫᑉ ᐱᓕᕆᕝᕕᐅᑉ 

ᐊᒻᒪᓘᓐᓃᑦ ᑭᒃᑯᓕᒫᓄᑦ ᐊᒡᓚᒃᑎᐅᔪᖅ ᐊᖏᖅᑕᐅᓯᒪᔪᖅ ᑳᓐᑐᕌᓄᑦ ᐊᑎᓕᐅᕆᔪᓐᓇᖅᖢᓂ ᐊᑖᒍᑦ ᐃᓚᒋᔭᖓᑕ 4 ᒐᕙᒪᒃᑯᑦ 

ᑳᓐᑐᕌᓕᕆᓂᒻᒧᑦ ᒪᓕᒐᕋᓛᖏᑦ, Nu Reg. 002-2011. 

ᑳᓐᑐᕌᖃᖅᑎ - ᑎᒥᙳᖅᑎᑕᐅᓯᒪᔪᖅ, ᑯᐊᐸᐅᖃᑎᒌᑦ ᐊᒻᒪᓘᓐᓃᑦ ᐃᒻᒥᒃᑯᑦ ᐱᔅᓇᓯᓕᒃ ᑐᓐᓂᕆᔭᐅᓯᒪᔪᖅ ᑳᓐᑐᕌᒥᒃ 

ᐊᑐᖅᑐᔅᓴᖅ ᓴᓇᔭᐅᓂᖓᓄᑦ ᐊᒻᒪᓘᓐᓃᑦ ᐱᔨᑦᑎᐅᑎᒋᓂᐊᖅᑕᖓᓄᑦ ᒪᓕᒃᖢᒋᑦ ᐊᖏᕈᑕᐅᓯᒪᔪᑦ ᑳᓐᑐᕌᑉ ᐃᓗᐊᓂ. 

 

ᐱᖁᑏᑦ  - ᐃᓚᖃᖅᑐᖅ:      

ᐃ) ᐱᖁᑎᔾᔪᐊᖏᑦ, ᓴᓇᔾᔪᑕᐅᓲᑦ ᐊᒻᒪᓘᓐᓃᑦ ᓴᓇᐅᒪᔭᐅᓲᑦ ᓇᓪᓕᐊᒃᑯᑐᐃᓐᓇᖅ ᓴᖅᑭᔮᕈᑎᒃ ᓴᖅᑭᔮᖏᒃᑯᑎᓪᓘᓐᓃᑦ 

ᑕᐃᑲᓂ ᐊᑎᓕᐅᖅᑕᐅᒋᐊᓐᓂᐊᑕ ᑳᓐᑐᕌᖑᔫᑉ, ᐊᒻᒪᓗ  

ᐱ) ᐃᔨᒧᑦ ᑕᑯᔅᓴᐅᖏᑦᑐᑦ ᐱᖁᑎᔾᔪᐊᑦ, ᓲᓪᓗ ᐃᓱᒪᖃᐅᓯᖃᓐᓃᑦ ᐱᖁᑎᒋᔭᐅᓂᖏᑦ ᐃᓱᒪᓕᐊᓕᒻᒧᑦ, ᐊᑐᐊᖅᑐᐊᕈᑏᑦ 

ᓚᐃᓴᓐᓰᓪᓗ.  

ᐱᖁᑏᑦ ᐱᔨᑦᑎᐅᑎᓪᓗ  – ᐃᓚᖏᑦ ᓂᐅᕕᕋᕐᓂᕐᒧᑦ ᐊᐅᓚᓃᑦ ᓴᓇᔭᐅᓯᒪᓲᖑᕗᑦ ᐱᓇᓱᐊᕆᔭᖃᖅᖢᑎᒃ ᑕᒪᐃᓐᓂᒃ 

ᐱᖁᑎᓂᒃ ᐱᔨᑦᑎᐅᑎᓂᓪᓗ.  

ᐱᖁᑎᑐᐊᓄᑦ ᐊᑭᓕᒐᒃᓴᖅ – ᓂᐅᕕᕋᕐᓂᕐᒧᑦ ᐊᐅᓚᓂᖓ, ᐃᓕᖅᑯᓯᖃᒐᔪᑦᑐᖅ ᐱᔪᒪᔾᔪᑎᒥᒃ ᓂᐅᕐᕈᑎᖃᓲᓂᒃ, ᕿᓂᖅᖢᑎᒃ 

ᐱᖁᑎᑐᐊᓂᒃ ᐊᑐᖅᑐᔅᓴᒥᓂᒃ.  

ᒐᕙᒪᖏᑦ ᓄᓇᕘᑉ - ᑕᒪᐃᓐᓂᒃ ᓄᓇᕘᑉ ᒐᕙᒪᖏᑕ ᐱᓕᕆᕝᕕᖏᑦ, ᑎᒥᖁᑎᓕᐊᕆᓯᒪᔭᖏᑦ, ᐊᒻᒪᓗ ᑭᒃᑯᓕᒫᓄᑦ ᑎᒥᒋᔭᑦ 

ᒪᓕᒃᖢᒍ ᑕᐃᒍᖅᑕᐅᓯᒪᓂᖏᑕ ᐃᓗᐊᓂ ᐅᐃᒍᖓ ᐱ ᑖᔅᓱᒪ ᑮᓇᐅᔭᓕᕆᔾᔪᑎᑦ ᐊᐅᓚᑦᑕᐅᓂᖏᓄᑦ ᒪᓕᒐᖅ, R.S.N.W.T. 

(Nu) 1988, c.F-4. ᑖᓐᓇ NNI ᐊᑐᐊᒐᖓ, ᐊᑖᒍᑦ ᐅᖃᐅᓯᖅᑕᐅᑉ 4.3(ᑭ), ᐱᕕᖃᖅᑎᑦᑎᔪᖅ ᑭᒡᓕᖃᖅᑐᒥᒃ ᓴᖅᑭᓲᖑᔪᓂᒃ 

ᐊᑐᐊᒐᖓ ᐊᑑᑎᖃᑲᐃᓐᓇᖅᖢᓂ ᓄᓇᓖᑦ ᒐᕙᒪᖏᓐᓄᑦ. ᑕᐃᒪᓕ ᐃᓚᒋᔭᐅᑎᓪᓗᒋᑦ ᓄᓇᓕᐅᑉ ᒐᕙᒪᖏᑦ ᑳᓐᑐᕌᖑᔪᒧᑦ 

ᐊᑐᓐᓂᖓ ᖃᓕᔭᐅᓯᒪᓗᓂ ᑖᔅᓱᒪᐅᑉ ᐊᑐᐊᒐᖓᑕ, ᓈᒻᒪᓛᖑᓂᖃᕈᓂᓗ ᑐᙵᕕᒋᓗᒍᓗ ᖃᓄᐃᑦᑐᒥᒃ ᐱᒋᐊᕈᑎᖃᒻᒪᖔᑦ, 

ᓄᓇᓕᐅᑉ ᒐᕙᒪᖓ ᒪᓕᒋᐊᖃᕆᕗᖅ ᐊᔾᔨᑦᑎᐊᖏᓐᓂᒃ ᐊᑐᖁᔭᐅᓯᒪᔪᓂᒃ ᓄᓇᕘᑉ ᒐᕙᒪᒃᑯᖏᓐᓄᑦ ᑳᓐᑐᕌᓕᕆᓕᕌᖓᒥᒃ.  

ᐃᓄᐃᑦ (ᐊᑕᐅᓯᖅ - ᐃᓄᒃ): – ᑭᓇᑐᐃᓐᓇᖅ ᐊᑎᖃᖃᑕᐅᔪᖅ ᒪᓕᒃᖢᒍ ᐊᖏᕈᑎᐊᓛᖅ 35 ᐃᓗᐊᓂ ᓄᓇᕗᒻᒥᑦ 

ᓄᓇᑖᕈᑎᒧᑦ ᐊᖏᕈᑎᒻᒪᕆᐊ. 

ᐃᓅᑉ ᐱᔅᓇᓯᖓ – ᑎᒥᐅᔪᖅ ᐃᒪᐃᑦᑑᔪᒥᒃ ᐃᓕᖅᑯᓯᓕᒃ:  

(ᐃ) ᒪᓕᑦᑎᐊᖅᓯᒪᔪᖅ ᒪᓕᒐᖅᑎᒍᑦ ᐊᑐᖁᔭᐅᓯᒪᔪᓂᒃ ᐱᔅᓇᓯᐅᔪᒥᒃ ᐊᐅᓚᑦᑎᓂᖃᕆᐊᒥᓂᒃ ᓄᓇᕘᑉ ᐊᖏᕈᑖᑕ 

ᑭᒡᓕᖓᑕ ᐃᓗᐊᓂ, 

(ᐱ) ᐃᒪᐃᓕᖓᔪᖅ: 

(i) ᑭᒡᓕᖃᖅᑐᒥᒃ ᑲᒻᐸᓂᐅᔪᖅ ᓇᖕᒥᓂᖃᕝᕕᐅᓪᓗᓂ 51% ᐅᖓᑖᓄᓪᓘᓐᓃᑦ ᑲᒻᐸᓂᐅᑉ ᓂᕈᐊᓲᖏᑕ 

ᓇᖕᒥᓂᖃᖅᑎᖏᓐᓂᒃ ᐃᓄᓐᓄᑦ ᐱᒋᔭᐅᒍᑎᒃ;  

(ii) ᑯᐊᐸᒋᔭᐅᔪᖅ ᐊᐅᓚᑕᐅᒍᓂ ᐃᓄᓐᓄᑦ; ᐊᒻᒪᓘᓐᓃᑦ  

(iii) ᐃᓅᑉ ᓇᖕᒥᓂᓪᓚᕆᖓ ᐃᓄᓘᓐᓂ ᑲᑐᔾᔨᖃᑎᖃᖅᖢᓂᓘᓐᓃᑦ ᐃᓅᖃᑎᒥᓂᒃ; ᐊᒻᒪᓗ  

(ᑎ) ᐊᔪᖏᑦᑎᐊᖅᖢᓂ ᓴᖅᑮᒋᐊᒥᓂᒃ ᐸᐃᑉᐹᓂᒃ ᐃᓚᐅᖃᑕᐅᓂᒻᒥᓄᑦ ᓄᓇᕗᑦ ᑐᙵᕕᒃ ᑐᒥᖁᑖᑕ ᐃᓄᐃᑦ 

ᐱᔅᓇᓯᖏᑕ ᐊᑎᖃᕝᕕᖃᑦᑎᖏᑦ ᒪᓕᒃᓯᒪᔪᑦ ᐊᑐᖅᑕᐅᓪᓗᑎᒃ ᐱᓕᕆᖁᔭᐅᓯᒪᔪᑦ ᐃᓗᐊᓂ ᐊᖏᕈᑎᐊᓛᑉ 24 

ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊ. 

ᐃᖅᑲᓇᐃᔮᔅᓴᑦ – ᓴᓇᓂᐅᔪᖅ ᐱᔨᑦᑎᐅᑎᓘᓐᓃᑦ ᓇᓗᓇᐃᖅᑕᐅᓯᒪᔪᒧᑦ ᓇᓪᓕᖅᓯᓯᒪᔪᖅ ᑕᐅᑦᑐᒐᕆᔭᐅᔪᒧᑦ ᖃᓄᐃᑦᑑᓂᖓᓗ 

ᑳᓐᑐᕌᖑᔫᑉ ᐱᓕᕆᔭᐅᔪᔅᓴᖅ ᑭᓇᑐᐃᓐᓇᒻᒧᑦ ᐱᔭᕇᖅᓯᓇᓱᑦᑎᓪᓗᒍ ᑳᓐᑐᕌᖑᔪᒥᒃ; 

(a) ᐃᓄᐃᑦ ᐃᖅᑲᓇᐃᔮᔅᓴᖏᑦ – ᐃᖅᑲᓇᐃᔭᓐᓂᐅᔪᖅ ᖃᓄᑐᐃᓐᓇᑦᑎᐊᖅ ᐱᓕᕆᔭᐅᔪᖅ ᐃᓄᒻᒧᑦ ᐃᓄᓐᓄᓪᓘᓐᓃᑦ 

ᓴᓇᔭᐅᓂᖓ ᓇᓗᓇᐃᕆᓯᒪᔪᖅ ᐱᓕᕆᐊᔅᓴᐅᓂᖓᓂᒃ ᐱᓕᕆᐊᔅᓴᓕᒫᖏᓄᓪᓘᓐᓃᑦ ᐅᖃᐅᓯᐅᔪᑦ ᐃᓚᒋᔭᐅᒍᑎᒃ 

ᑖᔅᓱᒪᐅᑉ ᓇᓪᓕᖅᓯᓯᒪᔪᖅ ᑕᐅᑦᑐᒐᕆᔭᐅᔪᒧᑦ ᖃᓄᐃᑦᑑᓂᖓᓗ ᑳᓐᑐᕌᖑᔫᑉ ᐱᓕᕆᔭᐅᔪᔅᓴᖅ ᐃᓄᒻᒧᑦ 

ᐃᓄᓐᓄᓪᓘᓐᓃᑦ ᐱᓕᕆᔭᐅᔪᖅ ᐃᖅᑲᓇᐃᔭᖅᑎᑕᐅᓂᐊᓄᑦ.   

(b) ᓄᓇᓕᐅᑉ ᐃᖅᑲᓇᐃᔮᔅᓴᖏᑦ – ᓴᓇᓂᐅᔪᖅ ᐱᓕᕆᐊᖑᔪᖅ ᑭᓇᑐᐃᓐᓇᒻᒧᑦ ᓄᓇᖃᖅᑎᐅᔪᖅ ᐅᖃᐅᓯᔪᒧᑦ 

ᓄᓇᓕᒻᒧᑦ.  

(c) ᓄᓇᕗᒻᒥ ᐃᖅᑲᓇᐃᔮᔅᓴᖏᑦ – ᓴᓇᓂᐅᔪᖅ ᐱᓕᕆᐊᖑᔪᖅ ᑭᓇᑐᐃᓐᓇᒻᒧᑦ ᓄᓇᖃᖅᑎᐅᔪᖅ ᓄᓇᕗᒻᒥ.  

ᓄᓇᓕᒻᒧᑦ ᐋᖅᑭᒋᐊᕈᑖ – ᐊᑐᖅᑕᐅᓲᖅ ᓄᓇᕗᒻᒥ ᐱᔅᓇᓯᐅᔪᒧᑦ ᐊᒻᒪᓘᓐᓃᑦ ᐃᓅᑉ ᐱᔅᓇᓯᖓᓄᑦ ᒪᓕᑦᑎᐊᕆᔪᓄᑦ ᐅᑯᓄᖓ:  

(a) ᑲᒪᒋᔭᖃᖅᑐᖅ ᐊᖏᖅᑕᐅᓯᒪᔪᒥᒃ ᐱᓕᕆᕝᕕᒻᒥᒃ ᐱᔅᓇᓯᖓᓄᑦ ᐊᑐᖅᑐᐊᖅᖢᑎᒃ ᓇᖕᒥᓂᖃᖅᖢᑎᓪᓘᓐᓃᑦ 

ᑎᑎᕋᕝᕕᒻᒥᒃ, ᑮᓇᐅᔭᓕᐅᕝᕕᖓᓂᒃ ᐊᒻᒪᓘᓐᓃᑦ ᓴᓇᔪᓕᕆᔨᔾᔪᐊᑦ ᐃᓂᖃᕝᕕᒋᓲᖏᓐᓂᒃ ᓄᓇᓕᐅᔪᒥᒃ ᐊᕐᕌᒍᓕᒫᖅ 

ᐊᑐᖅᑕᐅᓪᓗᓂ ᐱᔾᔪᑎᓪᓗᐊᖃᖅᖢᑎᒃ ᐊᐅᓚᑦᑎᓂᕆᓂᐊᓄᑦ ᐱᔅᓇᓯᒋᔭᖓᑕ ᐅᖃᐅᓯᐅᔫᑉ; 

 

(b) ᑲᒪᒋᔭᖃᖅᖢᓂ ᓄᓇᓕᒻᒥ ᓄᓇᖃᖅᑎᒥᒃ ᐊᐅᓚᑦᑎᔨᖓᓂᒃ ᐅᖃᐅᓯᐅᔫᑉ ᓄᓇᓕᖓᓐᓂᒃ ᐊᒻᒪᓗ ᑖᓐᓇ ᐊᐅᓪᓚᑦᑎᔪᖅ 

ᖃᐅᑕᒫᖅᓯᐅᑎᓕᒫᓄᑦ ᑲᒪᒋᔭᐅᓲᓂᒃ ᐅᖃᐅᓯᐅᔪᒧᑦ ᐱᔅᓇᓯᐅᔪᒧᑦ ᑖᔅᓱᒪ ᐅᖃᐅᓯᐅᔫᑉ ᓄᓇᓕᒋᔭᖓᓂᑦ; ᐊᒻᒪᓗ  

 

(c) ᐱᓕᕆᐊᖃᖅᖢᓂ ᐅᖃᐅᓯᐅᔫᑉ ᓄᓇᓕᖓᓐᓂ ᓄᓇᓕᖏᓐᓂᓪᓘᓐᓃᑦ ᐅᓄᓐᓂᖅᓴᐅᔪᓂᒃ ᑲᒪᒋᔭᐅᔾᔪᑎᖏᓄᑦ 

ᐸᐃᑉᐹᓕᕆᔾᔪᑎᖏᑕᓗ ᐱᓕᕆᐊᕆᔭᐅᓲᖑᓂᖏᓐᓂᒃ ᐊᒃᑐᐊᓂᖃᖅᑐᑦ ᐱᔅᓇᓯᓕᒫᖓᑕ ᐊᐅᓚᓂᕆᔭᖏᓄᑦ. 

ᓄᓇᕗᒻᒥ ᐱᔅᓇᓯᐅᔪᖅ – ᐱᔅᓇᓯᐅᔪᖅ ᒪᓕᑦᑎᐊᕆᔪᖅ ᒪᓕᒐᐅᑉ ᐊᑐᖁᓯᒪᔭᖏᓐᓂᒃ ᐱᔅᓇᓯᖃᓐᓂᒻᒧᑦ ᑐᕌᖓᔪᑦ ᓄᓇᕗᒻᒥ, 

ᐊᒻᒪᓗ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑕ ᓇᓗᓇᐃᕆᔪᓐᓇᖅᖢᑎᒃ ᐅᑯᐊ ᒪᓕᖁᔭᐅᔪᑦ ᐊᑐᖅᓯᒪᓂᖏᓐᓂᒃ:  

(a) ᑮᓇᐅᔭᓕᐅᕋᓱᐊᖅᑎᐅᓂᒻᒥᓂᒃ ᑭᒡᓕᖃᖅᖢᑎᒃ ᑲᒻᐸᓂᐅᔪᖅ 100% ᓇᖕᒥᓂᕆᔭᐅᓪᓗᓂ ᑲᒻᐸᓂᐅᑉ ᐱᖁᑎᖃᐅᓯᖏᑦ 

ᐃᑲᔫᑎᖃᓐᓂᐅᔪᑦ ᐊᑕᐅᓯᒻᒧᑦ ᐅᓄᓐᓂᖅᓴᓄᓪᓘᓐᓃᑦ ᓄᓇᕗᒻᒥ ᓄᓇᖃᖅᑎᐅᔪᓄᑦ ᐊᒻᒪᓗ ᐊᑕᐅᓯᒻᒥᒃ 

ᐅᓂᓐᓂᖅᓴᓄᓪᓗ ᓄᓇᕗᒻᒥ ᐱᔅᓇᓯᒋᔭᐅᔪᓂᒃ ᒪᓕᑦᑎᐊᖅᓯᒪᔪᓂᒃ ᒪᓕᒐᐅᑉ ᐊᑐᖁᔭᖏᓐᓂᒃ ᐱᔅᓇᓯᖃᓐᓂᒻᒧᑦ 

ᓄᓇᕗᒻᒥᑦ;  

(b) ᑯᐊᐸᒋᔭᐅᔪᖅ ᐊᐅᓚᑕᐅᓪᓗᓂ ᓄᓇᕗᒻᒥ ᓄᓇᖃᖅᑎᐅᔪᓄᑦ ᐊᒻᒪᓗ ᐱᔅᓇᓯᐅᔪᓂᓪᓘᓐᓃᑦ ᒪᓕᑦᑎᐊᖅᓯᒪᔪᑦ ᒪᓕᒐᐅᑉ 

ᐊᑐᖁᓯᒪᔭᖏᓐᓂᒃ ᐱᔅᓇᓯᖃᓐᓂᒻᒧᑦ ᓄᓇᕗᒻᒥ;  

(c) ᐃᓄᑑᔾᔨᔪᖅ ᓇᖕᒥᓂᖃᖅᑎᐅᓪᓗᓂ, ᑖᓐᓇᓗ ᓇᖕᒥᓂᖃᖅᑎᐅᔪᖅ ᓄᓇᕗᒻᒥ ᓄᓇᖃᖅᑎᐅᓪᓗᓂ; ᐊᒻᒪᓘᓐᓃᑦ  

(d) ᑲᑐᔾᔨᖃᑎᒌᓗᓐᓂ ᑖᒃᑯᐊ ᑲᑐᔾᔨᖃᑕᐅᔪᑦ ᑕᒪᐃᓐᓂᒃ ᓄᓇᕗᒻᒥ ᓄᓇᖃᖅᑎᐅᓪᓗᑎᒃ ᐊᒻᒪ/ᐅᕝᕙᓗ ᓄᓇᕗᒻᒥ 

ᐱᔅᓇᓯᐅᓪᓗᑎᒃ ᒪᓕᑦᑎᐊᖅᓯᒪᔪᑦ ᒪᓕᒐᐅᑉ ᐊᑐᖁᓯᒪᔭᖏᓐᓂᒃ ᐱᔅᓇᓯᖃᓐᓂᒻᒧᑦ ᓄᓇᕗᒻᒥ. 

ᐊᒻᒪᓗ ᒪᓕᒃᖢᒍ ᑖᓐᓇ (i) ᑎᑭᓐᓇᓱᒃᖢᒍ (v) ᐊᑐᖅᑕᐅᔭᕆᐊᖃᕆᕗᑦ ᐱᒃᑯᓄᖓ (ᐃ) ᑎᑭᖦᖢᒍ (ᑭ): 

(i) ᑲᒪᒋᔭᖃᖅᖢᓂ ᐊᑎᖃᖅᑐᒥᒃ ᑎᑎᕋᕝᕕᒻᒥᒃ ᓄᓇᕗᒻᒥ ᐊᑐᖅᑐᐊᖢᑎᒃ ᓇᖕᒥᓂᖃᖅᖢᑎᓪᓘᓐᓃᑦ ᑎᑎᕋᕝᕕᒻᒥᒃ, 

ᑮᓇᐅᔭᓕᐅᕝᕕᖓᓂᒃ ᐊᒻᒪᓘᓐᓃᑦ ᓴᓇᔪᓕᕆᔨᔾᔪᐊᑦ ᐃᓂᖃᕝᕕᒋᓲᖏᓐᓂᒃ ᓄᓇᓕᐅᔪᒥᒃ ᐊᕐᕌᒍᓕᒫᖅ ᐊᑐᖅᑕᐅᓪᓗᓂ 

ᐱᔾᔪᑎᓪᓗᐊᖃᖅᖢᑎᒃ ᐊᐅᓚᑦᑎᓂᕆᓂᐊᓄᑦ ᐱᔅᓇᓯᒋᔭᖓᑕ ᐅᖃᐅᓯᐅᔫᑉ;  

(ii) ᑲᒪᒋᔭᖃᖅᖢᓂ ᓄᓇᓕᒻᒥ ᓄᓇᖃᖅᑎᒥᒃ ᐊᐅᓚᑦᑎᔨᖓᓂᒃ ᐅᖃᐅᓯᐅᔫᑉ ᓄᓇᓕᖓᓐᓂᒃ ᐊᒻᒪᓗ ᑖᓐᓇ ᐊᐅᓪᓚᑦᑎᔪᖅ 

ᖃᐅᑕᒫᖅᓯᐅᑎᓕᒫᓄᑦ ᑲᒪᒋᔭᐅᓲᓂᒃ ᐅᖃᐅᓯᐅᔪᒧᑦ ᐱᔅᓇᓯᒧᑦ ᓄᓇᕗᒻᒥᑦ; 

(iii) ᐱᓕᕆᐊᖃᓲᖅ ᐅᓄᓐᓂᖅᓴᓂᒃ ᐊᐅᓚᑕᒥᓂᒃ ᓄᓇᕘᑉ ᐃᓗᐊᓂ, ᐱᖃᓯᐅᑎᓪᓗᒋᑦ ᑲᒪᔨᖏᑕ ᐸᐃᑉᐹᓕᕆᓂᐊᑕᓗ 

ᐃᓗᓕᖏᑦ;  

(iv) ᐊᑎᓕᐅᖅᑕᐅᓯᒪᔪᖅ ᑕᕝᕘᓇ NNI ᓄᓇᕗᒻᒥ ᐱᔅᓇᓯᓄᑦ ᐊᑎᖃᕝᕕᖁᑖᓂ ᓯᕗᓂᐊᒍᑦ ᒪᑐᔭᐅᖏᓐᓂᐊᑕ 

ᓂᐅᕕᕋᓐᓂᐅᑉ ᐊᐅᓚᓂᐊᖓ; ᐊᒻᒪᓗ  

(v) ᓇᐅᒃᑯᑐᐃᓐᓇᖅ ᐊᑑᑎᖃᕈᓂ, ᐃᓂᒋᔭᖃᖅᖢᓂ ᐊᑐᐃᓐᓇᐅᑎᑦᑎᓂᒻᒥᒃ ᐱᖁᑎᓂᒃ ᑕᐃᒍᖅᑕᐅᓯᒪᔪᑦ ᓄᓇᕗᒻᒥ 

ᐱᔅᓇᓯᒧᑦ ᐊᑎᓕᐅᕝᕕᖓᑕ ᐆᒃᑐᕋᐅᑖᓂᒃ ᐊᒻᒪᓗ ᖃᐅᔨᓴᖅᑕᐅᔪᓐᓇᖅᖢᑎᒃ ᐱᓕᕆᕝᕕᖏ ᑲᒪᒋᔭᖃᖅᑐᒧᑦ 

ᐱᓕᕆᕝᕕᒧᑦ. 

ᓄᓇᕗᒻᒥ ᐱᔅᓇᓯᓄᑦ ᓇᓂᓯᔾᔪᑖ – ᑖᓐᓇ ᐊᑎᖃᕝᕕᖓ, ᑲᒪᒋᔭᐅᔪᖅ ᑖᒃᑯᓄᖓ NNI ᑎᑎᕋᕝᕕᓕᕆᔨᖏᓄᑦ, ᓄᓇᕗᒻᒥ 

ᐱᔅᓇᓯᐅᔪᓂᒃ ᐆᒃᑐᕋᖅᓯᒪᔪᓂᒃ ᐊᒻᒪᓗ ᓇᓪᓕᖅᓯᓯᒪᔪᓂᒃ ᐊᑐᖁᔭᐅᓯᒪᔪᓂᒃ ᓄᓇᕗᒻᒥ ᐱᔅᓇᓯᐅᓂᕋᖅᑕᓄᑦ. 

ᓄᓇᕗᒻᒥ ᓄᓇᖃᖅᑎ – ᑭᓇᑐᐃᓐᓇᖅ ᓄᓇᖃᖅᓯᒪᔪᖅ ᐊᓂᒍᖅᑐᓄᑦ ᖁᓕᑦ ᒪᕐᕉᓪᓗ (12) ᑕᖅᑭᓂᒃ ᓄᓇᖃᖅᖢᓂ ᖃᐅᑕᒫᑦ 

ᓄᓇᕗᒻᒥ, ᐃᒡᓗᖃᖅᖢᓂ ᓄᓇᕘᑉ ᐃᓗᐊᓂ, ᐊᒻᒪᓗ ᐊᐱᕆᔭᐅᒍᓂ ᓴᖅᑮᔪᓐᓇᖅᑐᖅ ᐸᐃᑉᐹᕆᔭᖏᓐᓂᒃ ᓄᓇᖃᖅᑎᐅᓂᒻᒥᓄᑦ. 

ᑕᒪᒃᑯᐊ ᓇᓗᓇᐃᕈᑏᑦ ᓄᓇᖃᖅᑎᐅᓂᒻᒧᑦ ᐃᓚᖃᖅᑐᑦ, ᑭᒡᓕᖃᖅᑎᑕᐅᓇᑎᒃ, ᐊᑐᖅᑐᒥᒃ ᓄᓇᕗᒻᒥ ᐋᓐᓂᐊᖅᑐᓕᕆᓂᒻᒧᑦ 

ᐊᐅᒃᑕᔫᖓᓐᓂᒃ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓂᒃ ᓈᒻᒪᒋᔭᐅᔪᓂᒃ ᓇᓗᓇᐃᕈᑎᓂᒃ ᓲᓪᓗ ᓄᓇᕗᒻᒥ ᐊᖑᓇᓱᓐᓂᒻᒧᑦ ᓚᐃᓵᓐᓰᑦ, 

ᓄᓇᕗᒻᒥ ᐊᖁᑦᑐᓐᓇᐅᑏᑦ ᓚᐃᓴᓐᓯᖏᑦ ᐊᒻᒪᓗ ᐊᑐᖅᑐᐊᕈᑎᒧᑦ ᐃᒡᓗᒥᓪᓘᓐᓃᑦ ᐊᑐᕈᑎᓄᑦ ᐊᑭᓕᐅᑎᕕᓂᐅᑉ ᓇᓕᖅᑲᖏᑦ.  

ᓄᓇᕗᒻᒥ ᓄᓇᑖᕈᑎᒧᑦ ᑭᒡᓕᖁᑖ – ᑖᓐᓇ ᓄᓇᐅᔪᖅ ᓇᓗᓇᐃᖅᑕᐅᓯᒪᔪᖅ ᐊᖏᕈᑎᐊᓛᖅ 3 ᓄᓇᕗᒻᒥᑦ ᓄᓇᑖᕈᑎᒧᑦ 

ᐊᖏᕈᑎᒻᒪᕆᐊᓂ. 

ᓯᕗᓂᐊᓂ ᑳᓐᑐᕌᕕᓂᑦ – ᑳᓐᑐᕌᖑᔪᑦ ᑲᒪᒋᔭᐅᓂᑯᑦ ᓯᕗᓂᐊᒍᑦ ᐊᑐᓕᖅᑎᑕᐅᓂᖓᑕ ᐋᖅᑭᒋᐊᕈᑎᖏᑕ ᑖᔅᓱᒪ NNI 

ᐊᑐᐊᒐᖓᑕ ᐅᓪᓗᖁᑎᓕᒃ ____________, 20___.  

ᐊᐅᓚᑦᑎᔨᒋᔭᖓ – ᑭᓇᑐᐃᓐᓇᖅ ᐊᐅᓚᑦᑎᔪᖅ ᑲᒪᒋᔭᖃᐅᓯᓂᒃ ᐱᓕᕆᔭᐅᓲᑦ ᐱᔅᓇᓯᐅᔪᒧᑦ ᐊᒻᒪᓘᓐᓃᑦ ᐊᖏᔪᒥᒃ ᐊᒃᑐᐊᔪᒥᒃ 

ᓴᓂᕌᒍᓪᓘᓐᓃᑦ ᓇᖕᒥᓂᖃᓐᓂᒻᒧᑦ ᐃᓱᒪᒋᔭᖃᓲᖅ ᐱᔅᓇᓯᒥᓄᑦ ᐊᐅᓚᑕᒥᓄᑦ.  

ᓂᐅᕕᕋᕐᓂᕐᒧᑦ ᐊᐅᓚᓂᖓ – ᐊᐅᓚᓂᕆᓲᖓ ᑕᒪᒃᑯᓅᓇᓗ ᓄᓇᕘᑉ ᒐᕙᒪᒃᑯᖏᑦ ᐱᑖᖃᑦᑕᓐᓂᖏᑦ ᐱᖁᑎᓂᒃ, 

ᐱᔨᑦᑎᕋᐅᑎᓂᒃ, ᐊᒻᒪᓘᓐᓃᑦ ᐱᖁᑎᓂᒃ ᐱᔨᑦᑎᕋᐅᑎᓂᓪᓗ ᐊᑐᕆᐊᓕᖏᑦ ᓴᓇᔭᐅᑎᑦᑎᓂᒻᒧᑦ ᐱᖁᑎᔾᔪᐊᓄᓪᓗ ᐊᑐᖅᑐᐊᕈᑏᑦ. 

ᓂᐅᕕᕋᖅᑎᑦᑎᔨ – ᑭᓇᑐᐃᓐᓇᖅ, ᑲᑐᔾᔨᖃᑎᒌᖑᔪᖅ, ᑎᒥᓕᐊᖑᓯᒪᔪᖅ ᐊᒻᒪᓘᓐᓃᑦ ᑯᐊᐸᒋᔭᐅᔪᖅ ᓇᔅᓯᐅᔾᔨᓯᒪᔪᖅ 

ᐆᒃᑐᕋᐅᑎᓕᐊᒥᓂᒃ. 

ᐆᒃᑐᕋᐅᑎᖓ – ᓇᔅᓯᐅᑎᔭᐅᓯᒪᔪᖅ ᑐᓐᓂᕆᔭᖓ ᓂᐅᕕᕋᖅᑎᑦᑎᔨᒧᑦ ᑭᒡᒍᑎᒋᓪᓗᓂᐅᑉ ᓂᐅᕕᕋᕐᓂᕐᒧᑦ ᐊᐅᓚᔾᔭᑦᑕᐅᔪᒥᒃ.  

RFP (ᐱᔪᒪᔾᔪᑎ ᐆᒃᑐᕋᖁᔨᓂᒻᒧᑦ) - ᐱᔪᒪᓇᓲᑎᖓ ᐆᒃᑐᕋᐅᑎᓂᒃ ᑭᒃᑯᓕᒫᓄᑦ ᑕᑯᔭᐅᓲᒃᑯᑦ ᐊᑐᐃᓐᓇᕈᖅᑕᐅᓂᐊᒍᑦ 

ᐊᒻᒪᓘᓐᓃᑦ ᐃᓚᐃᓐᓇᖏᓄᑦ ᓇᔅᓯᐅᔾᔨᓪᓗᑎᒃ ᐆᒃᑐᕋᖁᔨᓪᓗᑎᒃ ᓴᖅᑭᑕᐅᓇᓱᒃᑐᒧᑦ.  

 

RFT (ᐱᔪᒪᔾᔪᑎ ᐊᑭᓕᐅᑎᔅᓴᓕᐊᓄᑦ) - ᐱᔪᒪᓇᓲᑎᖓ ᐊᑭᓕᐅᑎᔅᓴᒧᑦ ᓴᖅᑭᑕᐅᔪᒪᔪᒧᑦ ᑳᓐᑐᕌᒧᑦ ᑭᒃᑯᓕᒫᓄᑦ ᑕᑯᔭᐅᓲᒃᑯᑦ 

ᐊᑐᐃᓐᓇᕈᖅᑕᐅᓂᐊᒍᑦ ᐊᒻᒪᓘᓐᓃᑦ ᐃᓚᐃᓐᓇᖏᓄᑦ ᓇᔅᓯᐅᔾᔨᓪᓗᑎᒃ ᐆᒃᑐᕋᖁᔨᔪᑦ.  

ᐱᓕᕆᑯᑖᑦᑐᒧ ᑲᔪᓯᒋᐊᕈᑖ ᐊᖏᕈᑎ - ᐊᑭᖓᓄᑦ ᐊᖏᖃᑎᒌᒍᑕᐅᔪᖅ ᐊᑯᓐᓂᐊᒍᑦ ᒐᕙᒪᖏᑕ ᐊᒻᒪᓗ ᐱᖁᑎᖃᖅᑎᑦᑎᔪᖅ, 

ᑖᓐᓇ ᐱᖁᑎᖃᖅᑎᑦᑎᔨ ᐊᖏᖅᓯᒪᓪᓗᓂ ᐱᑕᖃᖅᑎᑦᑎᓂᐊᓐᓂᒻᒥᓂᒃ, ᐱᔪᒪᓕᕌᖓᑕ, ᓇᓗᓇᐃᖅᓯᒪᔪᓂᒃ ᐱᖁᑎᓂᒃ 

ᐱᔨᑦᑎᐅᑎᓂᓪᓘᓐᓃᑦ ᐅᖃᐅᓯᐅᓯᒪᔪᑦ ᐃᓗᐊᒍᑦ ᓇᓗᓇᐃᖅᓯᒪᔪᑦ ᐅᓪᓗᖁᑎᖏᒍᑦ ᐊᑭᖓᓄᑦ ᐊᑭᒃᖠᒋᐊᕈᑖᓄᓪᓗ 

ᐊᑐᖅᑕᖓᓂᒃ.  

ᑳᓐᑐᕌᑉ ᐊᑖᒍᑦ ᑳᓐᑐᕌᒃᑎᑕᖅ – ᐱᖃᓯᐅᔾᔨᔪᖅ ᓇᓪᓕᐊᓐᓂᑐᐃᓐᓇᖅ ᐃᓚᐅᖃᑕᐅᔪᒥᒃ ᐊᒃᑐᐊᔪᒥᒃ ᑳᓐᑐᕌᖃᖏᑦᑐᖅ 

ᐱᓇᓱᐊᖅᑎᐅᔪᒧᑦ ᐊᔾᔨᒌᖏᑦᑐᓄᑦ ᑳᓐᑐᕌᒃᑎᐅᔪᒧᓪᓘᓐᓃᑦ ᐊᒻᒪᓘᓐᓃᑦ ᐊᖏᖃᑎᖃᖅᓯᒪᔪᖅ ᑳᓐᑐᕌᑎᒍᑦ ᑖᔅᓱᒥᖓ 

ᑳᓐᑐᕌᖃᖅᑎᐅᔪᒧᑦ ᐊᑐᐃᓐᓇᐅᑎᑦᑎᓂᒻᒥᒃ ᐱᖁᑎᓂᒃ ᐱᔨᑦᑎᐅᑎᓂᓪᓘᓐᓃᑦ ᐅᐃᒍᔭᐅᔪᔅᓴᑦ ᐃᓗᐃᓄᑦ ᐃᓗᐃᑦᑑᔫᑉ 

ᐱᓕᕆᔭᐅᔪᖅ ᑳᓐᑐᕌᖓᑕ ᓇᓗᓇᐃᖅᑕᖏᓐᓂᒃ.  

ᐅᖃᐅᓯᐅᔪᖅ ᓄᓇᓕᒃ ᓄᓇᓖᓪᓘᓐᓃᑦ - ᓄᓇᓕᖓ ᓄᓇᓖᓪᓘᓐᓃᑦ ᐃᓗᐊᓂ ᓴᓂᕌᓂᓪᓘᓐᓃᑦ ᑳᓐᑐᕌᖑᔫᑉ ᐱᓕᕆᔭᐅᓂᐊᑕ 

ᐊᒃᑐᐃᓂᖃᕝᕕᒋᔭᖏᓄᑦ. ᑕᐃᒪᓕ ᐱᓕᕆᔭᔅᓴᐅᔪᖅ ᓯᓚᑖᓅᖓᒍᓂ ᒪᓕᒐᖅᑎᒍᑦ ᑭᒡᓕᓕᐊᖑᓯᒪᔪᒧᑦ ᓄᓇᓕᐅᔪᒧᑦ, ᓄᓇᕘᑉ 

ᒐᕙᒪᒃᑯᖏᑦ ᐃᒪᐃᑦᑐᓐᓇᖅᐳᑦ: 

(a) ᑐᑭᓕᐅᕆᓗᒍ “ᓄᓇᓕᒃ” ᐃᓚᖃᓐᓂᖓᓂᒃ ᓴᓂᕌᒍᑦ ᓄᓇᓕᐅᔪᒧᑦ ᐅᖃᐅᓯᖃᓕᑐᐊᕈᑎᒃ, ᐊᒻᒪᓘᓐᓃᑦ  

(b) ᑐᑭᓕᐅᕆᓗᒍ “ᓄᓇᓕᒃ” ᐱᖃᐅᓯᑎᖁᓪᓗᒍ ᑕᒪᐃᓐᓂᒃ ᑕᒪᒻᒥᓕᒫᓪᓘᓐᓃᑦ ᓴᓂᕌᒍᑦ ᓄᓇᓕᐅᔪᓂᒃ, ᓇᐅᒃᑯᑐᐃᓐᓇᖅ 

ᒪᕐᕉᒃ ᐅᓄᓐᓂᖅᓴᓪᓘᓐᓃᑦ ᓄᓇᓖᑦ, ᑐᑭᓕᐅᑎᓗᒍ ᓴᓂᕋᔭᒃ/ᐃᒡᓗᓕᒃ ᐊᒻᒪᓗ ᐃᑉᐱᐊᔾᔪᒃ/ᓇᓂᓯᕕᒃ, 

ᖃᓂᔅᓴᖅᑐᐃᓐᓇᐅᒍᑎᒃ ᓴᓇᕝᕕᐅᓂᐊᖅᑐᒧᑦ.  

(c) ᑐᑭᓕᐅᕆᓗᒋᑦ ᐊᑎᖓ(ᖏᑦ) ᐅᖃᐅᓯᐅᔫᑉ ᓄᓇᓕᖓ ᓄᓇᓕᒋᔭᐅᔪᓪᓘᓐᓃᑦ ᐃᓚᐅᑎᑕᐅᓂᐊᖅᑐᑦ ᐅᖃᐅᓯᖃᓕᕌᖓᑕ 

“ᐅᖃᐅᓯᐅᔪᖅ ᓄᓇᓕᒃ” ᐱᔾᔪᑎᖃᖅᖢᑎᒃ ᐱᓇᓱᐊᓐᓂᖏᓐᓄᑦ ᓄᓇᓕᒻᒥᐅᑕᓄᑦ ᓯᕗᓕᐅᕆᔭᐅᓲᓂᒃ ᑕᐃᒍᖅᑕᐅᔪᑦ 

ᑕᒪᐃᓐᓂᒃ ᓂᐅᕕᕋᕈᑎᓄᑦ ᐸᐃᑉᐹᖏᒍᑦ ᑳᓐᑐᕌᒋᔭᖏᑎᒍᓪᓗ.  

ᐅᐃᒍᖓ ᐱ: NNI ᕿᒥᕐᕈᔩᑦ ᑲᑎᒪᔨᕋᓛᖏᑕ ᐊᐅᓚᑕᔅᓴᖏᓄᑦ ᑭᒡᓕᓯᓂᐊᕆᔭᖏᑦ  

ᓇᑭᙶᓐᓂᖓ ᓄᓇᕘᑉ ᒐᕙᒪᒃᑯᖏᑕ ᓯᕗᓕᐅᕆᓇᓱᓐᓂᒻᒧᑦ ᐊᑐᐊᒐᖓ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ (NNI 

ᐊᑐᐊᒐᖓ), ᐊᑐᓕᖅᓯᒪᔪᖅ ᐄᑉᐳ 1, 2000 ᐊᒻᒪᓗ ᖃᑯᑎᒃᑯᑦ ᕿᒥᕐᕈᔭᐅᖃᑦᑕᓐᓂᐊᓄᑦ, ᐋᖅᑭᒋᐊᖅᑕᐅᖃᑦᑕᖅᓯᒪᕗᖅ 

ᐊᕐᕌᒍᒐᓴᑦ ᑕᐅᑐᒃᖢᒋᑦ.  

ᐊᑐᖃᑦᑕᓐᓂᖏᑦ ᐱᔫᒥᓴᐅᑎᓂᒃ ᓯᕗᓕᐅᕆᔾᔪᑎᓂᓪᓗ ᐃᓄᓐᓄᑦ ᓄᓇᕗᒻᒥᓪᓗ ᐱᔅᓇᓯᐅᔪᓂᒃ ᑐᕌᒐᖃᖅᓯᒪᕗᖅ ᐱᕈᐃᓂᒻᒥᒃ 

ᐱᔪᓐᓇᓐᓂᖏᓂᒃ ᑮᓇᐅᔭᓕᐅᕋᓱᐊᕈᑎᖏᑕᓗ ᑐᙵᕕᔅᓴᖏᓐᓂᒃ ᓄᓇᕘᑉ ᐊᒻᒪᓗ ᐃᓄᐃᑦ ᐃᓚᐅᖃᑕᐅᔪᓐᓇᖁᓪᓗᒋᑦ.  

ᖃᑯᑎᒃᑯᑦ ᕿᒥᕐᕈᔭᐅᖃᑦᑕᓐᓂᖓ ᐊᕐᕌᒍᒐᓴᑦ ᑕᐅᑐᖅᖢᒋᑦ ᑲᔪᓯᓇᓱᐊᕈᑎᐅᓯᒪᕗᖅ ᑖᓐᓇ NNI ᐊᑐᐊᒐᖓ ᑲᔪᓯᖁᓪᓗᒍ 

ᑕᑯᔅᓴᕈᕋᓱᐊᖅᑕᐅᔪᓂᒃ ᓴᖅᑮᖏᓐᓇᖁᓪᓗᒍ.  

ᐊᑖᒍᑦ ᐅᖃᐅᓯᖅᑕᖏᑕ 12.0 ᐃᓗᐊᓂ NNI ᐊᑐᐊᒐᖓ, ᑖᓐᓇ NNI ᐊᑐᐊᒐᖓ ᕿᒥᕐᕈᔩᑦ ᑲᑎᒪᔨᕋᓛᖏᑦ (ᕿᒥᕐᕈᔩᑦ 

ᑲᑎᒪᔨᕋᓛᖏᑦ) ᐃᓚᖃᐅᖅᖢᓂ ᑭᒡᒐᖅᑐᐃᔨᓂᒃ ᑎᒃᑯᐊᖅᑕᐅᓯᒪᔪᑦ ᓄᓇᕘᑉ ᒐᕙᒪᒃᑯᖏᓄᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖁᑖ 

ᓴᖅᑭᑕᐅᓂᐊᓐᓂᖓᓂᒃ ᕿᒥᕐᕈᐃᖃᑦᑕᓪᓗᑎᒃ ᐊᑐᓕᖅᑎᑦᑎᓂᖏᓐᓄᑦ ᐃᓗᓕᖏᓐᓂᒃ NNI ᐊᑐᐊᒐᖓᑕ. ᐅᓇ ᕿᒥᕐᕈᔩᑦ 

ᑲᑎᒪᔨᕋᓛᖏᑦ ᑲᑎᒪᖃᑦᑕᓐᓂᐊᖅᑐᑦ ᑕᖅᑮᑦ ᐱᖓᓱᑦ ᐊᓂᒍᕌᖓᑕ ᐊᒻᒪᓘᓐᓃᑦ ᖃᑯᑎᒃᑯᑦ ᐅᓪᓗᖁᑎᓕᐊᕆᔭᖏᒍᑦ ᐋᖅᑭᑦᑕᑦ 

ᐃᒃᓯᕙᐅᑕᐅᖃᑎᒌᖑᔪᓂᒃ ᑲᔪᓯᓂᖓ ᖃᐅᔨᓵᕆᔭᐅᔪᓐᓇᖁᓪᓗᒍ ᑕᑯᔅᓴᕈᕋᓱᐊᖅᑕᖏᑕ NNI ᐊᑐᐊᒐᖓᑕ ᑎᑭᐅᒪᔭᐅᓂᖏᓂᒃ.  

ᒥᓂᔅᑕᐃᑦ ᑲᑎᒪᔨᖏᑦ ᓄᓇᕘᑉ ᒐᕙᒪᒃᑯᖏᓂ ᓴᓂᕌᒍᑦ ᐊᑐᕈᓐᓇᕆᕗᑦ ᐅᖃᐅᓯᖅᑕᕆᔭᖏᑕ NNI ᐊᑐᐊᒐᖓᑕ ᒪᓕᑦᑎᐊᕈᑎᒃ 

ᐊᑐᖁᔭᐅᓯᒪᔪᓂᒃ ᐱᖁᔭᖅᑎᒍᑦ ᑖᒃᑯᓄᖓ ᓄᓇᕘᑉ ᒐᕙᒪᖏᓄᑦ ᐊᑖᒍᑦ ᐊᖏᕈᑎᐊᓛᖅ 24 ᓄᓇᕗᒻᒥᑦ ᓄᓇᑖᕈᑎᒧᑦ 

ᐊᖏᕈᑎᒻᒪᕆᐊᓂ.   

ᐊᒃᑎᒋᓂᖏᑦ ᖃᑯᑎᒃᑯᑦ ᕿᒥᕐᕈᐃᔾᔪᑎᔅᓴᖏᑕ  

ᕿᒥᕐᕈᔩᑦ ᑲᑎᒪᔨᕋᓛᖏᑦ ᖃᑯᑎᒃᑯᑦ ᕿᒥᕐᕈᐃᖃᑦᑕᓐᓂᐊᖅᑐᑦ ᐃᓚᖃᓪᓗᑎᒃ ᑭᓯᐊᓂᓕ ᑭᒡᓕᖃᖅᑎᑕᐅᓇᑎᒃ ᑲᒪᒋᔭᔅᓴᖏᓂᒃ:  

 ᕿᒥᕐᕈᐃᓗᑎᒃ ᓄᓇᕘᑉ ᒐᕙᒪᒃᑯᖏᑕ ᑳᓐᑐᕌᖃᓐᓂᒻᒧᑦ ᑎᑎᕋᖅᓯᒪᔭᖏᓐᓂᒃ ᐊᒃᑐᐊᓂᓖᑦ ᐊᒻᒪᓘᓐᓃᑦ ᓴᓂᕝᕙᐅᑎᓖᑦ 

ᑖᔅᓱᒪᙵᑦ NNI ᐊᑐᐊᒐᖓᓂᒃ ᐊᕐᕌᒍᑕᒫᖅ;  

 ᕿᒥᕐᕈᐃᓗᑎᒃ ᐃᓗᓕᕆᔭᖏᓐᓂᒃ ᐊᑐᖅᑕᐅᓂᖓᑕᓗ NNI ᐊᑐᐊᒐᖓᑕ ᓇᓗᓇᐃᕋᓱᓪᓗᒍ ᐃᓱᖃᓐᓂᔅᓴᖓ ᖃᓄᑎᒋ 

ᑖᓐᓇ NNI ᐊᑐᐊᒐᖓ ᑎᑭᑦᑎᓯᒪᓂᖃᒻᒪᖔᑦ ᑕᑯᔅᓇᕈᕋᓱᑦᑕᐅᔪᓂᒃ ᐃᓗᐊᒍᑦ ᐊᖏᕈᑎᐊᓛᑉ 24 ᓄᓇᕗᒻᒥᑦ 

ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ ᑖᒃᑯᓂᖓᓗ ᑕᑯᔅᓴᕈᕋᓱᐊᖅᑕᐅᔪᓂᒃ ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ;  

 ᕿᒥᕐᕈᐃᓗᑎᒃ ᐊᑐᓕᖁᔭᐅᓯᒪᔪᓂᒃ ᓯᕗᓂᐊᒍᑦ ᕿᒥᕐᕈᐃᓂᐅᔪᓄᑦ ᐊᑐᓕᖅᑎᑕᐅᓂᕕᓂᖏᓂᓪᓗ;  

 ᕿᒥᕐᕈᐃᓗᑎᒃ ᐅᔾᔨᖅᓴᐅᑎᖏᓐᓂᒃ ᐊᑐᖅᑎᑦᑎᓂᖏᓄᓪᓗ ᐃᓱᒫᓘᑕᐅᓯᒪᔪᑦ ᓴᖅᑭᓯᒪᔪᑦ ᓴᖅᑭᑐᐃᓐᓇᕆᐊᓖᓪᓗ 

ᐊᑐᓕᖅᑎᑦᑎᓇᓱᓪᓗᑎᒃ ᑖᔅᓱᒥᖓ NNI ᐊᑐᐊᒐᖓᓂᒃ;  

 ᕿᒥᕐᕈᐃᓗᑎᒃ ᑕᑯᔅᓴᕈᖅᓯᒪᔪᓂᒃ ᑕᒪᐃᓐᓂᒃ ᑐᓐᓂᖅᓴᖅᑕᐅᓯᒪᔪᓂᒃ ᑐᓴᖅᓯᒪᔭᖏᓐᓂᓪᓗ ᑎᑎᖅᑲᑎᒍᑦ ᓴᖅᑭᑕᐅᔪᓂᒃ 

ᓯᓚᑖᒍᑦ ᑎᒥᒋᔭᐅᔪᓂᒃ.  

 

ᕿᒥᕐᕈᔩᑦ ᑲᑎᒪᔨᕋᓛᖏᑦ ᐸᓐᓇᐃᖃᑦᑕᓐᓂᐊᖅᐳᑦ ᐅᓂᒃᑳᔅᓴᒥᓂᒃ ᖃᑯᑎᒃᑯᑦ ᕿᒥᕐᕈᐃᓂᕕᓂᖏᓐᓂᒃ ᐃᓚᖃᓪᓗᑎᒃ 

ᐊᑐᓕᖁᔭᖏᓐᓂᒃ ᑖᒃᑯᐊᓗ, ᐃᓱᒪᓕᐊᖏᒍᑦ ᑖᒃᑯᐊ ᕿᒥᕐᕈᔩᑦ ᑲᑎᒪᔨᕋᓛᖏᑕ, ᓴᖅᑮᔾᔪᑎᔅᓴᐅᔪᑦ ᓄᓇᕘᑉ ᒐᕙᒪᒃᑯᖏᑦ 

ᐱᓕᕆᐊᒥᒍᑦ ᐊᑐᑦᑎᐊᕆᔪᓐᓇᓐᓂᖅᓴᐅᓂᖏᓐᓂᒃ ᐊᑑᑎᖃᓪᓚᕆᒃᑐᓂᒃ ᐊᓪᓗᕆᐊᕆᔾᔪᑎᖏᑕ ᐃᓄᐃᑦ ᐃᓚᐅᔾᔪᑎᖏᓄᑦ 

ᑮᓇᐅᔭᓕᐅᕋᓱᐊᕈᑎᓂᒃ ᒪᑐᐃᖅᑐᓂᒃ ᓄᓇᕗᒻᒥ ᐊᖏᓛᒥᒃ ᓴᖅᑮᓇᓱᓐᓂᖏᒍᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑕ ᐱᔅᓇᓯᓄᓪᓗ 

ᒪᑐᐃᕈᑎᓲᓂᒃ ᐊᑐᓕᖅᑎᑦᑎᓂᒻᒥᓗ ᐊᑐᖁᔭᐅᔪᓂᒃ ᐃᑲᔪᓇᓱᑦᑐᓂᒃ ᐃᓄᖁᑎᑦᑎᓐᓂᒃ ᓄᓇᕗᒻᒥᐅᓕᒫᓂᓪᓗ. ᑖᓐᓇ ᐅᓂᒃᑳᖓ 

ᑐᕌᖓᔭᖃᓪᓗᓂ ᐅᖃᐅᓯᖃᖃᑦᑕᓐᓂᐊᖅᑐᖅ ᖃᓄᖅ ᓄᓇᕘᑉ ᒐᕙᒪᒃᑯᖏᑦ ᐱᐅᓛᒥᒃ ᓴᖅᑮᔪᓐᓇᒻᒪᖔᑕ ᐊᑐᑦᑎᐊᕆᓂᒻᒧᑦ 

ᐊᖏᕈᑎᐊᓛᑉ 24 ᓄᓇᕗᒻᒥᑦ ᓄᓇᑖᕈᑎᒧᑦ ᐊᖏᕈᑎᒻᒪᕆᐊᓂ ᐊᑐᖁᔭᐅᔪᑦ ᓈᒻᒪᓛᒥᒃ ᓯᕗᓕᐅᕆᔾᔪᑎᓂᒃ ᑳᓐᑐᕌᖃᓐᓂᒃᑯᑦ 

ᐊᑐᐊᒐᒃᑯᑦ, ᒪᓕᖁᔭᕆᔭᒥᒍᑦ ᐊᒻᒪᓗ ᐱᓕᕆᔾᔪᓯᕆᓲᖏᒍᑦ.  

ᑭᒡᓕᖃᖅᑎᑦᑕᐃᓕᒪᓪᓗᒍ ᕿᒥᕐᕈᐃᓂᖓ ᓴᖅᑭᑦᑐᓐᓇᖅᑐᓂᒃ ᐊᑐᓕᖁᔨᔾᔪᑎᓂᒃ, ᑖᒃᑯᐊ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐅᑯᓂᖓ 

ᐊᑐᓕᖁᔨᑐᐃᓐᓇᕆᐊᖃᕆᕗᑦ:  

 ᐋᖅᑭᒋᐊᕆᔾᔪᑎᓂᒃ ᑖᔅᓱᒧᖓ NNI ᐊᑐᐊᒐᖓᓄᑦ 

 ᐋᖅᑭᒋᐊᕆᔾᔪᑎᔅᓴᓂᒃ ᒪᓕᒐᐅᔪᓄᑦ ᒪᓕᒐᕋᓛᖑᔪᓄᓪᓘᓐᓃᑦ 

 ᐊᓯᔾᔩᔾᔪᑎᔅᓴᑦ ᐸᐃᑉᐹᓕᕆᔾᔪᑎᖏᓄᑦ ᐊᒻᒪᓘᓐᓃᑦ ᒪᓕᒐᕋᓛᑎᒍᑦ ᐊᖅᑯᑎᓕᐊᖑᓯᒪᔪᓂᒃ 

 ᐊᓯᖏᓐᓂᒃ ᐊᑐᖁᔨᓯᒪᔾᔪᑎᓂᒃ  

 

ᐃᓄᖃᐅᓯᔅᓴᖓ ᕿᒥᕐᕈᔩᑦ ᑲᑎᒪᔨᕋᓛᖏᑕ  

 ᓄᓇᕗᑦ ᑐᙵᕕᒃ ᑎᒥᖁᑖ ᐊᒻᒪᓗ ᓄᓇᕘᑉ ᒐᕙᒪᒃᑯᖏᑦ ᐊᑐᓂᑦ ᑎᒃᑯᐊᖅᓯᓂᐊᖅᐳᑦ ᐊᖓᔪᖅᑲᐅᑎᑦ ᐃᓂᖏᓃᑦᑐᓂᒃ 

ᑭᒡᒐᖅᑐᐃᔨᔅᓴᓂᒃ ᑖᔅᓱᒧᖓ NNI ᕿᒥᕐᕈᔩᑦ ᑲᑎᒪᔨᕋᓛᖏᑦ.  

 ᕿᒥᕐᕈᔩᑦ ᑲᑎᒪᔨᕋᓛᖏᑦ ᐊᑐᓂᑦ ᐃᒃᓯᕙᐅᑕᖃᓐᓂᐊᖅᑐᑦ ᑲᑐᔾᔨᓗᑎᒃ ᑲᑎᒪᑎᑦᑎᖃᑦᑕᓪᓗᑎᒃ.  

 ᑭᒡᒐᖅᑐᐃᔨᖏᑦ, ᑕᒪᐃᓐᓂᒃ ᐊᖏᖃᑎᒌᒃᑯᑎᒃ, ᖃᐃᖁᔨᔪᓐᓇᖅᑐᑦ ᐃᓚᖏᓂᒃ ᐃᓅᔪᓂᒃ ᖃᐅᔨᒪᓂᖃᖅᑐᓂᒃ 

ᐊᔾᔨᐅᖏᑦᑐᒥᒃ ᐊᔪᖏᓐᓂᖃᖅᑐᓪᓘᓐᓃᑦ ᑲᑎᒪᓂᖏᓐᓄᑦ ᑖᒃᑯᐊ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐱᔾᔪᑎᖃᓪᓗᑎᒃ 

ᓴᖅᑮᓂᒻᒥᒃ ᑐᕌᖓᔪᒥᒃ ᐃᑲᔫᑎᔅᓴᒥᒃ ᐅᖃᐅᔾᔨᖅᓲᑎᓂᓪᓗ ᑖᒃᑯᓄᖓ. ᓄᓇᕗᑦ ᑐᙵᕕᒃ ᑎᒥᖁᑖ ᐊᒻᒪᓗ ᓄᓇᕘᑉ 

ᒐᕙᒪᒃᑯᖏᑦ ᐱᔪᒪᒍᑎᒃ, ᓇᐅᒃᑯᓪᓗ ᓴᖅᑭᑦᑐᑦ ᒪᓕᒋᐊᖃᓐᓂᖏᓄᑦ, ᑐᓴᖅᑎᑦᑎᓗᑎᒃ ᑭᒡᒐᖅᑐᐃᔨᒥᓂᒃ, ᐱᕕᖃᓪᓗᑎᒃ 

ᐱᖓᓱᓂᒃ (3) ᐅᓪᓗᓂᒃ ᓯᕗᓂᐊᒍᑦ, ᑲᑎᒪᓂᐅᓂᐊᖅᑐᒥᒃ ᑖᒃᑯᐊ ᖃᐅᔨᒪᔨᑕᖏᑦ ᐃᓚᐅᕝᕕᒋᖁᔭᒥᓄᑦ. ᐊᑐᓂ 

ᑭᒡᓕᖃᖅᐳᑦ ᐃᓚᒋᔭᐅᔪᑦ ᖃᐅᔨᒪᔨᑕᖃᓐᓂᒻᒧᑦ ᐱᖓᓱᓄᑦ (3) ᑲᑎᒪᓂᕆᔭᖏᓄᑦ, ᑭᓯᐊᓂᓕ ᑐᐊᕕᓐᓇᕈᓂ 

ᐊᔾᔨᐅᖏᒃᑯᓂᓘᓐᓃᑦ ᐅᓄᓐᓂᖅᓴᓂᒃ ᖃᐃᖁᔨᔪᓐᓇᖅᑐᑦ. 

 ᐋᖅᑭᒃᑕᐅᔪᑦ ᕿᒥᕐᕈᔩᑦ ᑲᑎᒪᔨᕋᓛᖏᓄᑦ ᓴᖅᑭᖃᑦᑕᓪᓗᓂ ᐊᖏᖃᑎᒌᓐᓂᖏᑕ ᑭᒡᒐᖅᑐᐃᔨᐅᔪᑦ ᑎᒥᓄᑦ.  

  ᑭᒃᑯᓕᒫᓄᑦ ᑐᓴᖅᑎᑦᑎᔾᔪᑏᑦ ᑭᒡᒐᖅᑐᐃᓂᓖᑦ ᕿᒥᕐᕈᔩᑦ ᑲᑎᒪᔨᕋᓛᖏᓂᑦ ᓴᖅᑭᑕᐅᖃᑦᑕᓐᓂᐊᖅᐳᑦ ᐊᑕᐅᑦᑎᒃᑯᑦ 

ᐅᖃᐅᓯᖃᓪᓗᑎᒃ ᑭᒡᒐᖅᑐᐃᔨᐅᔪᑦ.  

 

ᑐᓴᕋᓱᐊᓐᓃᑦ  

 ᕿᒥᕐᕈᔩᑦ ᑲᑎᒪᔨᕋᓛᖏᑦ ᑭᒃᑯᓕᒫᓂᒃ ᑐᓴᕋᓱᐊᕈᑎᓂᒃ ᑕᑯᔅᓴᕈᐃᖃᑦᑕᓪᓗᑎᒃ ᑐᓴᕋᓱᐊᖃᑦᑕᓪᓗᑎᓪᓗ ᐃᓚᐅᔪᒪᔪᑦ 

ᑎᒥᖁᑎᖏᓐᓂᒃ ᐱᔭᕆᐊᖃᕌᖓᒥᒃ.  

  ᕿᒥᕐᕈᔩᑦ ᑲᑎᒪᔨᕋᓛᖏᑦ ᐊᖏᖃᑎᒌᒍᓐᓇᖅᑐᑦ ᐊᐅᓚᓂᔅᓴᐅᔪᒥᒃ ᐊᒡᒍᖅᓯᒪᔪᓂᒃ ᑐᓴᕋᓱᐊᓐᓂᐊᕈᑎᒃ. 

 

ᐅᓂᒃᑳᕆᔭᐅᔪᒡᓴᑦ ᐊᒃᑐᐊᓂᖏᓪᓗ  

 ᑭᒡᒐᖅᑐᐃᔨᐅᔪᑦ ᓄᓇᕘᑉ ᒐᕙᒪᒃᑯᖏᓂᑦ, ᐱᔾᔪᑎᖃᓐᓂᐊᓄᑦ ᑖᔅᓱᒪ ᕿᒥᕐᕈᔩᑦ ᑲᑎᒪᔨᕋᓛᖏᑕ, ᐅᓂᒃᑳᖃᑦᑕᓪᓗᑎᒃ 

ᐱᓕᕆᕝᕕᐅᔪᒧᑦ ᑲᒪᒋᔭᖃᖅᑐᒥᒃ NNI ᐊᑐᐊᒐᖓᓂᒃ. ᑖᒃᑯᐊ ᑭᒡᒐᖅᑐᐃᔨᐅᔪᑦ ᓄᓇᕗᑦ ᑐᙵᕕᒃ ᑎᒥᖁᑖᓂᒃ 

ᐱᔾᔪᑎᖃᓐᓂᐊᓄᑦ ᑖᔅᓱᒪ ᕿᒥᕐᕈᔩᑦ ᑲᑎᒪᔨᕋᓛᖏᑦ, ᐅᓂᒃᑳᖃᑦᑕᓪᓗᑎᒃ ᑐᙵᕕᒃᑯᑦ ᑎᒥᖁᑖᓄᑦ.  

ᐅᓪᓗᖁᑎᔅᓴᖏᑦ  

 ᕿᒥᕐᕈᔩᑦ ᑲᑎᒪᔨᕋᓛᖏᑦ ᑲᑎᖃᑦᑕᓐᓂᐊᖅᐳᑦ ᑕᖅᑮᑦ ᐱᖓᓱᑦ ᐊᓂᒍᕌᖓᑕ ᓂᕈᐊᕆᔭᒧᓪᓘᓐᓃᑦ ᐃᒃᓯᕙᐅᑕᖏᓄᑦ.  

 ᑕᒪᒻᒥᒃ ᐊᑑᑎᖃᖅᑐᑦ ᑐᑭᓯᐅᒪᔾᔪᑏᑦ ᓇᐄᓴᐅᑎᓪᓘᓐᓃᑦ ᓴᖅᑭᑕᐅᓯᒪᔪᑦ ᓯᕗᓂᐊᒍᑦ ᑖᒃᑯᓄᖓ ᓄᓇᕘᑉ ᒐᕙᒪᒃᑯᖏᑕ 

ᓄᓇᕗᑦ ᑐᙵᕕᒃ ᑎᒥᖁᑖᑕᓘᓐᓃᑦ ᐊᑐᐃᓐᓇᕈᖅᑕᐅᖃᑦᑕᓐᓂᐊᖅᐳᑦ ᑲᑎᒪᔨᕋᓛᒧᑦ ᐃᓚᒋᔭᐅᔪᓄᑦ ᓯᕗᓂᐊᒍᑦ 

ᑲᑎᒪᓂᖏᑕ. 

 ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᓱᒪᒋᔭᖃᓐᓂᐊᖅᐳᑦ ᑕᒪᐃᓐᓂᒃ ᐃᓱᒪᓕᐅᕆᓕᕌᖓᒥᒃ ᐊᑐᓕᖁᔭᒥᒍᓪᓗ ᓴᖅᑮᖃᑦᑕᓪᓗᑎᒃ 

ᖃᑯᑎᒃᑯᑦ ᐅᓂᒃᑳᖏᓐᓂᒃ ᑐᓐᓂᕆᔭᐅᓂᐊᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖁᑖᑕ 

ᓯᕗᓕᖅᑎᖏᓄᑦ ᐊᖏᖅᑕᐅᓂᔅᓴᖏᓄᑦ.  

 

ᐊᑭᖏᑦ 

 ᓄᓇᕘᑉ ᒐᕙᒪᒃᑯᖏᑦ ᑲᒪᒋᔭᖃᓐᓂᐊᖅᑐᑦ ᐃᓚᐅᓂᓕᒫᖏᓐᓄᑦ ᐃᖅᑲᓇᐃᔭᖅᑎᖁᑎᖏᑕ.  

 ᓄᓇᕗᑦ ᑐᙵᕕᒃ ᑎᒥᖁᑖ ᑲᒪᒋᔭᖃᓐᓂᐊᖅᑐᑦ ᐃᓚᐅᓂᓕᒫᖏᓐᓄᑦ ᐃᖅᑲᓇᐃᔭᖅᑎᖁᑎᖏᑕ.  

 ᐊᑭᓕᒫᕆᔭᖏᑦ ᑭᒃᑯᓕᒫᓂᒃ ᑐᓴᕋᓱᐊᕈᑕᐅᓂᖏᓄᑦ, ᐱᖃᓯᐅᑎᓗᒋᑦ ᑐᓴᖅᑎᑦᑎᔾᔪᑎᒃᑯᑦ ᓴᖅᑭᑐᐅᓂᖏᑦ ᐊᒻᒪᓗ 

ᐊᑐᕋᔅᓴᐅᒍᓂ, ᓇᕈᓇᓐᓂᒻᒧᑦ ᐊᑭᓕᒐᒃᓴᕆᔭᓕᒫᖏᑦ ᑕᒪᐃᓐᓄᑦ ᑲᑎᒪᔨᕋᓛᖑᔪᓄᑦ, ᑲᒪᒋᔭᐅᓂᐊᖅᑐᑦ ᑖᒃᑯᓄᖓ 

ᓄᓇᕘᑉ ᒐᕙᒪᒃᑯᖏᓄᑦ.  

 ᓄᓇᕘᑉ ᒐᕙᒪᒃᑯᖏᑦ ᑲᒪᒋᔭᖃᓐᓂᐊᖅᑐᑦ ᐊᑭᖏᓐᓂᒃ ᑎᑎᕋᖅᑎᓂᒃ ᐃᑲᔪᖅᑎᒋᔭᖏᓄᑦ ᐱᓕᕆᔨᖏᓐᓄᑦ 

ᑲᒪᒋᔭᖃᓐᓂᐊᖅᑐᑦ ᑖᒃᑯᓂᖓ ᕿᒥᕐᕈᔩᑦ ᑲᑎᒪᔨᕋᓛᖏᑦ. 

 ᐊᑭᒋᔭᖏᑦ ᑕᑯᔅᓴᐅᑎᑦᑎᓂᒻᒧᑦ, ᐅᓂᖅᓯᓕᕆᑎᑦᑎᓂᒻᒧᑦ, ᐃᓄᒃᑎᑑᓕᕆᓂᒻᒧᑦ ᐊᓯᖏᓄᓪᓗ ᐅᖃᐅᓯᓐᓄᑦ 

ᐱᖃᓯᐅᑎᔪᖅ ᓇᔅᓯᐅᑎᔭᐅᑦᑕᓐᓂᖏᑦ ᐅᓂᒃᑳᓕᐊᖏᑦ, ᐱᔭᕆᐊᖃᕌᖓᑕ, ᑲᒪᒋᔭᐅᓂᐊᕆᕗᑦ ᑖᒃᑯᓄᖓ ᓄᓇᕘᑉ 

ᒐᕙᒪᒃᑯᖏᓄᑦ.  

 

ᑲᙳᓇᖅᑎᑕᐅᓂᔅᓴᖏᑦ  

ᐊᖏᖃᑎᒌᒃᑎᐅᔪᑦ ᐱᓂᐊᓐᓂᕋᕆᕗᑦ ᑐᓴᖅᑎᑦᑎᖃᑦᑕᓪᓗᑎᒃ ᑖᒃᑯᓂᖓ ᕿᒥᕐᕈᔩᑦ ᑲᑎᒪᔨᕋᓛᖏᓂᑦ ᐃᓗᐃᑦᑑᔪᓂᒃ 

ᐱᔪᓐᓇᑐᐊᕌᖓᒥᒃ. ᐃᓕᓴᕆᔭᐅᕗᖅ ᐃᓚᖏᑦ ᑐᑭᓯᐅᒪᔾᔪᑏᑦ ᑐᓐᓂᕆᔭᐅᓲᑦ ᐱᔅᓇᓯᐅᔪᓄᑦ ᑮᓇᐅᔭᓕᐅᕋᓱᐊᓐᓂᒃᑯᑦ 

ᐃᑉᐱᓐᓂᔭᑦᑐᓂᒃ ᓴᖅᑮᓲᖑᒻᒪᑕ, ᐃᓄᒻᒨᖓᔪᓂᒃ ᐅᖃᐅᓯᖃᖅᖢᑎᒃ ᐊᒻᒪᓘᓐᓃᑦ ᑐᓂᔭᐅᓲᑦ ᓯᓚᑎᒻᒥᐅᖏᓄᑦ ᓂᕆᐅᒋᓪᓗᒋᑦ 

ᑖᒃᑯᐊ ᑐᓐᓂᖅᓴᖅᑕᐅᔾᔮᖏᓐᓂᖏᓐᓂᒃ ᐊᓯᓕᒫᖏᓐᓄᑦ ᓯᓚᑖᑕ ᓄᓇᕘᑉ ᒐᕙᒪᒃᑯᖏᑦᑕ. ᕿᒥᕐᕈᔩᑦ ᑲᑎᒪᔨᕋᓛᖏᑦ ᑕᒪᒃᑯᓂᖓ 

ᑲᙳᓇᖅᑎᑦᑎᖃᑦᑕᓐᓂᐊᖅᐳᑦ ᑐᑭᓯᐅᒪᔾᔪᑎᓕᒫᓂᒃ ᓴᖅᑭᑕᐅᔾᔮᓇᑎᒃ ᐊᑐᖅᑕᐅᔾᔮᓇᑎᓪᓗ ᑭᓇᑐᐃᓐᓇᒻᒧᑦ ᐱᓕᕆᓂᓕᒫᖑᔪᓂᒃ 

ᑭᖑᓂᐊᒍᑦ ᕿᒥᕐᕈᐃᓂᐅᑉ ᓯᓚᑖᒎᖓᔪᒃᑯᑦ.  

 


